
Заманан къизачу а, халачу а хъе- 
лашкахь стогаллех, собарх духу иг
вай наха деиги саяна лароьи схъадеъна 
вайя къомая хаза г1иллакхаиг а, лама- 
стаиг а. Цара боккхачу тидамца, ле- 
рамца ларйияа сица, дег1аца, духарца, 
буьйцачу маттаца иолу оъздаягалла.

Даймохк бале л хенахь, и 
г1иллакхаиг, оъздаягалла д1а ца таса 
гЗертаиг къийсаделла вай къам. На-
гахъ саяяа xlapa жайяа оцу йокюсачу 
1алашояяа мелла а пайдехъ хиллехъ, 
суяа со ирс долуиг хетар ву.

Автор



АВТОРАХ ЛАЬЦНА

«Язда бакъо ю, адамийн юкъараллин дахарехь дак- 
кхийра г1уллакхаш сих, дагах кхеташ волчуьнан», -  аь- 
лла яздархочо Джон Голсуорсис. И дешнаш буьззанчу 
барамехь т1едахьа мегар ду xlapa книга язйина волчу 
Берсанов Хож-Ахьмадна.

Шен халкъаца цхьана иза чекхваьлла халачу а къи- 
зачу а хьелашкахула. Цо боккхачу тидамца хьесап до 
кхоллалуш долчу чолхечу дахаран. Цуьнан сих, дагах 
кхета шен халкъехь болу бала, лазам. Шен ницкъ кхо- 
чуш мел дерг до цо и бала адамашна байба, шен хал- 
къан лазам д1абаккха.

Иштта хьал х1оьттара нохчийн къам махках даь- 
ккханчу хенахь, Хож-Ахьмад ялхитта шо кхаьчна волуш, 
шен махкахошца Магнитогорске боьду ц1ерпоштан некъ 
тобечохь болх беш вара. Тиф лазарх беллачийн декъи 
ара дохура баракашчуьра. И декъий цхьана доккхачу 
орчу а кхуьссуш, къайла дохура. Къоначу Хож-Ахьмада 
лазар кхетта берш ца балийта г1ерташ, шен белашт1аьхь 
пригородни ц1ерпоштан вагонаш т1е а бохуш, Караган- 
дар госпиталашка д1а кхуьйлура. Т1аьххьар а тиф лазар 
кхийтира цунах шех. Оццал ч1ог1а rlopa эшна, ша цом- 
гуш воллушехь, ницкъ а, къонахалла а хилира цуьнгахь 
ц1ерпоштан некъат1аьхь белхаш бечу нохчашна т1аьхь 
латточу къизаллех, харцонех а лаьцна Сталине кехат 
язда. Дукха хан ялале Москвара комисси еара Хож- 
Ахьмад волчу ц1ерпоштан некъаца белхаш беш болчу 
нехан хьелаш талла. Оцу комиссино дукха Нуллакхаш 
дира и нах аттачу бохуш.

Дуккха а шераш д1адевллачул т1аьхьа Берсанов 
Хож-Ахьмад схьалехира генарчу Казахстанехь Кара­
гандински пачхьалкхан университетан студенташ, «По­

иск» клубан декъашхош. Цара шай музейчохь схьайил- 
лар нохчи яздархочун лерина йолу меттиг.

Шен халкъе, шен къоман матте, шен махке доза 
доццуш болчу боккхачу безамо дахарехь а, кхолларал- 
лин белхашкахь а йовзуьйту авторан амал.

Шен махкал хьоме дац цунна дуьненчуьра цхьа а 
х1ума. Цундела Нохчийчохь т1ом болабелчи, шен мохк 
тесна битна д1а ца вахара иза. Ша винчу Ша1ми-Юртахь 
сецира иза вон а дика а шен юьртахошца цхьана ловш.

2000 шеран февраль беттан хьалхарчу деношкахь 
Соьлжа-Пала тесна йитна нохчийн т1емалой Ша1ми- 
юртачу баьхкачи, хууш дара кхуза яккхийтоьпаш еттар 
юйла а, цулт1аьхьа «зачисткаш» хир юй а.

Хож-Ахьмад юьртар ара ца велира. Кхузахь бисначу 
нахаца цхьана молханан к1уьрлахь, саьнгалан к1уьрзехь 
и къематан денош текхира цо.

Юрт йохийначул т1аьхьа, чудеанчу эскарша «за­
чистка» еч хенахь, вист хила, дош ала хаарца цо дук­
ха кегийнах к1елхьара бехира д1абигна х1аллакбечуъра 
оцу февралан шийлачу деношкахь.

Нохчийн къам махках даьккханчу шерашкахь дуьй- 
на язда волавелира Берсанов. Шен Даймахка юха веъчи, 
цунна хиара яздаран болх ша йоьххьара лаца безийла. 
Нохч-Галг1айн АССР-н оьздангаллин Министерствехь 
болх беш а волуш, заочно чекхъяьккхира цо пединсти- 
тутан историко-филологически факультет.

Дикачу адамашца, Нарабевлла болчу дикачу къо- 
нахашца дара Берсанов Хож-Ахьмадан гергарло. Царех 
лаьцна ю цуьнан исбаьхьаллин произведенеш: «Бола- 
тан суй», «Ц1ийца ч1аг1 делла доттаг1алла», «Дохкова- 
лар». Оцу произведенеша йоккха лар йитна текхуьу 
къона т1аьхье кхетош кхиорна.

Цуьнан корматаллин лаккхара мах хадош, 
X.Берсанов д1аийцара СССР-н Яздархойн союзе.

Берсанов Хож-Ахьмад яздархо хилла ца 1а. Иза (
суртдиллархо а ву, фенолог а, натуралист а, философ а, 
этнограф а ву. Ша вина, кхиъна мохк дика бевза цунна.
1992-чу шарахь ара яьлла «Вайн махкара акхарой а, ол- 
хазарш а» аьлла йолу цуьнан книга. Цо аьтто бо вайн <
мехкан 1аламан хазна йовза.

1990-чу шарахь Грозный г1алахь ара яьлла 
«Пиллакхийн хазна - ирсан некъаш» аьлла йолу цуьнан 
книга. Боккха чулацам болуш а, 1илманчаша лаккхара 
мах хадийна а ю. Цо шена чулоцу дахарехь кхолладелла 
адамийн г1иллакхаш, хьехамаш, говза аьлла кхетаман <
дешнаш а.

Оцу жайно rlo до акхадевлла адамийн синош сий- 
лаллин лакхенашка юха дерзо.

Авторна шен дахаро, амало, кхетамо, оьздангалло *
бакъо ло шен халкъе дуьззина дош ала. Вовшашца дика 
хила, зуламаш д1адаха, ямартлонаш, харцонаш д1аяха, 
тешаман, безаман, маршонан хама бе ала.

Алироев ИбрахГим,
профессор, 

филологически 1илмани доктор

ДАЙМАХКАХ ЛАЬЦНА

Ша вина, кхиийна Даймохк мел хьоме, мел мерза, 
мел сийлахь бу яхь йолчу к1антана. Шен Даймахках 
хаьдца к1ант -  да воду буо ду.

Воина а, диканан а Даймехкан лазам сих, дагах кхе- 
таш къонах вацахь, шен уггар гергарчу стеган вонан, 
диканан лазам кхетар бац цуьнан сих, дагах.

Даймохк безаш, яхь йолуш доьзал кхио лаахь, да ша 
хила веза Даймохк безаш а, яхь йолуш а.

Даймохк безар, Даймохк хазбар, цуьнан сий дар, 
дахар тодар, ирс кхоллар -  вайн вешан декхар ду.

Адамашка вон деъча дакъа лоцуш волу к1ант, ада- 
машна кхаъ хилар даздечохь юьхьк1ай хир ву.

Адамашца йолу уьйр-марзо, балхаца йолу шовкь, 
Даймахке болу безам, доттаг1ашка болу тешам лоруш, 
вай ваыш кхуллу дахаран хьелаш.

Кегийрхой кхетош-кхиор вайна т1ехь ду. Уьш 1амо 
беза адам довза а, деза а, Даймохк бовза а, беза а, къаьм- 
наш довза а, лара а, говзалла 1амо а, болх бан а. Царна 
1амо деза стеган амалехь уггаре а хаза г1иллакхаш.

Халкъана бала т1ебоьссинчу дийнахь шен диканах 
воккхавеш хилла стаг-стаг вац, иза Даймахкана хьакь 
вац, иза к1илло ю.

Стаг уггаре а хьалха шен Даймехкан векал ву. Дай­
мехкан декхарш кхочушдар цунна т1ехь ду.

Даймахкана кхерам т1ех1оьттинчу шерашкахь май- 
ралла, доьналла гайтина к1ентий Даймахке болчу беза- 
мо кхачийна цу сийлахьчу дарже.

Даймохк бёза кхоьллина бу. Къонах Даймахкана 
хьакь верг ву.

• т & * чВуьззина дикачу къонахчо халкъан дуьхьа, Даймех-
кан дуьхьа шен са а, дег1 а кхоор дац.

Къонахалла майра дийцарх, дашца далхорах кхол- 
лалуш дац. Къонахалла Даймахкана, халкъана дечу 
пайдехьчу г1уллакхех кхоллалуш ду.

Кхетамечу стеган бакъдолу къонахалла кхерам 
т1е х1оьттинчу дийнахь, Даймехкан дуьхьа са а, дег1 а 
д1адала кийчча хилар ду.

Вайх цхьаъ къастарх -  Даймахкана зен хир дац. 
Амма Даймохк боцуш висарал доккха вон дац.

Даймахкахь хьан тасабелла орам, тасаелла уьйраш, 
д1алетта безам хада йиш яц. Хьажал, наж бух а баьккхи- 
на, кхоьчахьа д1абоьг1чи хуьлуш дерг х1ун ду. Орамаш 
дахкало, т1ера rla дужу, г1ад дакъало.

Даймохк безаро дег1е ницкь ло, доьналла кхуллу.

Махках ваьллачу стеган са акха лаьттар ду, хилла 
дерш дагалуьйцуш ойланехь лаьттар ду. Даймахке са- 
туьйсуш кханенаш йохкур ю.

Шен махкахь воцчу стеган сий хир дац. Шен боцчу 
махкахь къонаха а хирлур вац.

Дех, йенах валар -  байлахь висар дац. Даймохк бо­
цуш висар -  байлахь висар ду.

Къонах вац шен кхерчан сий дайъина стаг.

Стаг шен кхерчана луьйш велахь, юьртана луьйш 
велахь, шен махках вешаш вацахь, къонах ца хилар 
билгало ю.

Къонахалла, доьналла дуста кхин х1ума дац, Дай­
махкана, халкъана динчу дикачу г1уллакхашца ца дуь- 
стича.

Цкъа а стагана геч дан йиш йоцуш дерг Даймахкана 
ямартло яр ду. Даймахкана ямартло еш волу стаг -  хал- 
къан мостаг1а ву.

Даймахкана кхерамана, зуламана бог1уш белахь 
тоьпан х1оъ сацош, шен дег1 дуьхьал х1отторхьама а 
вала мегар дара стагана дуьненчу.

Даймохк безаш, цунах дозалла деш, яхь йолуш хила 
веза стаг. Даймохк безаш, цунах дозалла деш, яхь йо­
луш иза вацахь -  Даймахкана хьакь вац. Даймахкана 
кхерам т1ех1оытинчохь иза ларо доьналла, хьуьнар хир 
дац цуънгахь.

Хийрачу махках Даймохк ца хилла. Хийрачу мах­
кахь цхьа а тайпа бакъо яц стеган. Иза ву мохк боцу 
«эла».

Даймохк хийцарал йоккха ледарло яц дуьненчохь 
цхьаъ.

Хийрачу махках хьан мохк а хир бац, хийрачу мех­
кан хьо векал а хир вац. Хийрачу мехкан хьо хийра стаг 
ву. Т1аккха хаалахь, цу махкахь хьо г1ийла буо дуйла.

Ша вина, кхиъна мохк дагна безаш хьоме бу. Ахьа 
мел халонаш лайнехь а, мел бала хьегнехь а, Нана- 
Даймохк къайлах хьо хьоьстуш, хьох къинхетам беш 
хиллийла хаалахь.

Шен мехкан сий ца деш верг махкана хьакь вац.
Шен мехкан сий ца до к1ант-к1ант вац.

Хийрачу махкахь гулбинчу бахамал шен ц1ера черт- 
истанг деза хетар ду махках ваьллачунна.

Хийрачу махкахь «б1ов» олийла а дац. «Ас»- «со» 
бохуш дозалла дойла а яц мел дикчу къонахчун.

Хийрачу махкахь волчуьнан бакъо хир яц латта 
къовса.

Даймехкан лазам боцчуьнан даймахкаца марзо а 
хир яц.

Хийрачу махкахь мел майрачу къонахчун майралла 
гуча якхха аьтту бац. Къарвелла, эшна юха ца волуш 
летта вала бакъо ю цуьнан. Амма толам баккха ницкъ 
тоьар бац.

Хийрачу махкахь чохь 1ан х1усам ян г1оьртанчуьнан 
керара бел, диг оьгуш хир ду, ка йоьжна хир ю.

Хийрачу махкахь гулбина бахам т1аьхьало йолуш 
хир бац. Цо кертахь доьг1на стоьман синтар, хи тоха ке- 
рах ца долуш, дакъа лур ду.

Хийрачу махкахь шен ц1енна деш долу г1уллакх на- 
хана деш санна хетар ду.

Хийрачу махкахь ойла шина декъехь лаьттар ю: 
шен Даймахках дог а ца дуьллуш, хийрачу махках дог 
а ца леташ.

Хийрачу махкахь велла д1а валлалц синтем хир бац. 
Даймахке са ца туьйсуш зама йог1ур яц.

Хийрачу махкахь дег1 лелар ду, амма ойла шен дайн 
махкахь кхерсташ хир ю.

Бералла, дагалецамийн б1аьрлаг1а -  сурт Даймахках 
хера даккха ницкъ хир бац.

10



Ша винчу махкана мел гена валарх, ойла цу махка 
юха хьийза.

Хийрачу махкахь дешин т1орказал, шен ц1ахь лаьт- 
тина сискалг1а чохь долу сайра г1олехь хетар бу махках 
ваьллачунна.

КХЕТАМАН ДЕШНАШ

Вайн нигат хила деза ц1ена, Дела реза хинвол- 
чу arlop, адамийн дуьхьа, церан ирса дуьхьа. Бертахь 
хилар, вовшашна rlo дар, вовшен терго яр, ларар, во- 
вшех дашар, хьанала хилар. И ду стеган амалехь хазчу 
г1иллакхах, оьздангаллех къаста йиш йоцуш дерг.

Дахаро к1еж туьйсу, замано ловзош. Дикане сату- 
ьйсуш кханенаш лар йо. Хууш дац х1ун дахьа кханено 
вайна. Д1а ихна и денош юха дог1ур дац.

XIapa дуьне-м вай 1ехош бале ц1а дай. Ма хилалахь 
1ехалой бахаман лай!

Дистанчу хиша идо чалхаш санна замано ида до 
вай, цкъа орчу кхуьссуш, цкъа бердах детташ, синтем 
хила ца дуыуш.

Паддайна к1елвисча, rlo эшна хьайна т1евеънарг rlo 
ца деш д1а ма вахийталахь, кхин дан х1ума ца хилахь, 
цунна юххе д1ах1оттий а.

Т1ах-аьлла хиларх, стелан хаынтиг лацалур дац. 
Ницкъ болуш хиларх, лам меттах а баккхалур бац. Эш- 
начу метте rlo дан кхиар т1ах-аьлла хилар ду. Дан ницкъ 
кхочу диканиг дар, лам меттах баккхар санна ду.

Халонан хама хааза волчуьнга шегара хало ялхо ме- 
гар дац.

Дег1ана оьшуш ерг могашалла ю. Хьекъална оьшуш 
дерг 1илма 1амор ду.

Нах кхето г1ерташ верг ша кхетам болуш хила веза. 
Шегахь кхетам боцуш волчуьнга нах кхеталур бац.

Доцчунна сагатдеш, хиларе сатуьйсуш, синтем бай- 
на къахьоьгуш, шайн могашалла йохош болчарех хьега 
оьшуш дац. Цаьргахь берг бахам бац, бала бу.

Хьоло парг1ат ца воккху стаг, садо1а ца вуьтуш, ваца 
во.

Хьайн кхерчан да хьуо хилалахь. Хьо хьуо да воцчу 
кхерчах нехан кхардам хир буйла хаалахь.

Хаза г1иллакх, к1еда-мерза хилар -  адамийн дегнаш 
чуьра дог1а ду. Нахаца к1еда-мерза хилалахь!

Ч1урам хилий ма вагалахь, сан доттаг1, ц1е латош 
стелахьаштиг хилалахь!

Хьайн дог лаьттачу дикане кхачалур вац алий, дог 
ма диллалахь, сан доттаг1, лам лакха хиларх хьалавала 
некъ боцуш хир бац.

Стагах, мухха иза велахь а, ма кхардалахь. Кхардам 
шех бахарна кхерам бу.

Х1уманан кхоам белахь. Кхоам боцуш лелийна 
х1ума доцуш вуьсур ву. Кхоам беш дерг дебар ду.

Хир ду бохучу диканах теший ма 1елахь. Хьуна даор 
ду бохачу к1алд-даьттанал ахь бууш болу муьста-берам 
г1олехь хир бу хьуна.

Нехан дикане са ма тийсалахь. Нехан дикане са ца 
туьйсуш, хьайн долуш долчунна далла хастам белахь.

Нахана пхьуьйшахь лаьхьа оьхьуш верг ша нахах 
ларлуш хила веза.

Виран амал йолчу стагаца ма къийсалахь. Виро 
хьовла а ца диъна, я моз а ца диъна. Цундела цунна 
бо1ал мерза х1умма а ца хетта.

Вон деъна стаг шена безачу, ша везачу нахаца хила 
веза. Цара дагана атто йийр ю.

«Сайна хиънехьара, аса и г1уллакх дийр дара» ма 
бахалахь. 31ара-зукь йог1а хууш хилча, дехко ножан 
утарма бухйоккхур яра.

Нах болчу кхаьчча дукха ма лелахь. Еса туьта а 
ч1ог1а ека, еса ворда а ч1ог1а ека, беса корта а дукха 
лоь.

Дан долош хала хетта г1уллакх, дерзош атта хуьлу, 
мало яй ма 1елахь.

Дехкан к1орнина цициго а ца бо хьехамаш. Хьайга- 
ра д1аоьцур боцчунна хьехамаш ма белахь.

1овдалчу стагана хьехамаш ма белахь, 1овдалчу ста- 
гана хьехамаш бен стаг ша 1овдал хиларан билгало ю.

Д1адаьлларг дицделахь, сатийсарх иза юха хир дац. 
Керахь долчуьнан хама белахь, кхана хин дерг хууш 
дац.

Тайпа дика хиларх дозалла ма делахь -  тайпанан 
сий кхоьллинарг хьо вац. Айхьа даьккхинарг хир ду 
хьан сий, хьан тайпано хьуна и лур дац.

Айхьа дан т1елаьцна г1уллакх кхочушделахь. Кхо- 
чушдан ницкь боцург дийр ду алий т1е ма лацалахь.

Нехан хьакь ма даалахь, сан доттагЕ Нехан хьакь 
дууш хьо вацахь, екхачу кхачанан чам мерза хир бу.

Нахана зуламаш ма делахь, сан доттагЕ Нахана зу- 
ламаш деш вацахь, хьайн махкахь ког маьрша ловзур 
бу ахьа.

Муьлххачу а стеган амалехь ерриге а дикалла ма 
лехалахь, цхьа а стаг хир вац шен амалехь цхьаъ вониг 
доцуш.

Стеган амалехь диканиг лахий, д1ахьолахь цуьнца 
хьайн вахаран некь. Цуьнан амалера вониг д1агойтуш 
белахь цуьнца кхетаман некь.

Хьайх шеко кхуллуш болчу нахах ларлуш хилалахь. 
Дикачу нехан дарже кхача лууш хилалахь.

Хьекъал долчу стагах хьуо дагаволуш совдерш ма 
хетталахь, 1овдал хетар ву хьо.

Хьуо шек волчу х1уманах бакъдерг бен ма дийца- 
лахь. Тарделларг бакъдай схьа ма лацалахь. Б1аьргашна 
гуш долчух, лергашна хезаш долчух бен ма тешалахь.

Нахаца дика хилалахь, нахана кхерамаш ма тийса- 
лахь, к1оршаме ма хилалахь, харц ма лелахь, дозаллаш 
ма делахь -  хьо везийта а, ларийта а лаахь.

Кхерам туьйсуш ницкъаца стаг вацо ма г1орталахь 
-  хьуо ницкь боцуш вуьсур ву хьо.

Массо а диканиг довза 1ама, дика мел дерг хьайн 
амалехь нисдеш т1еэца.

Хьан коьртара куй боьжча, иза хьалаэца стаг карор 
ву хьуна. Амма, хьо де эшна к1елвисча, rlo дан стаг ка­
рор вац.

Айхьа дийр ду аьлла т1елаьцна г1уллакх, стаг т1аьхьа 
ца вазош делахь -  тешам хир бу хьох.

Шена т1едиллина г1уллакх дуьззина кхочушдан 
деза. Шена тьедиллина г1уллакх кхечунна т1едиллича, 
кхочушдаза дуьсур ду.

Хьайх тешна диснарг шеконца ма диталахь. Шеко 
йолуш дисначо синтем ца бо. Синтем боцуш дерг те­
шам боцуш ду.

Адамашца тарлуш хилалахь -  лорур ву хьо, дика 
болх лууш хилалахь -  везар ву хьо.

Адамашца йолчу уьйрашца, юкъаметтигашца бен 
хуур дац хьуна хьайн мах хадо.

Хьо вог1у гичи хазахеташ нах белахь -  ирс долуш 
ву хьо. Хьо вог1уш гичи, нах юьстахбийлахь -  ирс дай­
на ву хьо.

Цхьанге шегга ца далуш дерг -  дуккханге далур ду. 
Хьо нахана rlo деш хилахь, нах хьуна rlo дан бог1ур 
бу.

Хьо д1ахьажаре терра хьожур ву хьоьга схьа а.

Цхьаъ ша д1аг1ерташ волу стаг декъаза ву. Цунна 
rlo оыпу. Хаза дош ала а юххе стаг оыпу.

Нехан диканах хьега мегар дац. Шен долчуьнан 
хама бан хаа деза.

Сан доттаг1, эрна хан ма яйъалахь. Хьайна хуучух 
пайдехь берг харжий болх белахь. Кхин дан х1ума до- 
цуш хьо висчи, бераш хьастий а, вокхачуьнан терго яй 
а, 1аламан тидам беш, х1уманан хьесап дай а мукъа ма 
1елахь.

Сан доттаг1ий, ирс долуш хила лаьий шуна? XIopa 
дийнахь керланиг лаха, шешан дахаран хазна тоеш. Да- 
харан хазна ю -  керланиг довзар, хьекъал кхиар, говзал- 
ла 1амор.

Оьзда воцу стаг -  оьздангала ца оыпуш верг ву.

16



Нахаца к1оршаме ма хилалахь, сан доттаг1. 
Юоршаме хьо хилахь, нехан безам бовр бу хьох. Ай- 
хьа бохург наха къобал ца дахь, хьуо бакь ву бохуш ма 
къийсалахь.

Адамех къаста г1ерташ ма хилалахь -  цхьа вуьсур 
ву хьо. Цхьа висна стаг ирс дайна ву. Адамех д1аиэ 
г1ерташ хилалахь, адамех д1аийна стаг ирс долуш ву.

Хьайн забаршца д1овше дерг ма ала. Д1овш лаьхьа- 
нехь тов.

Стаг дуьненчохь дан ницкь кхочу диканиг деш хила 
веза. И ду цо шен т1аьхьенна дуьтуш долу совг1ат.

Х1умма а ца деш волу стаг дукха луьйш а мохь бет- 
таш а хуьлу.

Стаг ша шен мах хадо бакъо йолуш вац. Халкъо ха- 
дор бу стеган мах цуьнан г1уллакхашка, г1иллакхашка, 
хьуьнаршка хьаьжжина.

Бакь стаг, дика къонаха кхоах-ахчанах эцалур вац. 
Цуо озабезам бакълуьйчуьнгахьа бийр бу.

Хийрачу нахаца зовкх ца хьега, шен нахаца къаьхьа 
бала такха мегар ду.

Стаг цкъа а зуламе хила ца веза. Цуьнан 1алашо да- 
има машарехьа хила еза.

Стагана дуккха а х1ума довза а, хаа а деза. Амма 
шена хууш дерг халкъана пайдехьа хьовзо хаа деза.

Адам цхьа а хьуьнар доцуш хьайба санна дажа кхоь- 
ллина дац. Адамехь адамалла а, хьуьнар а хила деза.

Стаг толам баккха лууш велахь -  шен ницкъах, шен 
хьуьнарх, шен корматаллех б1обулуш хила веза.

 ̂ 1 УЖНМАННЯ
I г.ГРОЗНОЮ



Ахьа даггара деш доцчу г1уллакхана каер яц хьан. 
Хьайна ца деза г1уллакх т1е ма лацалахь, цул пайдехь- 
ниг кхин лахалахь.

Хьуо мел гена валарх, хьайн декхар диц ма делахь. 
Дашна, дену гГуллакхана г1алат ма валалахь. Пиллакх 
долуш, оьзда хилалахь. Хьо ма-хиллара хетар ду хьо 
схьаваьлла къам а, хьан юьртара адамаш а.

Де мел аьлларг кхочушдеш хьо хилахь -  лай хир ву 
хьох. Хьуна хаа деза хьуо дан декхарийлахь верг, дан 
декхарийлахь воцург. Нах лара а, ша ларийта а стагехь 
хьуьнар, доьналла хила деза, лаам онда хила беза.

Хьуо пхийттара ваьлчахьана дуьйна ойла еш хила 
веза айхьа юьхьарлоцучу вахаран некъан.

Жима волуш дуьйна хьайн дешан да хила 1амалахь. 
Хьан дош дуй биъча санна тешам болуш бакь хила деза, 
хьо къонах хила лууш велахь.

Пиллакхах вохий, экханах ма тарлолахь. Стогаллех 
вохий, хьайбанах ма тарлолахь.

Х1уъу а дина а, цхьа г1уллакх ца деш де эрна ма дай- 
ъалахь и юхадог1ур дац хьуна.

Стагах кхета лаахь - цуьнан хьоле xlorra. Цуьнгахь 
болу бала, сингаттам схьа а эций, ойла еш ладог1а.

Адамашца вон ма хила, вас ма е царна. Ма е харцо, 
г1ело, х1уьттаре. Стеган сагатдеш са ма даа.

Нах лара, хама бе церан, терго е. Уыи лоруш, безаш 
хьо хиларе терра, царна хьо а везар ву.

Стаг шен мехкан векал ву, шен мехкан к1ант а ву. 
Цундела Даймехкан жоьпаллечу хьелашкахь иза жига- 
раллин декъашхо хила веза.

Хьуо къонах хила лууш велахь, кхечу адамийн ама- 
лехь дика мел дерг схьаэцалахь, вониг диталахь.

Даима ша хеставойла лууш хила ца веза стаг. Даи- 
ма ша хеставойла лууш волу стаг хасто бахьана доцуш 
вуьсур ву.

Цхьанне а хьуо ца веза алий, нахана бехк ма билла- 
лахь. Хьо ца везарх нехан бехк бац, хьан хьайн бехк бу.

Айхьа дан йиш йолчу г1уллакхана нехан са ма гат- 
де. Хьайн дан ницкь кхочуш долу г1уллакх, нахе орца а 
ца дохуш, айхьа де.

Хьуо нахаца цхьана кхеттачу меттехь хьайна там 
берг ма лехалахь, царна там берг делахь. Цкъа а к1ордор 
вац хьо.

Хьайна rlo хин долу меттиг ма лехалахь, сан доттаг1, 
хьайгара нахана rlo оыпу меттиг лахалахь, эшначу мет­
техь rlo делахь, нахана везар ву хьо.

Нахаца айхьа къамел дечу хенахь, дош ойла еш 
алалахь. Ахьа pari йоцуш аьллачу дашо стагана вас ян 
тарло, сонта аьллачу дашо ойла юхайоккхур ю, г1алата 
аьллачу дашо безам бойъур бу.

Хьайн дешан да хилла дош олуш хьо вацахь, хьан 
дашах дош хеташ нах тешар бац.

Хьуо бакь ву моьттуш, билггал хьайна хууш доцург 
ма къийсалахь -  1овдал хетар ву хьо.

Мел ледара делахь а, адамаш безамна хьакь ду. Ада- 
маш дезаш хилалахь, царна хьо а везар ву.

Шен Пуллакх хилча, шел воккхачуьнга схьакхайкха 
ца веза, ша цунна д1ат1еваха веза.

Сан доттаг1, нахана вониг олуш т1ахьашха ма ле- 
лахь. Т1аьхьашха аьлларг мохо санна дададой д1атуху.

Сан доттагГ, дов даьллачу меттехь дов к1арг ден 
долу вон дош ма алалахь.

Деш долу хьехар д1а ца оьцуш, бохучуьнга ла ца 
дуг1уш волчунна rlo дан оьшуш дац.

Хьехамашца кхеталуш воцург, г1ожца а кхеталур
вац.

Айхьа деллачу соьман хама беш воцчу доьзалхо- 
чуьнга шега къахьоьгуьйтуш даккхийталахь и сом.

Дагаволуш динчу г1уллакхана дохко ца волу. Дага 
ца волуш динчу г1уллакхана т1аьхьа дохковолу.

Чу малх кхеташ доцчу ц1а чу ун, балий боссарна 
кхерам бу. Чу хьаша лесташ йоцчу х1усаман имий, бер- 
кат д1адер ду. Иочанаш хиларх т1улга т1е буц ер яц, хье- 
харш дарх доцчунна хьекъал а дуссур дац.

Шен къайле ларо хууш воцчу стеган къайле хир яц. 
Цхьанне д1ахиънарг нахана ца хууш дуьсур дац.

Мерзачу х1уманан чам ца хууш верг чаьмзачух кха- 
чам хуьлий 1адда 1а.

Воно эккхийна стаг идарх к1елхьара вер вац.

Хьаьжц1а дахана деънехь а, вир - вир ду.

Де эшначуьнга хьан дагчохь къинхетам хиларх пай- 
да бац, эшначохь rlo дан хьо накъост вацахь.

Цхьана а х1уманан бала боцуш синтем хиларал во- 
нан а, диканан а бала кхочуш сагатдар ду тоьлуш.

20



Де эшначу стагах доглозуш къинхетаме, цунна ор­
дах кхуьуш хьо хилахь, нахана везар ву. Ахьа нахана 
дикаболх мел бин сий лакхадер ду хьан.

Стаг ша вазвала г1ерта ца веза, я ша к1езиг хетийта 
а ца веза.

Стагана хьехарш дан мегар ду. Амма цул хьекъал 
долуш хьуо ву аьлла хеташ х1умма а ма дийца.

Хьайца къамел деш волчуьнгара хьекъал а оьцуш 
дийца деза цунна пайдехь дерг.

Хьехамаш, цунна хууш дерг юх-юха дуьйцуш бан 
ца беза, хьехамаш цунна ца хууш дерг 1амош бан беза.

Хьайн дикане сатесна воцчунна дика дан ма 
г1ерталахь, баркалла хир дац хьуна.

Пайдехь доцург муьлххачу а стагера схьалаца ме­
гар дац. Уып схьалацахь г1алатвер ву хьо.

Стаг ша шен хестош велахь, иза хесто мах кхочуш 
вац. Стаг ша шен мах хууш вацахь, иза 1овдал ву.

Стага ша шен лара веза, ша шен лара хууш иза ва­
цахь, наха а лорур вац.

Стаг нахе нисвеш ерг яхь ю.

Хьуо ледара хетийта ца лаахь, хьуо хастийчи а, хьуо 
вон вийцачи а, цхьабосса хьайн дикачу амалехь хила. 
Хьуна вон аьлларг довр ду, хьо хестош аьлларг дуьсар
ДУ-

Сан доттаг1, хьаъа а дийцахь а, айхьа йоьхьарлаь- 
цначу хьайн новкъа д1аг1олахь. Хьайн г1уллакхан да 
хьо хьуо хилалахь. Хьайн г1уллакх нехан кера д1а ма 
лолахь, хьуна эшам болуш бен доьрзур дац иза.

Стеган дика ц1е яккхарал доккха совг1ат дац. Амма 
и ц1е атта йоккхуш яц, яккха хьакъ долуш яьккханехь, 
атта южур а яц.

Малх санна векхалой хилалахь, сан доттаг1, юьхь 
т1ера кхоьлина 1индаг1а эккхадеш. Гиний хьуна, 
1аьржачу морхаша малх къайла баьккхича, де кхулуш, 
стигла екхча, дашочу малхо де серладоккхуш?

Хьайн ма-торру самукъане хилалахь -  вахар ирсе 
хир ду хьан.

Сан доттаг1, айхьа ца дендерг, нахе де ма алалахь. 
Ледарчу нахах ма кхардалахь.

Велалой, векхалой самукъане хилалахь, сан 
доттаг1, нахана хьо везалуш амал кхоллалур ю хьан 
г1иллакхехь.

Забарш яр адамийн самукъа даьндолчу arlop хила 
деза. Амма стаг маьттазвоккхуш, иза сийсазвеш забарш 
яр -  сонталла ю; иштта ен забарш зуламе ю.

Дарделлачу дагана мерза дош алар дарбане ду. 
Оьг1азвахначу стагана забаре дош дарбане ду. И ше а 
герз дикачу стагехь хуьлуш ду.

Вела ца дог1ачу меттехь ма велалолахь. Вела ца 
дог1ачу меттехь хьо велалахь -  1овдал хетар ву хьо.

Хьайн сагатделчи, лулахошка г1олахь.

Дагна вас хинйолу, дагна 1еткъаш долу х1уманаш 
тергал ма делахь, даима догдика хир ву хьо. Хьайн до- 
гдика хиндолу х1умнаш ларделахь -  даима самукъане 
хир ву хьо.

Шина стагехь йиснарг къайле ю. Кхозлаг1ниг теш 
велахь -  къайле къайле яц.

Хьайн бала боцчу метте ма кхийдалахь, хьайн 
г1уллакх доцчу метте ма хьежалахь, хьайн pari йоцург 
ма дийцалахь -  юьхьк1ай хир ву хьо.

Шена хууш доцчунна ца хаьа алар сийлахь ду ца 
хууш дерг хаьа аларал.

Стаг шена везахь, везийла хаийта мегар ду, цу- 
нах шена тайна дика амалш билгал а йохуш, цуьнан 
г1иллакх, оьздангалла юьйцущ. Цунах пайда оьцур бу 
цунах дагавала луъчо.

Стагах шена ца тайна дерг цуьнга шега дийца деза, 
иза г1алатонех ларор дуьхьа. Цунах ца тайнарг ахьа 
нахе дийцича, цунна вас хир ю.

Хьуо майра хила лууш велахь, нахана зулам ма де- 
лахь, харцо ма елахь, тешнабехк ма белахь.

1овдалчу стагаца дов ма даккхалахь, сан доттаг1, я 
иза санна 1овдал хила дезар ду хьан, я къурд аьлла юха- 
вала дезар ду.

Хьуо дикка ч1ог1а оьг1азвахначу хенахь оьг1азаллица 
х1умма а ма делахь. Оьг1азваханчу хенахь хьекъал 
доду.

Оьг1азваханчу хенахь собар лаха деза, ойла ян еза, 
дан дезачунна хьекьал кхача деза.

Оьг1азвахначохь тоьхнарг т1аьххьара а юха схьак- 
хета тарло.

Стаг шега нисса волчул эша ца веза, шел тоьлла 
волчуьнга нисвала веза.

Пийлачуьнга хьажа веза, дика къонах хила лаахь.

Сан доттаг1, хьуо оьг1азвахначу хенахь, багах дош 
алале, собар делахь, ойла елахь, хьайх дага валалахь, 
Налатвер вац хьо.

Оьг1азвахначу хенахь айхьа дийриг хьекъале хот- 
туш делахь, оьг1азалле хоттуш ма делахь.

Дов даьлла къуьйсуш волну шиннех хьекъал долуш 
верг бехке ву.

Стагана хаа деза: къийсахь а, дов даьллехь а, и дов 
машар хилла дерза дезийла.

Стеган амалехь наха къобал дина диканиг, хьайна 
товш дезаделларг схьаэцалахь. Стеган амалехь вончух, 
нахана а, хьайна а маьттаз хеттачух, боьхачу х1умнах 
санна, ларлолахь.

Майра хила лаахь -  нахана цкъа а вон болх ма бе- 
лахь.

Вахарехь стагана зеделларг дешарца 1амийнчул 
ч1ог1а ду.

Стеган вахар ду иза 1амийнарг. Вахар нуьцкъала 
онда х1ума ду. Вахаро 1амийнчу стеган амал болат сан­
на ч1ог1а хир ю.

Эхь-бехках кхоьруш верг дуьненчохь цхьана а 
х1уманах кхоьрур вац.

Х1ума шенна езаш, шена са лоьхуш верг атта гуча- 
вер ву.

Адмашкара говзалла 1амаелахь, цунах пайдаэца 
хьажалахь.

Нахана дикаболх бан ницкь кхочуш верг нахана ди- 
каболх бан декхарийлахь ву.

Нахана ша бинчу дикачу балхах воккхавеш верг -  
ирс долуш ву. Шен диканах кхачам бинарг -  ирс дайна 
стаг ву.

Наха хьуна хьоьхуш долчул хьуна хьайна зеделларг 
пайдехь ду.

Адам дуьненчохь мел долчу х1уманна олалла деш 
ду. Амма и олалла дан оынуш йолу корматалла, говзал- 
ла цуо ша 1амийнарг бен хуьлийла яц.

Палат ца волуш стаг хилла а вац, я хир а вац. Хьекъ- 
ал долуш волчу стага г1алат атта долуьйтур дац. Шегара 
даьлла г1алат нисдан хууш хилар -  кхетам болуш хилар
ДУ-

Нахана юкъа дукха лела стаг, дукха Нуллакхаш деш 
волу стаг Налатвала тарло. Амма, вай олуш ма-хиллара, 
«зуьлехь а, болехь а» воду стаг Налатвер вац. Цуьнан 
Налатвала х1умма а дац.

Доккха г1алат зуламе ду. Палатваларх ларвала хаа 
деза.

Яьллачу ледарлонна гечдойла ю. Амма и ледарло 
хьулъян Нертарна гечдойла яц.

Хьайгара дийлла Налаташ лачкъо ма Норта, уьш на­
хана гуш хир ду. Хьайгара йийлла ледарлонаш хьулъян 
ма Норта, уьш нахана гуш хир ю. Шен Налатонна къера 
хилар -  иман долуш хилар ду.

Палатваларх эхь дац, цунна къера а хилла юхаваьл- 
чи. Цахууш даьллачу Налатна гечдойла ю.

Палатваьлча цунна къера а хила веза, и нисдан а 
хаа деза.

Нахера дийлла г1алаташ даздинна кхайкхош верг, 
шегара г1алат долуьйтуш хила ца веза.

Вай нехан г1алаташ кхайкхадо, амма уьш ган а гуш, 
цунах дага а довлуш вешан г1алаташ д1а ца доху.

Шен г1алаташ ган а ца гуш, нехан г1алаташ лехьор 
-  эхье ду. Нехан Налаташ билгалдохуш велахь, шен 
г1алаташ д1адаха хууш хила веза.

Шен ледарлонна, шен г1алатна дера ца деш, бакь- 
хила г1ерташ волу стаг юьхь1аьржа xlorra гергга ву.

Шен хеннахь г1алат нисдан хаар сийлахь ду.

Юхалург делла ахча схьадехар г1иллакхехь дац. 
Декхарна са а гатдеш, д1адала дан а доцуш хила тарло 
иза.

Декхар шех доллучо иза шегара д1адехале д1адала 
деза, цунах баркалла хир ду.

Д1адехийтана декхар баркалли т1ера духу.

Шен ахча д1а а делла, мостаг1 лацар хуьлу декхар 
схьа ца луш волчу стагца дерг.

Хьуо маьттаза, вон вийцарх шек а ма валалахь. Хьуо 
хестош лалур делахь, иза а лан деза.

Шен ледарлонна къера хиларо стагана шен бакъо 
д1акхехьа ницкь ло.

Хьайгара яьлла ледарло схьаолуш, хьуо нисвеш 
волчуьнца гамо ма лацалахь. Цунна баркалла олуш хи- 
лалахь, хьайгара цуо гучуяьккхина ледарло д1аяккха 
хууш хилалахь.

Хьайгара яьлла ледарло схьаолуш верг пайдехь вуй- 
ла хаалахь, иза схьа а ца олуш лечкъош волчул.

Хьайца йолу стеган гамо йовза хаа деза хьуна, 
х1умма а ийза а ца луш цуьнца къийсам латто а беза.

Мел къаьхьа делахь а, бакъдерг аларо, толам ца бак- 
кхахь а, цхьа пайда бахьа.

Стаг х1аллак хуьлучуьра к1елхьараваккхархьама 
цунна цатам бан а мегар ду, бакъдерг д1аолуш.

Стагана олуш дерг бакъонна т1ехь сецца хила деза.

Стагана ала кечдинарг бакъонна т1аьхьа кхиъчи бен 
ала мегар дац.

Стагаца сов даккха а, цуьнга бакъдерг д1аала а бакъо 
ю иза везаш волчуьнан.

| Адамашка бакъдерг д1аала лууш велахь, и бакъдерг
д1аала 1ама веза, цкъа хьалха ша шега а олуш.

_
Стаг хьекъална галваьлчи, иза чеха а ца веш, цунна 

вас а ца еш, оьг1азло а йоцуш, даггара дикаболх лаар 
хоуьйтуш кхето веза.

Х1ума дукха дийца ца деза. Х1ума дукха дийцаро 
пайда ца бахьа. Х1ума дийцарал кхочушдар пайдехь ду.

Яьллачу ледарлонна стаг бехказа вийла оьшуш дац, 
ледарло гуш хилчи муххале а.

Стагана rlo, накъосталла эшначу меттехь ледарло 
еш верг къонах вац.

Къинош летоза волчу ц1енчу стагана наб дика кхе- 
тар ю. Хьайна парг1ат наб ян лаахь -  хьанала ц1ена хи- 
лалахь.

Шегара яьллачу ледарлонна бехкала вахана, и сих, 
дегах кхеташ, дагна 1еткъаш воцу стаг ледарлонах лар- 
луш хир ву.

V
' А

Шегара даьллачу вочу х1уманна, дохковалар бен, 
кхин дарба дац.

Ша х1умма а ца деш верг дечух вешаш хир вац.

Бакъабелла хен ц1аро бен саттор бац. 1емина ваьлла 
стаг коша бен нисвийр вац.

Хин юьхь хъаьдчи, когаш к1ел хи кхаьччи, вадалахь, 
цаводуш хьо сецчи -  дистинчу хе хьур ву хьо.

Ахьа кхача мерзаниг xloiropax пайда буй, 
х1усамнанна хьаьжа юккье х1оьттина шад хилчи?

Нехан г1алаташ дийца сих ма лолахь, сан ваша, хьуо 
г1алатвер ву хьо.

Хьайн ледарло нахана гойла ца лаахь, хьайгара ле- 
дарло цкъа а ма ялийта.

Стаг иман долуш хир вац шен оьздангалла ларо 
хууш вацахь.

Ша шен лоруш воцу стаг наха муххале а лорур вац. 
Шен сийца хиндолчу х1уманах ларвала хаа деза стага- 
на.

Ша шен ларар, вочух ларвала хаар, яхь хилар сий- 
лаллин дарже кхачош ду.

Ша шен хестор, шегахьа ийзар -  ша шена тохар ду. 
Айхьа хьуо ма хеставе, хьуо нахе хеставайта. Айхьа ма 
бе хьайгахьа озабезам -  нахе байта.

Стаг ша ларийта г1ертарх -  лорур вац. Цхьаммо а 
лара хьакь верг наха шаьш лорур ву.

Вайна ву ма-моттара ца хуьлу муьлхха а стаг.

Ша шех лаьцна дукха дуьйцуш верг шех лаьцна 
дийца доцуш верг ву.

Ша шен хесторо нах шех кхардабо.

Хьуо хеставайта ма г1ерта, хьуо хесто верг дан хьа- 
жа.

Ша шен хесторо шен сий дойъу.

Ша шех лаьцна дуьйцург нахана к1ордадо. Хьайх 
лаций нахе дийцийта, айхьа ма дийца.

Деса дозалла а дан ца деза стага, сонта куралла а ян 
ца еза. Куралла мостаг1чуьнца къевсинчохь шен Дай- 
махках ян еза.

Хасто хьакъ воцу стаг хасторах цуьнан сий лакха 
дера дац. И хестош верг ледара хетар ву.

Стаг, хьо «ж1аьла ду» бохуш даима чеха ма ве, че- 
хийча т1аьххьара а ж1аьлех лета волалур ву. Вон бага 
лееш дар ма ве стаг. Дарвеллачу стеган собар кхачадо.

Цкъа а ма тешалахь, нахана лен а луьйш, хьуо хе­
стош волчух. Хьо воцчохь хьуна а луьйр ву иза ша на­
хана ма-лерра.

Болх а ца беш, даиманна сакъера лууш волу стаг 
хьуна а, нахана а пайдехь хир вац.

Хьо таронах хоттавеллачу хенахь чукаре верг, хьо 
таронах хаьдчи, хьох къаьхкаш хир ву.

Гуттар х1ума хьоьгара д1аезаш верг цкъа шегара 
схьа ма-йихханехь хьоьца эг1ар ву.

Шен г1уллакх тоделча кураваьлла стаг нахал эшна ву.

Хьайн сингаттам лаьттийла ца лаахь, нахаца хьаг1 
ма лелаелахь.

Дуккханций а къийса хала ду. Дуккхачу зингаташа 
ц1оькъалом эшийна.

Дехкан к1орнина цициго а ца бо хьехамаш. Хьайга- 
ра д1аоьцур боцчунна хьехамаш ма белахь. Хьайн син­
гаттам лаьттийла ца лаахь, нахаца хьаг1 ма лелаелахь.

Сутар ма хилалахь, сан доттаг1, сутаралло садуу, 
гергарлонаш талхадо.

Шен доцчуьнга са а ца туьйсуш, шен долчунах кха- 
чамбеш волу стаг хьекъал долуш ву.

Цхьа к1еззиг долчунах а кхачам беш волу стаг хьал 
долуш волчул а вехаш ву.

Сутаралла йоцуш волу стаг синтем болуш хир ву. 
Кхоах дина г1уллакх баркалла ала йиш йолуш дац.

Щарматалло, б1аьрмецигалло стеган садуу. Комаьр- 
шалло беркат дахьа.

Шен керахь йолчу таронах а, хенах а пайдаэца хаа 
деза стагана.

Бакъ велахь а, харц велахь а шечунна т1ех1оьттина 
тохар -  кийчча зулам ду.

Даггара олачу назманан мукъам сих, дагах кхета.

Хьекъалца, хьуьнаршца, нийсонца хьо вевзана ва- 
цахь, сийдеш нахалахь дош лелар дац.

Куралла ша нахал тоьлла хеташ, нахах ца вешаш
кхоллало.

Малх схьа а кхета, чу а бузу.

Къинош латоза волчун дог кхеро боккха ницкь 
оыпу. Стеган марзо шена дукха безаш болчу нахаца ю. 
Уггаре а йоккха марзо ненаца ерг ю.

ДУЬНЕ, ВАХАР

Шен кхерчахь дуьйна 1амо деза стага г1иллакх, 
1алашъян еза оьздангалла.

Сан к1ант, заманца ма къийсалахь. Заманца къий- 
синчо толам боккхур бац. Заманан хьелаш а, адамаш а 
довза 1амалахь. Амма замане хьуо ловза ма вайталахь. 
Зама айхьа ловзаелахь. Бонна т1е а ма талахь, диканех 
д1а а ма хадалахь.

Зама хьуна йовза хаахь, заманца тарвала а хуур ду.

Дуьне, дахар -  уггаре а дика хьехамча ду кхета а, 
1ама а лууш волчу стагана. XIopa дийно керланиг 1амор 
ду хьуна сема а, тидам беш а, гуш долчуьнан хьесап 
деш хьо хилахь.

Дуьне -  доккха ни1мат ду, цуьнан хьесапан чаккхе 
яц. Дуьне леш д1аволучунна доьхна ду, веш т1е кхуьа- 
чунна кхоллалуш ду.

Хьо -  къоман куьзга ду, хьо шайна гуш ма -хиллара 
хетар ду къам а. Ахьа хьайгара г1иллакх гайтахь, къам 
а г1иллакхехь хетар ду. Хьо шайна оьзда гича, къам а 
оьзда хетар ду.

Мостаг1чуьнга а харц лен мегар дац. Харц луьйш 
волчу стагехь толам хир бац.

Стагаца 1оттаделла г1уллакх юьхьдуьхьал х1оьттина 
нисдан деза. Машарехьа даьллачу г1уллакхана шегахьа 
толам леха ца беза.

Дуьне кхолламех дуьзна ду. Б1аьргашна гуш дерг 
доккха ни1мат ду. Дуьненан хазна къинхьегамца кхоь-

длина ю. 1аламан хазна б1аьргашна кхоьллина. Къин- 
хьегаман хазна вахарна кхоьллина.

Дуьне xlopa стагана, зудчунна, я берана шен-шенна 
хийцалуш ду. Цкъа ирсан не1арш йоьллий воккхавевеш 
велаво, т1аккха балано лоций велхаво.

Дахаран мах хадо хууш воцург дахарна хьакь вац.

Стаг дахарх д1ахадалур вац. Х1унда аьлча, шена 
гондахьарчу хьелашца юкъарло кхоллало цуьнан, и 
юкъарло стаг дахарх д1ах1уттуш ю.

Халкъан дуьхьа къахьегна волчуьнан г1уллакхаш 
цкъа а лийр дац.

Вайн заманчохь турпалхо лара мегар ду т1ейог1учу 
ханна вахаран некь схьабоьллуш верг, карахь долчийл 
дикаха хьелаш кхуллуш верг.

Шийла ша, 1аь еттарх, 1аьнаро бохбийр бац. Хьан 
даг чу биллина ша ц1аро а башор бац.

Стеган дог диканах 1ебаш дац. И деттало даима 
синтем байна.

Дог -  онда х1ума ю. Кийрахь дог долу хьоза а хуьлу 
аьрзуне кхача ойла йолуш.

Ойла карзахе яьлла, дагна сингаттам 1аьткъича, ка- 
рош верг мерза доттаг1 ву.

Мел хаза ду дуьне, мел ирсе ду вахар, нагахь санна 
халкьана г1уллакхаш дан хьуьнар долуш хьо велахь.

Стеган амалехь уггаре а диканиг довза хаар -  стеган 
ирс ду.

Стаг шен лаамехь хилалур ву, нагахь санна шен 
дарж, шен сий ларо хууш иза велахь.

Вайн дахар хьесапе ду. Амма цхьа а 1алашо йоцуш 
долу вахар шен кхерчахь дуьсур ду, т1аьхьало йоцуш 
хедар а ду.

Ахь дуьненчохь хан дукха яьккхинера аьлла дийр 
дац ахь динчу г1уллакхийн хьесап.

Истории цхьа оьзда Ииллакх ду: шен халкъана 
муьт1ахь волу к1ант эшна к1елвисна вац. Иза дуьненах 
д1ахадарх, исторехь вуьсуш ву.

Дахаран чолхечу хьелашкахь халонаш, харцонаш 
эшийнарг къонахчун бакъо йолуш хир ву.

Ойла т1ейирзина деш доцу Иуллакх диканца чек- 
хдер дац. Стагал сийлахь х1ума дац дуьненчохь цхьа а.

Дуьне хаздинарг -  малх бу. Буьйса хазйинарг -  бет- 
та са ду. Стигал хазйинарг -  седарчий ду.

Халкъан дуьхьа къахьегначуьнан корта сий ца довш 
къежлур бу.

Цхьа хало йоцуш, цхьа зен доцуш, цхьа сингаттам 
боцуш дуьненчохь вахар хир дац. Дуьне, дахар зеза- 
гийн урд дац.

Шена оыпуш долчунна собар деш, сатухуш юха а 
ваьлла, нехан г1уллакхе хьожуш верг -  дика к1ант ву. 
Нахана беш дика болх а боцуш, дерриге а дика шена 
дезаш верг -  вон к1ант ву.

Сийлахь даккхийра г1уллакхаш деш ваха веза дуь­
ненчохь стаг, цкъа а ша лийр воцуш санна.

Хьайн къам дезахь, хьуо бахьана долуш хьайн къо- 
мах вон хета дерг ларо деза.

Бакъдерг хаа а, хазаниг ган а, диканиг лаа а хьекъал 
долуш волчо дуург дуьне ду.

Юкъараллин хьелашкахь адамийн дуьхьа дина 
г1уллакхаш а доцуш, эрна зама яьккхинчуьнан бехказа 
волийла дац.

Адамашлахь уггаре а диканиг -  нахана г1уллакхаш 
динарг ву. Иза наха лорур а ву, нахана везар а ву, цуьнан 
наха сий а дийр ду.

Дуьне доккха ду. Вахаран хьелаш дукха ду. Ахьа 
хаьржинарг хьан некь бу. Ахьа лехнарг хьуна карор ду. 
Амма хьайн дог мел лаьттачу дикане хьо кхачалур вац, 
хьо хьайн диканах 1ебар а вац.

Дуьне, вахар -  иза г1ан дац. Цуьнан ни1маташ дак- 
кхийра ду. Довза 1амалахь дуьненан ни1маташ, шуьйра 
халкъаш, ирсан некъаш.

Вахаран шен сецца хадийна мах бац, вахаран мах 
ахьа шен пайдаэцаре хьаьжжина хир бу.

Дуьненчохь ахь йоккху йолчу хенан мах шерашца 
буьстина хир бац, хьан г1уллакхашца буьстина хир бу.

XIopa минотехь бохург санна, шен вахар к1орггерчу 
хьелашца дузуш волчо шен хан йоцуш яхйо.

Массо а хенахь бакь а, хьанала а, ц1ена а, оьзда а 
хила веза стаг.

Уггаре а стагана кхерамехь дерг -  дийна воллушехь, 
беллачийн мог1аре нисвалар ду.

Дукха ду адамаш даха а ца хууш, даха г1ерташ эрна 
къахьоьгуш.

Вай кханенаш йохку дан дезачу г1уллакхашна, кха- 
ненашка са а туьйсу, хин болчу дикачу балхана, амма 
зама д1айоьду, 1ожалла герга те1а. Керахь йолчу зама- 
нан хама а ца беш кханенашка са х1унда туьйсу?

Зама йорт эцца йоьдуш ю. Заманца ца веънарг на- 
хах хаьдда вуьсур ву.

Вахар шашах кхоллалуш дац. Вахар -  къийсаман 
т1ом бу.

Х1уманийн лерамаш а болуш, г1иллакх, оьздангал- 
ла йолуш волу стаг, к1орггера кхетам болуш хилар бил- 
гало ю.

Коьртерчу хьекъалца, кхетамца доьзна дог а хила 
деза дика.

Шегара даьллачу г1алатна дукха бехказвийла оь- 
шуш дац. Хьо бехказ мел вийли, бехк базлур бу хьуна.

Дикачу ц1арла хила г1ерташ лелош дерг эрна ду. Пу­
нах баркалла а хир дац, я наха тамаш а бийр бац.

Цхьа а тайпа бина вон болх а боццушехь, стага хар- 
цонца динарг дагна лан хала хир ду.

Кхоам бу 1овдал стаг кхето олучу хьекъалечу де- 
шан.

1овдал стаг кхето ма г1ерталахь, 1овдал стаг кхето 
г1ертар -  велларг денван г1ертар санна ду.

Ницкь болуш, доьналла, къонахалла долуш волчу 
стага багах т1ом бийр бац.

Йоккха г1овг1а еш верг даккхийра г1уллакхаш дан 
доьналла долуш хир вац.

Шена везаш волчу стагана ша дина г1уллакх дий- 
цар осалалла ю. Дозаллиний, ц1арний динарг -  г1уллакх 
дац.

Пуллакх ша динчо дуьйцуш товш дац. И г1уллакх 
шена динчо дуьйцуш тов.

Баркалла ца хиндолчунна г1уллакх дарх а х1ума а 
дац. Амма цо дечу диканах ларвала мегар ду.

Стеган оьздангалла, г1иллакх дуккха а хьелашца 
кхоллалуш ду.

Стеган дикачу амалшца кхоллалуш ду хаза 
г1иллакх.

Стеган г1уллакхашца, г1иллакхашца хадабо вай 
цуьнан мах. «Цуьнан мах бан а бац» -  ала йиш ю ме­
хах вохка а, мехах эца а лур воцчу дикачу къонахчунна. 
«Цуьнан мах бац» -  ала йиш ю ши кепек шех лур доцуш 
волчу ледарчу къонахчуна.

Наггахь 1отталуш долу б1аьрла г1уллакхаш шаьш 
нахана гайтархьама, ц1арна кхочушдо цхьаболчу 
«дикачу къонахаша». Амма пайда боцчу кегийрчу 
г1уллакхашт1ехь гучу бовлу уьш.

Хьекъалш долчу наха хьекъалца, кхетам к1езиг бол- 
чу наха шайна зеделлачух пайдаоьцуш до г1уллакхаш, 
г1иллакх доцуш ледарчу наха шаьш ца дичи ца довлуш 
дерг до.

Стеган дика а, вон а амалш цуьнан нахаца йолчу 
юкъаметтигах, дечу г1уллакхах, шуьнехь, некъехь, ха- 
барх, боларх евзар ю.

Стеган оьздангалла цхьана хазчу духарх кхолла­
луш яц. Оьздангалла стеган сица, дег1аца, олучу дашца, 
д1аловзучу когаца массо а ханна шеца хила езаш ю.

Юкъараллин хьелашкахь лела хаар даккхийчех ле- 
рина дацахь а, амма nlorla тидаме оьцуш а, нахана бил- 
галдолуш а ду.

Бен а воцуш лелаш волну стеган амалехь вон мел 
дерг гуш хир ду.

Айхьа деш долу г1уллакх текъамаш беш, дегаза ма 
делахь; дегаза дина г1уллакх баркалла доцуш эрна дуь- 
сур ду хьан.

Диканна г1уллакхаш деш хилалахь, сан к1ант. Ди- 
канна ден г1уллакхаш кхочушдан ницкь алсам бер бу 
хьан, майралла, доьналла са дер ду. Диканна динчу 
г1уллакхо юхьк1ай йийр ю.

Дан дезачу г1уллакхан айхьа ойла ца йинехь, иза кхо­
чушдан сих ма лолахь, сан к1ант. Дан дезачу г1уллакхан 
ойла йина, даго иза къобал динехь, юха ца волуш, доь- 
наллица кхочуш делахь.

Ахьа д1а мел олу дош нахана хезаш хир ду, д1а мел 
боккху ког гуш хир бу. Хьан г1уллакхаш девзаш хир ду, 
хьан амалш билгалъевр ю. Виц ма лолахь, сан к1ант, уьш 
дустуш, наха хьан хадийна мах хийцалур бац хьоьга.

Дан дезачун дикка ойла елахь, сан к1ант, хьекъал 
кхуьур ду хьан. Хьекъалца динарг г1алат хир дац.

Стагера цкъа даьлла г1алат гечдина, я дицдина 
д1адерза а, ширдала а тарлур ду. Бакъду, и г1алат карла- 
дохуш вочу амалехь ша гайтахь, сий дайна вуьсур ву.

Нехан Налаташ кхайкхо мегар дац. Иза нисван, 
Налатонех ларо лаахь, шега д1аалалахь. Нехан Налаташ 
айхьа дуьйцачу хенахь, хьайн ойла елахь.

Хьуо реза воцург стагера даьлча, хьайгара иза ца 
далийта ларлуш хилалахь.

Хьайна вижа дагадеъча, набарна б1аьрг д1а ма хьаб- 
белахь, цкъа хьалха цу дийнахь айхьа динарг дага а ла- 
ций, иза дуста а дустий бен.

Шегара даьллачу г1алатех вогуш вацахь, стаге­
ра г1алаташ дуккха а дийр ду. Хьайна эхь хета долчу 
х1уманах ларлуш хилалахь.

Стагера даьллачу цхьана г1алато цуьнан дерриге а 
г1уллакхаш талхо тарло.

Нахана мегаш дерг хьайна ма магийталахь, нагахь 
санна цунах жимма а маьттазло хьайна гуш елахь.

«Наха а дой иза» бохург ша церан Налатчу новкъа 
валаран билгало ю. Наха дечу вочу х1уманна т1е тан ме- 
гар дац.

Суо адам хиларан ойла йича, цунах хастам бо аса. 
Сайгара адамалла дожарна кхоьруш и лардо аса.

Стаг дуьненан меха ву. Х1унда аьлча, иза велча, 
цунна дуьне духу. Стаг дуьненан меха ву, цуьнга ойла 
кхуьуш, хьекъал кхочуш, дуьненан ни1мат довза хууш 
иза велахь.

Адам -  дуьне. Дуьне -  адам. Мел жоьпаллечу хье- 
лашкахь ду адам, нагахь цунна иза хаахь.

XIopa стаг нигат долуш хила веза Даймахкана, хал- 
къана пайдехьчу даржехь хила.

Стаг хилар -  иза жоьпалле г1уллакх ду.

Даима шегахьа оьзна, нехан г1уллакх талхош стаг 
велахь, иза эшна ву.

39



Стаг вешшехь ца во ша хинволчу даржехь. Стаг 
кхуьу, цуьнан г1уллакхашка хьаьжжина кхочу иза сий- 
лаллин дарже.

Стагана ша шен вевзича, шена хьакъ долу хьелаш а 
девзар ду. Шена хьакъ долчу хьелашкахь ша хьакъ вол- 
чу дарже а кхочур ву.

Хьайн хьуьнарийн, корматаллин шеко кхуллуш 
волчу стагах ларлолахь. Иза хьуна дикаболх лууш вац. 
Хьуна дикаболх лууш волчо и шеко кхуллур яц.

Шегара даьллачу Иалатех вогуш вацахь, стаге- 
ра Иалаташ дуккха а дийр ду. Хьайна эхь хета долчу 
х1уманах ларлуш хилалахь.

Стагера даьллачу цхьана Иалато цуьнан дерриге а 
г1уллакхаш талхо тарло.

Нахана мегаш дерг хьайна ма магийталахь, нагахь 
санна цунах жимма а маытазло хьайна гуш елахь.

«Наха а дой иза» бохург ша церан Налатчу новкъа 
валаран билгало ю. Наха дечу вочу х1уманна т1е тан ме- 
гар дац.

Суо адам хиларан ойла йича, цунах хастам бо аса. 
Сайгара адамалла дожарна кхоьруш и лардо аса.

Стагана ша шен вевзича, шена хьакъ долу хьелаш а 
девзар ду. Шена хьакъ долчу хьелашкахь ша хьакъ вол­
чу дарже а кхочур ву.

Адамаш довза хаар -  йоккха корматалла ю. Адамаш 
девзаш волу стаг адамашца юкъараллин Нуллакхаш 
д1акхехьа хууш хир ву.

Вахарехь стешхалла хила ца еза стагехь. Стешхачу 
стагана кхерамаш дукха хир бу. Майрачу стагана кхера- 
маш хир бац. Цо кхерамаш эшабо.

Кхечунна ирс лоьхуш ваьхна стаг массарел хаза а, 
ирс долуш а хета суна.

Хьайн амалехь нахана х1ун тов, х1ун ца тов хьожуш 
хилалахь. Хьажалахь хьайгара дийллачу г1уллакхийн 
х1ун мах хадабо. Хьо реза волуш долчу г1уллакхашна 
нах реза карор бац хьуна. Хьан сакъераделлачу бахьа- 
нех нехан сакъераделла карор дац хьуна.

Хьайн ден сий ларделахь -  сий долуш хир ву хьо. 
Хьайн ден сий деш хьо вацахь -  хьан хьайн а сий хир 
дац, хаалахь.

Стаг лар йоцуш ваха декхар дац дуьненчуьра д1а. 
Адамийн ойланашкахь, адамийн дегнашчохь лар йита 
декхар ду цо.

Шен къоман мотт ца безаш, цуьнан сий ца деш волу 
стаг -  стаг вац. Цунна шен къам ца дезар, ца ларар бил- 
гало ю иза.

Иштта ду сан дог: кхерамана тохаделла духуш а 
дац, г1ийлачух къахеташ делха кийча а ду.

Стаг хьекъал долуш кхетаме а, гЫллакх долуш оьз- 
да а, харц луьйр воцуш бакь а, хьаг1 йоцуш догдика а, 
к1оршаме воцуш к1еда-мерза а, ямартло йоцуш хьанала 
а, ц1армата воцуш комаьрша а, кьизалла йоцуш къин- 
хетаме а хила веза. Иштта хилчий бен ша стаг ву ала 
бакъо яц цуьнан.

Хьайн доттаг1 юххе волну хенахь цунах arlo тоха 
1ама. Цуьнан дагахь долчух кхеташ хила. Цуьнан

б1аьргашчохь гойла хьажа цуьнан дуьне, безам, воккха- 
вер, къа-бала, сингаттам.

Стаг вовза атта дац. Цуьнан дика амалш гучуйовла- 
за къайлехь хила тарло. Ткъа вочу стага шен вон амалш 
т1ехула цхьацца суьрташ а х1иттош, хьуламехь латто 
тарло.

Стаг дика ву бохуш кхайкхорах вевзар вац. Цуьнан 
дикалла цо дечу г1уллакхашка хьаьжчи гуш хир ю.

Стаг вовза лаахь, цуьнан ойланийн к1оргенашка 
кхиа веза. Цуьнан дагара хаа деза.

Сибатех вовзалур вац стаг. И вовза цуьнца бехха 
некь бан беза. Дуккха а г1уллакхаш 1иттадала деза, ха- 
лонан киртиг лан еза, кхераман гечо зен деза.

Стаг вовза лаахь -  иза везалой хьажа веза. Стаг вез- 
чи бен вевзар вац.

Кхечу стеган нийсонца кхел ялур яц, ша шен вевзи- 
на шен хьал хууш воцчу стаге.

Муьлххачу а халачу миноташкахь, муьлххачу а як- 
кхийрчу халонашкахь адамийн дуьхьа кийрахь детта- 
луш, царна парг1ато лоьхуш ша латточу къийсамехь, 
назма олуш хир ду дикачу къонахчуьн дог.

Суо адам хиларх воккхавеш даима хастам беш ву 
со. Цу езчу ц1арах, сийлаллин даржах вохарна кхоьруш, 
даима, массо а хенахь ларлуш ву со.

Мел сийлахь дарж ду -  стаг хилар. Стаг вацахь, 
кхин долчу даржех я чинах стеган сий кхоллалур дац. 
Хьаькамалла а д1адер ду. Чин а дужур ду, даржах а ву- 
хур ву, цаьрца ц1е а южур ю.

Стаг -  дуьне деса ца дита, эрна хан яккха кхоьллина 
еса коьчал яц. Стагана т1едехкина, т1ехь лаьтташ дак- 
кхийра декхарш ду. Уын кхочушдан хьуьнар дацахь, цо 
йоккхуш ерг эрна хан ю.

Аса сайн дахарехь жовх1арал а еза хеташ ларош ерг 
дикачу адамашца йолу марзо ю.

Стаг ша висар -  йоккха къоьлла ю. Цхьана 1алашоне, 
сийлаллин дарже кхача лууш иза велахь, шен дог лаха, 
дог хьаста, дагавала накъост оьшу цунна.

Нагахь хьайна наха новкъарло йо аьлла хетахь, дуь- 
ненчохь ваха оьшуш а дац. Наха хьайна новкъарло йо 
аьлла хеташ, хьо нахах д1ахадахь, иза валарал а оьшуш
ДУ-

Нахера накъосталла доцуш, шен диканах к1елхьара 
вер ву моьттуш волу стаг г1алатваьлла. Ша воцуш 
нах мегар бац аьлла хеташ волу стаг цулла а т1ех 
г1алатваьлла.

Массеран а дуьхьа кийрахь дог детталуш верг -  
сийлахь стаг ву.

Хьуьнар, доьналла, стогалла, майралла, турпалалла 
дашца гайталуш дац, дечу г1уллакхашца бен.

Стаг шен хьекъалх пайда эца, пайда бала хууш хила 
веза. Стеган хьекъал г1уллакх деш, пайда луш дацахь, 
деса ду.

Хан-зама, къинхьегам, болх бан хаар, говзалла, 
дег1ан ницкь, могашалла, лела хаар, хьанал хилар, 
хьекъал, хьуьнар -  стеган хьал ду.

Экханна шен бен а хьоме бу, олхазарна шен бен а 
безар бу. Стагана шен х!усам а хьоме ю.

Халкъана бала боьссинчохь, цу балин дакъа кхаь- 
чначуьнга халкъана маршо яьлча, маршонан дакъа а 
кхочур ду. Халкь доккхадеран ловзаргахь, цуьнан вела 
а, самукъадала а бакъо ю.

Вовшашна дика болх лаар -  уггаре а мерза гергарло 
ДУ-

Цхьана а стагах ца вешаш верг — цхьанне а ца везаш 
волчул декъаза ву.

Сийлахь адамаш довза хаар -  стеган йоккха корма- 
талла ю. Сийлахь адамаш девзаш а, уын дезаш а иза 
велахь -  церан даржахь хир ву.

Стаг хасто хаа деза хасто хьакь долчу куьцашца. 
Иза хьох тешар ву Цунна хьо везар ву, ахьа иза къасто 
декхар долчу меттехь хастийча.

Стагана вон болх лаар, хьаг1 хилар -  дог1аьржа хи- 
лар ду. ДоНаьржачу стеган цкъа а дог дика хир дац, я 
дагна синтем а хир бац.

Стеган сий дайа г1ортар -  йоккха ледарло ю. Ша 
лакхара а хеташ, нах шел лахара хеташ стаг велахь, 
иза нахал оынуш хиларан билгало ю. Нехан сий дайа 
Иерташ волу стаг ша сий дайна вуьсур ву.

Адамаш стиглара охьадиссина маликаш а дац, я 
баца т1е дажа лаьхкина хьайбанаш а дац. Адамаш -  ада­
маш ду, вовшийн лара а, деза а, дарже кхача а бакъо 
йолуш.

Нехан синтем а бойъуш, нехан са а гатдеш, синкъе- 
рам а бохош, ахьа дечу Нуллакхан ши кепек мах бац.

Адамаш деза кхоьллина стаг. Адамаш дезаш иза ва- 
цахь, адамех хаьдда вуьсур ву. Адамех хаьдца виснарг 
дийна велахь а, беллачийн новкъа ву.

Стагехь йолчу дикалле хьаьжжина бу цуьнан мах. 
Стаг ша вазвала г1ертарх -  вазлур вац. Вазвала а ца 
г1ерташ, нах безаш, нехан г1уллакх деш иза велахь, наха 
шаьш вазвийр ву иза.

Адамашца дика хиларал сийлахь дарж со хууш вац 
дуьненчохь кхин.

КЛорггера ойла йолуш, къинхетаме дог долуш стаг 
вацахь, нахана пайдехь хир вац.

Дикачу стага шена некь боккху, мокхазан лаьмнаш 
а хедош.

Адамашна дика дан ницкь кхочуш мел ву, стагана 
нахах дахадарна кхерам бац.

Нахана дикаболх беш волчо и дикаболх ша шена бо, 
х1унда аьлча, дика дуьхьал дика доцуш дуьсур дац.

Ахьа кхечунна иза воккхавевеш дина г1уллакх мек- 
ха йиъна дуьсур дац. Иза т1аьхь-т1аьхьа лепаш серла- 
дийр ду.

Дикалла -  сийлаллин нур догу седа бу.

Дикалла -  1илма дац, дикалла -  ахьа ден Иуллакхаш 
ДУ-

Нахана дика белхаш беш вацахь а, стаг дика ву ала 
мегар ду, нагахь санна нахана вон болх беш зуламе иза 
вацахь.

Стеган дика хилар -  гуттар а эсала хилар дац. Эсал- 
чу стаге ша нахана новкъа ца хилар бен кхин к1адда а 
далур дац. Стаг хьуьнар долуш а, доьналла долуш а, со- 
баре а, хила везачохь оьг1азе а, къовса дезачохь къов- 
суш а хила веза.

45



Стаг хьекъал долуш, дика ша хиларе хьаьжжина 
евза цунна адамийн амалш, го церан дикалла.

Стаг дика а, нахана везаш а велахь, ирс долуш ву. 
Бакь ду, стаг дика а, нахана везаш а хиларх ирс долуш 
а ца хуьлу.

Ша дика ву моттийта г1ерташ, моттарг1анаш лелор 
-  вон хиларал а оынуш ду.

Дикаболх бан дага а лоьцуш, амма бина ца волуш 
волчунна, нахана дикабелхаш бан хан тоьар яц, я дика­
болх бан ка а ер яц.

Говрахь воьдучунна г1аш воьдург дагахь ца воллу.

Ши ваша хиларх, 1умаран шен некъ бу. 1елин шен 
некъ бу.

Массара а бехке вичи а, 1овдалчу стагана ша бехке 
ца хета.

Хьекъал доцчу стага бен хьехамаш, ги боьллина 
мохь санна, лан хала бу.

Сахьийзар -  докъазалла ю. Вон, дикан довзар къий- 
самехь аьтто беш ду.

Щергахь сиха ц1ийлун сараг бахчийча, атта каг- 
ло. Ц1ий ца луш ц1е лайна болат дахчийча, каг ца луш 
ч1аг1ло.

Харцонца дов даккха кийчча верг, дов даьлча доь- 
наллех вуху. Дов даьлча эшна юха ца ваьнверг девнах а, 
харцонах а кхоьру.

Нехан хьакь даарх ца 1ебаш волу ямарта стаг цкъа 
зилах, болах хедар ву.

Вон, дикан ша лехнарг кхочу, сардам а боьллинчух 
боьду.

Стагана къанвелла к1елвиссалц цкъа а ша лийр вац 
моьтту. Шен диканах г1ийла нах мел хьоьгу, нехан дика- 
нах ша хьоьгур вац моьтту.

Доттаг1ех, безачех хадарал стаге дан доккха вон 
дац.

Дуьне мацца а цкъа дуьсур долуш ду. Ойла ел, дуь- 
ненчохь х1ун дитна воьду хьо.

Адамашна г1ело яр дицделла дуьсур дац. Ша наха­
на дина вон шен кхерча дог1ур ду.

Т1ех дукха мийларо хьекъалах талхаво. Ойла сонта 
хиларо уьйрашха хадаво.

Дахарехь коьртаниг -  сий хилар ду. Валарал а оь- 
шуш дерг -  сий дайна висар ду.

Нахана г1уллакхаш дукха дарх массарна а товш хир 
дац.

Дахарехь цкъа шад хила тарло, куьг говза хиларх 
басталур боцуш. Ца моьттург цкъа хила тарло, д1адерзо 
хьан аьтто боцуш.

Дерриге а шен амалехь диканиг долуш стаг хилча, 
стигалан малик хилла т1емашца rlonyp вара.

Селхана хилла дерг генахь ду, кхин юхадог1ур дац 
иза. Генара хиндерг гергахь ду. Цкъа т1екхочур ду иза.

Стагана ша вевзар ву шен декхар кхочушдан ницкь 
кхачарх.

Нах безаш волу стаг хьанала хир ву. Иза нахана ди- 
каболх лууш а хир ву.

Лело хаахь, йоккха бакъо ю хьан, юьхь1аьржо, эхь- 
бехк доцчух, кхечу цхьана а х1умнах ца кхерар.

Ша шена т1ехь куьйгалла дар — доккха хьуьнар 
ду. Иза ду могашалла ларъяр, вахаран нийсачу некъе 
xlorrap, говзалла, г1иллакхаш 1амор, г1алатонех ларва- 
лар, шена хьакь долу декхарш т1еэцар, уьш кхочушдар.

Воккха хилча шен лаамана, кхетамна урхалла дан 
лаахь, жима волуш дуьйна 1амош шардан деза кхета- 
ман, кхиаман хьелаш.

Хуучух дагавала -  кхетам лур бу хьуна, кхетамца 
д1аваха -  некь гур бу хьуна.

Наха бохург нийса делахь а, и ца деш шена хетачун- 
на, ша бохучунна т1ег1ертар Ниллакх цахилар, кхетам 
цахилар ду.

Хьайн берриге а ницкь ца кхоош, цхьа башха оьзда- 
чу стеган амалехь кхиаре лерина, массо а денна, массо 
а ханна къахьоьгуш хьо велахь, ирс долуш, оьзда стаг 
хир ву хьох.

Халкъехь берг боккха ницкь бу. Дахарехь мел оь- 
шуш дерг, хила тарлуш дерг, хьекъален к1оргенашца 
халкъо кхуллуш ду. Оццу хьелашна юьстах верг -  нехан 
ц1ийх, хьацарх вехаш ву.

Хала кара деъна х1ума механа дайн делахь а хама 
беш лардо. Амма атта кара деъна х1ума механа деза де- 
лахъ а, хама ца беш х1аллакдо.

Деш х1ума доцуш цхьа де а эрна даккхар -  докха 
зен ду. XIopa дийнахь вахаран хьелашкахь сийлахь дол- 
чех хаьржина г1уллакх деш хила веза стаг.

48



Хьуна везаш волу стаг амалш тайна ву. Цуьнан ама- 
лехь диканиг хьуна дезаделлехь -  хьо дикчу амалехь ву. 
Цунна хьо а везалур ву.

Иллин я эшаран мукъамо стеган ойла самайоккху, 
деган пхенаш достий, царех пондаран мерз бо.

Забарш еш верг ша аьллачух воьлуш хилча, ладу г1уш 
волчуьнан башха велавала дог а ца дог1у.

Ямартчу наха шайл 1овдалнаш 1ехабо. Хьекъал до- 
луш волу стаг 1ехалур вац ямартчу стаге, цундела иза, 
ша гучу ца валархьама, цунах ларло.

Шен тайпанах дозалла деш хьалхавала г1ерташ 
волу стаг шех дозалла дан меттиг боцуш т1аьхьависна 
хиларан билгало ю.

Шегара даьллачу г1алато ницкь бо стагана, иза лан 
а хала ду.

Стеган боккха кхетам хилар ду -  д1ах1оьттинчу хье- 
лашка ладуг1уш, ойла еш, церан мах хадо хууш хилар.

Нахаца хьаг1 йоцуш, догдика, шен дагчуьра серло 
йогуш хила веза стаг.

Шен г1уллакх тоделча кураваьлла стаг -  нахал эшна
ву-

Ша даржана лакхара хеташ нахах д1акъесташ волу 
стаг -  бацалара б1аь1ашка дахна вир ду.

Дикачу къонахаша хастор -  доккха совг1ат ду. Дикачу 
къонахаша хастош верг хасто хьакь хилар билгало ю.

Стагана ша шена вевзар ву, шена дуьне а, адам а до- 
взаре хьаьжчи.

Хьуна хууш доцург б1аьрзе ду, хьо цуьнца вац.

Шеца цхьа а тайпа забар йоцуш волу стаг 1овдал 
хиларан бил гало ю.

Хьан долахь хилларг -  хьан долара д1адер ду. Ахьа 
нахана делларг -  кхана юха хир ду.

Дуьненчохь уггаре а декъаза стаг -  шена пайдехь 
долу г1уллакх дан ца хуург ву.

Хьанала, ц1ена стаг цкъа а нахах, я нехан дикнах 
хьоьгур вац.

Шен долчух кхачам бинарг -  синтем болуш вехар 
ву. Шен долчух кхачам ца беш нехан дикане сатуьйсуш 
верг -  къен ву.

Нехан дикнах хьегар -  лазар ду, нехан дикнах вок- 
кхавер -  совг1ат ду.

Сирла хьекъал, ц1ена дог, сема ойла. Изза совг1аташ 
шена делла волу стаг г1иллакх, оьздангалла т1ехилча, 
сийлахьчу даржехь ву.

Хьанала, догц1ена хилар къайле йоцуш ду наха- 
ца йолчу юкъаметтигца. Амма деган 1аьржо, ямартло, 
хьаг1 -  къут1а санна нахах лачкъийна лело езаш ю.

Пиллакх долуш волчу оьздачу стагана иэхье дерг 
стагера даьлча и хьахо а, дийца а луур дац.

Шен дагахь дерг, шена ала луург стаге ала даиман- 
на кийчча хила веза. Хьо ийза а ца луш, бакъдерг юьхь- 
дуьхьал д1аолуш хилахь, ямарта стаг хьох ийзалуш, 
лечкъаш, хьох уьдуш хир ву.

Кхетам болуш волчу хьаналчу, ц1енчу стагана мел 
ч1ог1а х1илла долуш волчо къайлахь лело ямартлонаш 
куьзганахь санна гуш хир ю.

Х1уманах кхоам бар -  ц1арматалла яц, г1иллакх ду. 
Х1уманах кхоам беш волчу стеган беркат хир ду.

Ялта кога к1ел хьоьшуш верг -  лаьттан мостаг1 ву.

Мацвеллачунна ялта деза. Вуьзначунна -  бахам 
беза.

Могашалла -  хазна ю. Пиллакх -  деган куьзга ду. 
Дег1ан ницкь -  хьуьнаран г1ирс бу, безам -  деган совг1ат
ДУ-

Вахар-вахар ду. Вон а, дика а лан дезар ду. Амма 
хало хиларх, 1азапо лацарх сагатдан мегар дац.

Х1уманан тидам болуш верг атта виц а лур вац, атта 
гал а вера вац.

Х1уманан тидам боцуш волчунна шен тидам ца хил- 
ла, х1ума дагадог1ур дац, я девзар а дац.

Сиха вахнарг динара воьжна. Меллаша вахнарг ша 
кхача везачу метте д1акхаьчна.

Шен синна парг1ато а йоцуш, даиманна бахамана 
воцуш волу стаг 1овдал ву.

Халонех кхоьруш верг даиманна шен бала балхош 
хир ву. Халонех кхоьруш воцчо цкъа а шен бала балхор 
бац, я тиэкъамаш а бийр бац.

Доьналла долчо халонаш эшайо, доьналла доцуш 
верг халоно эшаво.

Кхетам болчу наха нах кхетош кхиабо.

Нахана хьехарш дан бакъо ю и хьехарш деш волу 
стаг ша кхеташ велахь.

Хьехамаш беш верг шега ладуг1уш берш даггара 
лоруш, уьш безаш вацахь, цара шайна беш болу хьехам 
д1алоцур бац.

Дешан, 1аман лууш воцчух кхетта ваьлла стаг ца
хуьлу.

Школехь дешар, цигахь лун кхетам кхачо ю моьт- 
тахь -  и бакь дац. Стаг кхетош, 1амош дерг дерриге а 
дахар ду. Дуьне а, адам а довза хаа деза стагана.

Стаг кхетор, кхиор шина декъехь ду. Хьалхарчу 
декъехь дас, нанас доьзалехь кхиаво иза. Шозлаг1чу 
декъехь, стаг ша кхета веза. Стага ша лаха беза шен ва- 
харан некь.

«Хьенехка бахара» бохург бакъдина схьалаца мегар 
дац. Лергашна хезнарг, б1аьргашна гинарг бен бакь дан 
а мегар дац.

СТЕГАН КХЕРЧ-Х1УСАМ, ДОЬЗАЛ

Цхьаь шенна вахар -  йоккха къоьлла ю. Стаг доьза- 
лан дуьхьа а ваха веза, халкъан дуьхьа а ваха веза.

Шен чохь, шен кхерчахь ирс кхолладелла стаг гут- 
таренна а ирс долуш ву.

Стаг ша воккха 1илманча, говзанча хила тарло. 
Амма доьзалехь бераш кхетош-кхиорал йоккха говзал- 
ла оьшуш х1ума дац цхьа а.

Шен кхерчахь дуьйна 1амо деза стага г1иллакх, 
1алашъян еза оьздангалла.

Берийн боккха безам кхолла беза вайн Даймахке, 
халкъе. Даймахках, халкъах дозалла дан йиш хирриг 
Даймохк бовза а, халкь довза а деза. Даймахкана, хал- 
къана хьалха ша декхарийлахь верг деш а, дан хууш а 
хила веза.

Деши санна ц1ена хила веза стаг, шегара оьздангал­
ла ларо лууш иза велахь. Деши нехашлахь, ц1унашкахь 
1илларх бех ца ло. Цо санна маьттазло, дастамалла т1е ца 
оьцуш, ларо деза стага шен сий, иштта 1амо деза бер а.

Дика кхетош кхиийна бераш -  ден, ненан ирс ду. 
Вон кхиийначу доьзало дай, наний делхор ду. Вон кхи­
ийна доьзал дений, нанний кийча юьхь1аьржо ю.

Доьзалан урх тесна йита мегар дац, урх тесна йитча 
-  1амаза бекъа юьстахйоду.

Бер кхетош-кхиор коьртачу декъана ненан карахь ду.

Дас дола деш болу доьзал акхабала герга бу. Де- 
гахь хьекъал, кхетам хилар коьртачех ду бераш кхетош- 
кхиорехь.

Шен бералла дагайог1уш воцчу дех хьехархо хир
вац.

Бераш кегийра долуш дуьйна кхетош-кхиийча, 
стоьмийн дитт санна беркате хир ду. Стоьмийн дитт а 
кхиало синтаран гуо охкуш, хи тухуш, сов марг1ал ха- 
дош, дакъаделла га д1адоккхуш.

Беран амалехь гучудуьйлу дика мел дерг схьаоь- 
цу и ларо деза. Вон мел дерг довзуьйтуш д1атаса деза. 
Т1аьхь-т1аьхьхьа ц1анлур ю цуьнан амал.

Бераш нах лара а, нах беза а, г1иллакхаш долуш 
1амо деза. Аьшпаш, х1иллий, мекарлонаш, харцонаш, 
ямартлонаш 1аморах ц1арах санна ларо деза шен бер.

Да къиза хила ца веза берашца. Къинхетаме хила 
веза иза. Амма мела хила а мегар дац -  дан т1едиллинчу 
г1уллакхний, берашна хьалха х1иттинчу декхаршний 
болат санна ч1ог1а хила веза.

Дас доьзална даиманна пайдехь дерг 1амо деза. 
Пайдехь дерг цунна 1амо дас мало яхь, пайдехь доцург 
1амо доьзалан ка ер ю.

Берашна харцо ян мегар дац цкъа а. Цаьрга бакъ- 
дерг дийца деза, ша дан т1елаьцна г1уллакх дан а деза 
дас.

Бер ларар, цуьнан хама бар, цо динчу г1уллакхах 
воккхавер а, тодар а дас берана лун совг1аташ ду. 
Оцу совг1аташа берана г1уллакх дан дог доуьйту, шен 
г1уллакх дикачу амал ах тешадо. Харцонан шеконаш 
д1айоху.

Оьг1азвахарх не1алт ала а, сардам болла а мегар
дац.

Доьзалхочун ледарлонаш кхайкхо а, т1ехъетта а ца 
еза. И ледарлонаш д1айохуш некь хьеха беза.

Ца хууш беро динчунна гечдан деза. Доьзалехь дас- 
нанас берийн терго яр нийсонца хила деза. Доьлхуш 
долу бер чехо мегар дац. Иза 1иэхало долу х1ума лаха 
деза.

Мохнаш а кхоьхьуш, шена хуъушехь вон лелаш 
долчу берана доьхка дика ду.

Къаьркъа маларх, цигаьрка озарх ларо веза шен 
доьзалхо. Цуьнца йолу маьттазло юьйцуш а, гойтуш а.

Бераш мукъа а лоьлуьйтуш, царна хьалхара ша во- 
цуш волу да 1овдал ву.

Ша д1а а хьоьхуш, берашка дайта деза ц1енна 
г1уллакх.

Бераш даиманна шайн лаамехь дита мегар дац. 
XIopa дийнахь бохург санна, ц1ахь, чохь, ц1ент1ехь це- 
ран дан ницкь кхочуш долу г1уллакхаш дайта деза.

Диг а, херх а, ж1ов а, морзах а, муьлхха а г1ирс ле- 
лош беро йина коьчал, дина г1уллакх, аьрхалла ларе, 
девне ма даккха. Цунна дов а ца деш, цо дика динарг 
хастаде, г1алата динарг нисдан 1амаде.

Говре озалурриг буьллу вордан т1е мохь. Беран хене 
а, цуьнан могашаллига а хьаьжжина дайта деза чохь, 
кертахь г1уллакх. Мегар дац дег1ана, могашаллина зу- 
ламе дерг дайта.

Сов мохь лелош хеназа яцийна бекъа дег1ан кепах 
юху, хьалхе къанло.

Бер хьостуш, чехош, тешош, марзо луш 1амийнарг 
т1аьхьало йолуш хир ду. Иза беран амалах дуьйр ду.

Шена ца хууш дерг хатта а, хууш долчух пайдаэца а 
1амо деза бер. Беран самукъа ца долуш, цунна ца лууш 
дерг нуьцкъала т1е а ца те1ош, са а къералуш, цо кхо- 
чушден долу г1уллакх кховдаде цуьнга.

Берашна т1ечехаш дайта ца деза г1уллакх. Царна 
д1а а хьоьхуш, марзонца дайта деза. Цара дина г1уллакх 
гуш хила деза, динчу г1уллакхан пусар дан деза.

Хьалххе дуьйна гучуюьйлу беран корматаллаш. 
Оцу корматаллих пайда эца а, говзалла 1амо а берана 
некь хьеха беза.

Корматалла йолуш, шен корматалла гучуяккха аьт- 
то боцуш дисна бер и корматалла яйна дуьсар ду.

Шен шовкь йоцчу говзаллина бер т1ег1ерто оьшуш 
дац. Шен шовкь йолчу говзалле кхачийта 1алашо x Iotto  
еза цунна хьалха. Оцу 1алашонехь, ц1а дан вовшахтуху 
г1ирс санна, зуьйш-1амош карадерзо деза оццу говзал- 
лин хьашташ.

Бер бага гаьллаш а йоьхкина юхауьйзу говр санна, 
сецо оьшуш дац. Бер идарх, ловзарх х1умма а новкъа 
дац.

Бер аьрха хиларх, «харцахьа» ду бохуш чехон, ницкь 
бан ца оьшу. Зуламе хир ву аьлла цу т1е дига мегар дац 
иза. Цуьнгара къонахалла, доьналла, догдика хилар 
т1аьхьа гучудер ду. Халкъана, махкана оьшуш пайдехь 
стаг хила а мега иза.

Берийн ловзар -  уьш кхиоран хьашт ду. Чехка вада- 
рех, лекха кхоссаваларх, охьатухарех латар, иштта дук- 
кха а кхин тайпа ловзарш бераш кхетамца, хьуьнарца 
кхиарна пайдехь ду.

Берийн ловзаро х1уманан тидам хилар, говзалла, 
ойла, хьекъал, х1ума довза хаар совдоккху.

Воккхачунах 1емаш т1аьхьах1оьттина бер дений, 
нанний накъосталла дан хууш хир ду.

Дуьненан хазнех, исбаьхьаллех пайда а, марзо а эца 
1амо деза бер. 1аламан куьцаш, исбаьхьа аьзнаш, тайна 
къайленаш 1амор дуьне довзарх, дезарх дозуш ду.

Туьйранаш, дагалецамаш, инзаре, тамашена хил- 
ладерш берашна хазаро, хааро цаьрга ойла йойтур ю. 
Харцонна, халонна, кхерамна дуьхьал х1отта а 1амор ду 
бераш.

Х1ума довза а, кхиа а лууш беро хоьттуш долчунна 
нийсса жоп луш иза цунах кхето деза.

Берийн лаам бевзаш, церан дог-ойла хууш дан деза 
царна т1ехь куьйгалла.

Ницкъаца, бертаза берана т1ете1ош 1амийнарг 
т1аьхьало йоцуш хир ду.

Бер кхерош, кхерамца кхио мегар дац дас-нанас. 
Дех, йенах кхоьруш долу бер, шегара ца хууш даьлла- 
чунна а дов дарна кхоьруш, аынпаш ботта 1емар ду.

Кхоьруш, кхерамна к1ел кхиъна бер даиманна шен 
стешхаллин йийсарехь дуьсур ду. Ондаваьлчи и тайпа 
кхиъна доьзалхо, харцо ян а, тешнабехк бан а хууш, 
ямарта хир ву.

Дукха къиза, дукха буьрса низам x Iotto г1ерташ дас 
латточу та1азаро бер акхадоккхур ду, юккье херо тосур ю.

Дикачу ден доьзал да везаш а, да лоруш а, дех до- 
залла деш а хир бу.

Да ц1а вог1учу хенахь, дех кхоьруш, дех лечкъаш 
доьзал белахь, и да декъаза стаг ву, цо шен долалла до- 
хийна.

Да шен ц1ент1е вог1уш доьзална муьлхха а цхьа 
совг1ат дахьаш ван веза: дика дог, хаза ойла, векхавелла 
хилар, бер хьаста керахь х1ума.

Етташ, чехош бер ша 1амор ду моьттуш верг г1алат 
ву. Шена етташ верг, ша чехош верг, милла а велахь а, 
берана везар вац.

Етташ, чехош, г1ело еш, халачу хьелашкахь кхуьуш 
долчу берана ша байлахь хетар ду. Дуьненан синкъерам 
байна г1айг1ане хир ду иза.

Ца хууш беро динчунна гечдан деза. Ца хууш даь- 
лла г1алат берана т1ехдетта оьшуш дац.

Берашца къиза хила а мегар дац. Амма массо а х1ума 
царна могуьйтуш, хецца дита а мегар дац.

Дас, нанас шайн г1алаташ а ца гуш, бераш кхето 
г1ертаро шайх церан дог кхардадо.

Хьехар деш кхето хала ду бер. Цунна деш долу 
г1уллаккхаш, лело г1иллакхаш гайта деза.

Ша дезаш верг веза берана дукха. Безамца кхио 
деза бер. Безамца кхиийна доьзалхо атта ц1енна хера 
вер вац.

Вон доьзал кхиъна да доьзалах воккхавийр вац. Бе- 
рашка болу къинхетам юха а ца болуш, цара догдика а 
ца деш сингаттам лаьттар бу цунна.

Бераш дений, наннийчул шайна дика хаьа моьттуш 
хилахь, цу доьзалан барт хир бац.

Дегий, йене ладуг1уш, царна муьт1ахь долчу бераш- 
кахь ерг йоккха парг1ато ю. Дегий, йене ла ца дуг1уш, 
цара бохург ца деш долчу берашкахь дерг доккха 1азап 
ду. Цкъа а даккхийдийр дац уьш.

Дагца йолу ненан йовхо д1ахаьдда стаг кхерч ший- 
ла хеташ хир ву. 1алам хаздийриг маьлхан серло ю, дог 
хьостуш ерг ненан марзо ю.

Хьайн деций, ненаций хьо ма-хиллара хир ду хьан 
бераш хьоьца а.

Ненаца вон хиллачу к1ентан сий хир дац. Нанна 
хьакь волу к1ант ненаца вон хир вац.

Хьайн бераш хьайца хуьлийла ма-лаъара, дика хила 
хьо хьайн деций, ненаций. Цаьрца хьо вон хилахь, хьайн 
бераш хьайца вон хилча, цец ма валалахь.

Бертахьчу доьзалан беркат алсамдер ду. Барт боцчу 
доьзалан има а, беркат а додур ду, ирс довр ду.

Доьзалан барт бан лаахь, нанас бер човхийча, бе- 
рехьа Но ма даха. Дас бер човхийча, нана юкъа а ма 
лелха.

Шен майрачун зудчо сий ца дича, бераша а дийр 
дац цуьнан сий. Бераш дена муьт1ахь ца хиларна нана 
бехке лору.

Дикачу зудчо дена муьт1ахь хуьлуьйтар бу доьзал. 
Дегара яьлла ледарло берех лачкъо хаа деза зудчунна. 
Ден дика амалш нанас йовзийта еза шен берашна.

Ден дозалла дан йиш йолчу хьелашкахь кхетош- 
кхио деза нанас шен бераш. Шех дозалла дан хьакь дол­
чу даржехь хила веза доьзалан да.

Бахьана доцуш, эрна чехо мегар дац бераш: хера до- 
вларна кхерам бу уыи.

Дений, нанний муьт1ахь болчу доьзалан сий хир 
ДУ-

Пиллакх хьехарш дарх 1емар дац берашна, дас ше- 
гара ца гайтича.

Къаьркъа молуш волчу ден к1анте ма мала ала аьтто
бац.

Виц ма лолахь, сан ваша, цкъа бераш ахь кхетош, 
ахь 1амош хан хиллехь а, уын ондабевлча, цара хьо а 
1амор ву. Хьо царех дагаволуш хила везар ву.

Ден хилла сий к1ентан хир дац, нагахь санна сий- 
лаллин дарже кхача Нуллакхаш дина и к1ант вацахь. Дас 
лардинарг шен сий ду, ша ца ларийча хир дац к1ентан 
сий а.

Бераш шайн лааме довлар доьзалехь уггаре а ч1ог1а 
барт эг1ош ду. Ден, ненан лаамца хила деза бераш, вок- 
кхачо аьлларг жимчо а деш, вовшийн терго а еш, во- 
вшашкара диканиг 1амош.

Бераш кхетош-кхиор -  ч1ог1а жоьпалле г1уллакх ду. 
Дика кхиийначу доьзало дай, наний парг1атдоккхур ду. 
Вон кхиъначу доьзало дай, наний бале лоцур ду.

АДАМИЙН ГШЛЛАКХАШ

Хазчу дашо лам баьккхина, аьлла ду. Хазачу 
г1иллакхо лам башийна, аьлла ду вайн дайша.

Кхечуьнан амал мухха а елахь а хьекъал долуш 
волчу стагана иза шена т1еверзо хуар ду цуьнан амална 
тайначу некъаца.

Нахана зуламаш деш бале ваьлла стаг дохко ваьлла 
юха валарх цуьнан адамалла юха метта xlynyp дац. 
Ша динчу зуламийн мухар дуьсур ду цуьнан пханарш 
т1аьхь. Цуьнан сий хир дац. Цунна наха аьлла наь1алт 
цо шеца коша хьуьйр ду.

Леташ йолчу газанна Дала ма1аш ца елла. Къизачу 
стагана доьналла ца делла.

Къизачу нехан садалар хала хир ду, цуьнан 1ожаллех 
кхерар сов дерду садолачу хенахь цара хьоькхачу маь- 
хьарех адамаш уьдар ду. Царна жоьжахатин наь1арш 
схьа йоьллур ю.

Дожал адамийн ц1ий мийларх 1ебаш дац. Ша ада­
маш охьа мел т1а1ий цуьнан къизалла марса йолу. Иза 
Дала бекхам боцуш ца вуыу. Ша цунна ечу кхелана

Дала цунна кхерам са боккху.

Дожаллин амалехь ду шел тоьлла хеташ верг во- 
хор, хьанала ц1енчу нахах хера валар, дикачу нахаца 
мостаНалла лелор, шега ма яллу адамашна новкъарло яр.

Дожаллина къиза нах беза, цара нахана г1ело мел 
йо цуьнан самукъа долу. Маршо, парг1ато нахехь йисчи 
цуьнан синтем бов.

Дожаллин амалехь г1ийлачех къахетар дац. Цуьнан 
сакъерало тоьллачо г1ийланиг вуьйш.

Дожаллин г1иллакх ду кхоьчунна т1аьхь олалла дан 
лаар. Шена хуъушехь зуламаш деш волчунна гечдойла 
яц. Цунна дан дог1у та1зар.

Стешхачо шегара къизалла гучу йоккху шел эшна- 
чунна т1аьхь, иза вийчи а 1ебар воцуш.

Харцонаш лелоро адамийн барт боха бо. Харцонаш 
лелочохь низам хир дац. Низам доцчохь пачхьалкхан 
ч1аг1о хир яц.

Уггара луьра а, кхераме а харцонаш законашца ле- 
лош ерш ю, нахера цайог1ург д1а яккха а, схьа йог1ург 
схьа ца яла а законаш доьхьал детташ, мел ч1ог1а къий- 
сачи а харцо т1е йоккхуш.

Пиллакх доцчу нахаца тасаделла гергарло цхьа 
г1уллакх 1оттаделча, тилоран тай санна, атта хеда.

Къоман культура лакхаяккхар хьама б1еннаш ше- 
рашкахь дуьйна халкъо кхуллуш, хоьржуш, къобал деш, 
дезаш, лоруш т1еэцна долу массо а хаза г1иллакхаш 
т1екхуьъчу т1аьхьенна 1амо а, довзийта а деза; тодеш, 
хаздеш адамийн дахарехь юкъадало деза.

Муьлхха а хаза х1ума, хаза г1иллакх ларо деза, иза 
ширделла аьлла д1а ца то суш -  хазчух кхоллало хаза- 
ниг.

Пиллакх доцуш волу стаг вирах тера ву. Хьуна 
лууш долчунна б1остнехьа хир ву иза. Там берг ца олуш 
-  цатам хиндерг эр ду. Хьуна лиънарг кхочуш ца деш -  
хьуна ца лиънарг дийр ду.

Хаза г1иллакх доьналла долуш волну стагехь бен 
хуьлуш дац. Хазчу г1иллакхо стеган сийлаллин дарж 
кхуллу.

Пиллакх доцуш волу стаг -  лай ву. Пиллакх лело 
хьуьнар хила деза. Хьуьнар доцуш волну стаге г1иллакх 
лелалур дац.

Пиллакх доцчу стагехь кхин ша-тайпа «г1иллакх» 
хуьлу -  к1оршаме, дош муьста алар, хьо маьттазваккха 
г1ортар, хьуна х1уьттаре яр. Цунна къарвелла к1ела ца 
соцуш, иза эшийна к1елвита веза.

Пиллакх доцчу стеган хьекъал гомха ду. Пиллакх 
доцу стаг ша нахах тешаш а хир вац, я шех тешам бо- 
луш а хир вац.

Пиллакх доцчу стагаца араваьлларг догдика хилла 
ц1а воьрзур вац.

Пиллакх доцчу стагаца гена некъе ма валалахь -  
юьхьк1айлур яц хьан.

Пиллакх доцчу стагах цкъа а наха ц1е йоккхуш къо- 
нах ца хилла.

Пиллакх доцу стаг сийлаллин дарже кхочуш вац.

Дато мулханца кхолуш кечдарх -  вирах дин ца хил­
ла, г1иллакх доцчу стагах къонаха а ца хилла.

Шен чохь, шен шуьнехь оьзда воцу стаг нехан шуь- 
нехь а оьзда хир вац.

Пиллакх лелор харж йолуш х1ума дац. Амма 
г1иллакх лело хаа деза, мало йоцуш лело а деза.

Пиллакхан мах ахчанца хадалур бац. Пиллакх ах- 
чанца эцалуш дац. Пиллакхо ша стеган мах хадабо.

Хазачу г1иллакхо стеган дахар «дешица» кхолу. 
Стеган оьзда васт кхуллуш дерг хаза Ниллакх ду.

Kloprrepa ц1ена г1иллакх адамашна даггара дика- 
ниг лаарца бен лело йиш йолуш дац.

Стеган амалехь уггаре а сийлахьниг -  хаза г1иллакх 
ДУ-

Бакъдолу г1иллакх адамашна даггара дика болх ла­
арца бен кхоллалур дац. Нахаца нийса лерамаш хила 
беза г1иллакх долуш волну стеган.

Пиллакх 1амаде, сан доттаг1, г1иллакх 1амош хьо 
хилахь, хьекъал а цуьнца кхуьур ду хьан.

Пиллакх доцуш даьллачунна гечдойла яц, гечдича 
а -  иза къайла a rlyp дац.

Пиллакх лело хан йоцуш вуьсур вац стаг, балхахь 
валларх, мел сиха хиларх.

Пиллакх массаьрца а, муьлххачуьнца а лело деза. 
Гергарло лело хьакь долчаьрца лело деза.

Нахана г1иллакх, оьздангалла хьоьхуш волу стаг ша 
г1иллакх долуш а, оьзда а хила веза.

Айхьа ца дендолу г1уллакх нахана т1е ма кхийда- 
делахь. Ша ца дендолу г1уллакх нахана т1екхийдор . 
г1иллакхехь дац.

Кхайкханчу метте ца воьдуш ма 1е. Дикане кхайкха- 
нехь -  диканан дакъа лаца, зуламе кхайкханехь -  зулам 
ма хилийта, вон деъна кхайкханехь -  вонан дакъа лаца.

Шен г1уллакх дацахь, кхайкхина вист а хилла, стаг 
сацо мегар дац вевзаш хиларх.

Новкъа х1оьттина д1авоьдучу хенахь воккханиг 
аьтто arlop хила веза. Кхоъ велахь, воккханиг юккъехь 
хила веза, жимха аьрру arlop хила веза.

Нехан йоккха тоба елахь, жимха хьалхаваьлла хила 
веза, некъ зуьйш, некь гойтуш.

v >

Иоккхачу стагана воккхачо а буьту некь. Воккха 
стаг сий деш ларар ду иза.

Воьдуш-вог1уш зуда юххе нисъелчи, иза евзаш 
яцахь, иза т1ехьа юьтуш боьрша стаг гено хьалха вала 
веза, я генна т1ехьа сада веза.

Зудчунна гергга т1аьхьа х1оьттина вахар г1иллакхехь
дац.

Бехк бехказлонех ца болу т1ера, баьккхича болу.

Трамвайна, автобусна т1еволуш массарна юккъеху- 
ла чуг1ертар г1иллакхехь дац. Ша т1аьхьа а сецца, шел 
баккхийнаш а, зударий а хьалха т1ебовлийта беза.

Трамвай т1ехь, автобус т1ехь ирахь лаьтташ адам 
дукха делахь, шена бехке доцчу arlop меттиг лаха еза. 
Хьалха а, т1ехьа а, юххе а зударий я мехкарий нисбелча, 
царна юккъера г1иллакхехь уьш д1а а, схьа а хуьлуьй- 
туш цхьанхьа сонехьа вала веза.

Зудчунна т1ехьаша т1евирзина латтар а, хьалхаша 
нисса дуьхьал вирзана латтар а г1иллакхехь дац. Трам­
вай, автобус тохаелча, галвуьйлуш т1е а ца ветталуш, 
ша д1ах1оьттинчохь нисса латта веза.

Трамвай т1ехь а, автобус т1ехь а адам вовшахкхетта- 
чу меттехь шен накъостаца хабар дуьйцуш ч1ог1а мохь 
бетташ, лер а, велар а, забарш яр а г1иллакхехь дац.

3 Хазна 65



Лохха дийца деза ша дуьйцуш дерг, вукхарна новкъа ца 
хирриг.

Жимчо воккхачунна охьахаа меттиг яла еза. Вок- 
кханиг шена меттиг елчи, юх-юха ца бохуьйтуш, охьа­
хаа веза, шена меттиг еллачунна баркалла а олуш. Ша 
охьахуур вацахь, дай белаш т1е куьг дуьллуш, иза шен 
меттахь сацо веза, баркалла а аьлла. Ткъа иза ша воллу- 
чохь 1ад1е веза, хьала а ца лелхаш, юх-юха цуьнга «ла- 
ахь а, ца лаахь а охьахаа а» ца бохуш.

Шен хенарчу стагана иза вевзаш вацахь 
хьалаг1аьттина меттиг яла оыиуш дац. «Со х1окхал вок- 
кха ву-техьа» аьлла хетар ду цунна. Иштта хетаро цхьа 
к1еззиг дагна цатам бо.

Шен хенара хиларх зудчунна ша 1ен меттиг яла ме- 
гар ду, иза евзаш елахь. И лоруш гойту хаза г1иллакх ду 
иза.

«Хьо охьахаий», «Со ца хоий» бохуш, меттиг къу- 
ьйсуш г1овг1а яккха мегар дац. Хаа там берриг охьахаа 
веза, я и меттиг, цхьаъ бен яцахь, кхечунна а йитна, ша 
а ирахь латта веза.

Дечу г1уллакхана ка йолуш хила веза стаг. Дан юкъ- 
адоьжначу г1уллакхана хьо ладоьг1уш, ойла еш лаьтта- 
шехь, кхечо и г1уллакх д1а а эцна, хьо вуьсур ву. Цуьнан 
дика ц1е йоккхур ю, хьо коьртах ца ваккхахь а дикачу 
ц1арла хира вац.

Стунцахошца, ненахошца г1иллакх лело хууш воцу 
стаг гергарлонех хотталур вац.

Шен г1уллакх деш воллучу стагана т1е а ваха- 
на, цуьнца эрна сов хабар дуьйцуш иза юкъахваккхар

г1иллакхехь дац. Нагахь санна цуьнца марзо эца лууш 
велахь, цуьнца д1ах1оьттина болх а беш, дийца деза ха­
бар.

Воьдуш, вог1уш дуьхьалкхетта стаг сов хабар дуьй­
цуш сецо мегар дац. Х1ун хаьа, иза сиха вуйла.

ТЕЗЕТАХЬ ЛЕЛО ДЕЗА Г1ИЛЛАКХЕХ ЛАЬЦНА

Бала, сингаттам цхьана стагана шенна бисча лан 
хала бу. Баленна базбелла корта т1етовжо юххехь дика 
накъост, доттаг1 хила веза.

Тезет лело хууш стаг ца хилча, адам кегалой хуьлу. 
Тезета т1ебог1у нах бухарчу дайшна бовза беза.

Иоккха тоба т1ейог1уш, салам а делла, до1а динчул 
т1аьхьа, т1ееъна тоба йоккха елахь, бухарчийн куьйгаш 
лийца оьшуш дац, царех охьахаа декхар доллара бен.

Бухарчийн а, т1ебог1учийн а тидам бан хууш хила 
веза тезет д1ахьош верг.

Дуьхьал а х1иттина бехк т1ера баьккхинчул т1аьхьа, 
адам парг1ат дита деза, цхьана баьхкинарш шаьш-шаын 
къестош.

Арахьара тезета т1е бог1у нах бухарчарна бевзаш ба- 
цахь, царна хьалха ваьллачо бовзийта беза, уын мичара 
муьлаш бу, цара деънарг х1ун гергарло ду хоуьйтуш.

Бухарчаьрга салам а делла, ша дуьхьал х1уттучу 
хенахь, до1а т1ебог1учех дешна волчуьнга дайта деза. 
Цуьнан ц1е а йоккхуш, до1а а де аьлла.

1аьнан заманчохь шелехь нах тезетахь 1айта мегар 
дац. Хийцалуш, кадам схьаоьцуш цхьа к1еззиг нах сев- 
цича тоьар ду. Баккхий нах маь1-маь1нехь ц1ераш лето- 
рах бох ца ло.

Тезетахь забарш яр, беламе дош алар дог1уш дац.

Тезетахь арахьара т1ебаьхкинарш бухарчеран куьй­
гаш а луьйцуш, саламаш а туьйлуш, мара лелха оьшуш 
дац.

Т1ебог1учарех цхьаммо салам а делла, массара а 
до1а дича кхачам бу.

До1а дина, куьйгаш лаьцначул т1аьхьа, шайга охьа- 
ховша аьлча, охьаховша декхар ду бухахь хевшина 
1ечийн хенара берш. Т1ебаьхкинчийн кегийрхой, ше- 
шан хенара, лаьтташ болчех д1акхета беза. Цигахь цара 
а вовшашка маршалла хоттуш куьйгаш лаца тарло.

Бухахь юьртара коьрта болчара шега ца аьлчи, 
т1евеанчуьнан хьехамаш бан бакъо яц.

Тезет д1акхоьхьуш волчунна хьеха г1уллакх дац 
тезетахь. Нагахь и т1е ца кхуьуш долчунна бала кхаь- 
чнехь, цуьнга шегга къайлах ала деза.

Балхахь хила декхар долуш болу нах тезетара мукъа 
бита беза.

Тезета баьхкинчаьрца баккхийра нах белахь, цаьр- 
гахь машен яцахь, уьш д1абигар г1иллакх ду.

Нагахь санна цу тезета баьхкинчех стаг велла вон 
деъна верг нисвелча, цунна дуьхьал х1оттаза волчо до1а 
а дойтуш кадам бан беза.

Тезет ц1арна лелош яц. Иза вон деъначу нахана 
кхаьчна орца ду.

Новкъахь дуьхьалкхетчи до1а дар дог1уш дац. Вел- 
лачунна «дала гечдойла» аьлча тоьур ду.

Шега вон деъча, схьа ца веъна аьлла, вон деъначу 
стагана дуьхьал ца х1уттуш 1ен мегар дац.

МАШЕНАШЦА БОЛЧИЙН ГШЛЛАКХАШ

Машен оьшаш а ю, хилчи дика а ду, эрна и хоьхкуш 
к1ентий болчу дени, нанни боккха бала а бу.

Ца ваьлла бен нехан машенна т1е ма хаалахь -  не- 
салла лело дезар ду хьан.

Нехан машенахь бехачу новкъа ма валалахь, «чехк- 
ка яхийта», я «меллаша яхийта» ала йиш хир яц хьан.

Шен долахь машен йолчу стагана т1едужуш пхиь 
г1уллакх ду. Цамогуш хилла стаг больнице вигар, зуда 
ялочу метте, я стаг велла вон деъначу метте хьажар. 
Новкъа ваьлла вокха стаг, йоккха стаг, бер марахь зуда, 
вог1уш, воьдуш т1е1оттавелчи, мах боцуш д1ай-схьай 
йигар. И г1уллакхаш дийр дацахь, машен эца оьшуш 
дац. Кхин долчу кегийрчу Нуллакхашна нахана ца ва- 
харх машен долахь йолчу стагана бехк буьллийла яц.

Машенца новкъа волуш водительца ши ваша, цу- 
шиннал арахьара стаг нисвелчи, цхьа ваша хьалха хаа 
веза, важа ваша т1ехьа хаа веза цуьнан хене нислуш- 
верг.

Ши ваший, нуссий кхоъ цхьана нисделча, воккхах- 
волчу вешин зуда иза елахь, воккхахволу ваша хьалха 
хаа веза, марваша шен несаца т1ехьа хаа веза.

Воккхахволчу вешин зудий марваший цхьаьна нис­
делча, марвашас шен нус хьалха хаийта еза.

Жимахволчу вешин зуда т1ехьа хаа еза, воккхахво­
лу марваша хьалха хаа веза.

Машен лело хууш дай, во1 шийа цхьана водахь, во1 
машен лелош хила веза.

Кхо зудий, боьрша стаг цхьаьна нисделча, боьрша 
стаг хьалха хаа веза, зударий т1ехьа ховша беза.

Кхоъ боьрша стаг, цхьа зудий цхьаьна нисделча, зуда 
хьалха хао еза. Боьрша нах шаьш т1ехьа ховша беза.

Воккха стаг шиъ велахь, ший а т1ехьа хао веза. Кхоь 
велахь, цхьана хенара шиъ т1ехьа хао веза, воккханиг 
хьалха хаа веза.

Кхоъ зуда цхьаьна елахь, йоккхах йолу шиъ т1ехьа 
хаа еза, жимахъерг хьалха хаа еза.

Къахьоьгуш даьккхинчу ахчанах хала эцца машен 
йолчу дас кхоош лелайо.

Нехан машен т1е хиъна стаг чехка ваха лууш хуьлу. 
Нахера еъна йоьжна ворда чуха ца хедаш ца юьсу.

Нехан ахчанах эцна машен урах, т1улгах ца ларйо. 
Дас эцна машен к1антана йорах хета.

Д1акхача сиха велахь -  машенахь меллаша rlo.

Меллаша воьдург вонах, зуламах ларлуш воьду. 
Чехка воьдург зулам дан сихвелла воьду.

«Ши б1аьрг хьет1а баьллачу» водительна хьалха 
лаьтта лам а гур бац. Само йолуш волчунна некъа т1е 
яьлла пхьид а гур ю.

Чехка йог1учу машенна генна юьстахвала. Сиха 
вог1ург сиха вахийта, хьо хьуо парг1ат хила.

Чехка йог1учу машено хат болчохь хат туху, хат 
боцчохь -  мох туху. Меллаша йог1учу машено зуламана 
пе туху.

Гаьллаш юхаоьзча, чехка боьду дин а ца сацало сада 
безачохь. Чехка йоьду машен а сацалур яц тормазаш та- 
сарх, сада оьшшучохь.

Машенца забарш ен стаг вуьззина 1овдал ву.

Машенца эвхьазваьлла забарш еш вийлинарг, цуьн- 
ца зулам а дина воьлхур ву, я нахана хат1а вужур ву.

Хьо машенна т1ехуучу юкъана хьуна ца гуш т1ехьа 
бер х1отта кхуьур ду. Хьо юхавирзачи ши б1аьрг т1ехула 
хьоьжур бу, бер ч1урга к1ел rlyp ду.

Барамал т1ех чехка лелий машенца стаг, чехка ма 
лела ала. Пуллакх доцуш эвла юккъехула машен хоьх- 
кий, ма хехка ала. Иштта аьллачуьнга ла ца дуг1ий, вол­
ну ьнга д1ахьеве: «Цо машен т1етоьхна нехан стаг я зуда, 
я бер дехь, адам машаренна rlyp дац ала, цунна геч а ма 
де, 1едало дан дог1уш долу та1зар а дайта».

КУЬЙГАЛХОЧУН ГШЛЛАКХАШ

Цхьаволчу хьаькаман г1иллакх духу, г1уллакхаша 
корта хьовзийча.

Хьаькам шен даржах куралла еш нахана дозалла 
деш хила ца веза.

Вочу куьйгалхочунан зуда нахана т1аьхь куьйгалла 
дан г1ерташ хуьлу.

Массарначул а шена дика хаьа моьпуш волу куьй- 
галхо х1умма а ца хууш хиларан билгало ю.

Вочу куьйгалхочунна хьо дикане на кхачийта дук- 
кху а законаш кара до. Хьо вонах, харцонах к1елхьара 
ваккха закон ца кара до.

Вочу куьйгалхочо адамаш шен куьйгаллийна к1ел 
хьаьшна латто г1ерташ кхерамаш туьйсу. Адамашна 
парг1ато, синтем луш дерг дан лууш ца хуьлу иза.

Вон куьйгалхо г1ийлачунна мискачунна rlo- 
накъосталла дан лууш ца хуьлу. Церан хьашташка хьа- 
жа сих ца ло иза. Амма ледарло яьлла хат1а воьжначун- 
на та1зар дан сих ло.

Адамашкара къинхетам д1абаьлчи, 1осалла сов яьл- 
чи Дала оьг1азло ярна кхерам бу.

Массо а талораш харцонех кхоллалуш ду. Шеца 
харцонаш лелоро дарвинчу стага муьлхха а талор дан 
тарло, т1аьхьа хиндолчуьнга ла ца доьг1уш.

Хьаькмаш шаьш законаш талхош белахь, наха и за­
конаш ларор дац. Законаш талхоро низам доха до.

Зуламаш деш болчарна кхерам т1аьхьа болий лела.
Царна маьрша бац шаьш дуьйшу мотт а, шаьш т1елеста 
кхерч а.

Зуламаш деш волчунна ша дийна мел ву кхерам д1а
бер бац, синтем а хир бац, велчи ялсамане даха дог а 
дац.

Валар т1еэца къонахчалла доцчуьнга вахаран хьал 
а лалур дац. Я летчи а, я ведчи а оцу шина киртигах 
к1елхьара волийла дац.

Хьайн къам сийсаз деш волчунна, тешнабехк, 
ямартло лелош волчунна доьхьал xlorra доьналла да- 
цахь, дош ала хьо къонах вацахь хьо нохчо вац. Хьоь- 
гахь нохчолла дац.

Дуьненчохь уггаре а сийлахь дарж адамалла ду. И 
дарж дикчу къонахашка бен кхочуш дац.

Кхечуьнгара долачу ша реза воцчу г1алатехь лар а 
луш адамийн амалашкара ша реза верг схьа а оьцуш ла- 
рош ду адамалла.

Хьекъал долуш волчу стеган амалехь ду, ша нахана 
д1ахьоьхуш дерг ша деш хилар. Ша деш доцург нахана 
т1едожор эрна ду. Иза къобал дина т1е оьцур дац.

Шеца г1уллакх хилла т1евеъначу стагана дег1 нис- 
деш Натта веза хьаькам. Чувеъначунна охьахаа Нант 
делла, иза охьахаийна бен, шен охьахаа бакъо яц цуь- 
нан. Цул Наьхьа цо деъначу Нуллакхана цуьнга ладоНа 
деза, дуьйцачух иза юкъах а ца воккхуш.

Т1евеъначу стагана ша дан декхарийлахь волу 
Нуллакх дан деза кханенаш а ца йоьхкуш.

Ша дан декхарийлахь ца хиларх, дан ницкь кхочу 
г1уллакх дан деза т1евеъначу стеган.

Нагахь санна шена т1едеъна г1уллакх дан декха­
рийлахь кхин хьаькам велахь, цуьнца дийцина а стеган 
г1уллакх дан деза, вог1ушехь шена иза т1еварна, цуьнца 
г1иллакх лаьцна.

Хьаькамо к1еда-мерза аьллачух стаг тешар ву. Къор- 
шаме аьллачо юхавоккхур ву, шеко кхуллур ю.

Хьаькам г1иллакхе а, оьзда а, нахаца к1еда-мерза а 
хила веза.

Хьаькамо дикачу ц1арла хила, ц1арна дан ца деза ша 
деш долу г1уллакх, нехан дуьхьа дан деза.

Хьаькам, хьаьжа юккъе шед а х1оттийна, нахана 
т1ечехаш хила ца веза. Ша дан т1едуьллуш долу г1уллакх 
шега терра и лоруш дилла деза.

Хьаькамо нах лара беза, цаьрга ша ларийта лаахь.

Хаьнт1е куьйгаш а х1иттош, нахана т1ехула хьоьжу- 
чух хьаькам хир вац.

Хьаькамо нийсо ян еза. Озабезам болх беш волчуьн- 
га бан беза, шениг (гергарниг) хьалха а ца туьттуш.

Хьаькам нахаца дагаволуш хила веза. Массара а 
къобалдинарг юьхьк1ам болуш чекхдер ду.

Хьаькам балхана ша т1ехьа виса ца веза, белхан ни­
зам латто лаахь.

Нахе шех масал оьцуьйтуш бан беза хьаькамо 
болх.

75



Нахехьчул т1ех хила деза хьаькаман г1иллакх. Ше- 
гара г1иллакхан некь гайта хууш воцчу хьаькамах хьаь- 
кам хир вац.

Хьаькам шегахьа оьзна хила ца веза, шеи белха- 
лошкахьа оьзна хила веза.

Дикачу хьаькамо галдаьллачу г1уллакхана бахьа- 
наш лоьхар дац, галдаьлла г1уллакх орца а ца дохуш 
нисдийр ду.

Дика хьаькам нахе а, лакхарчу 1едале а орца доьхуш 
хир вац.

Дикачу хьаькамана дийнна юрт орцах ер ю юьрта- 
бахаман белхаш баи.

Вочу куьйгалхочо шеи кера х1ума еъчи, кхачо йо. 
Нехан бала ца кхочу, «уыи леш бахкарх».

Нахана т1ехь куьйгалла дан ца хуу юртда нехан кер- 
тара огородаш юста волалур ву.

Болх бохийна куьйгалхо лахарчу мог1аре ваккха 
веза.

Нахе болх байта хууш воцчу хьаькамах хьаькам хир 
вац. Хьаькам коьртачу Нуллакхана ша хьалха xlynym 
хила веза.

Ледара куьйгалхо шел лакхарчарна цициган к1орни 
санна хьесталуш хуьла, шел лахарчарна т1ечехаш хуьла.

Дика хьаькам шел лакхарчуьнца майра хир ву, шел 
лахарчуьнца мерза хир ву.

Дикачу хьаькамо шеи доьзалан санна терго йийр ю 
шен керахь болчу белхалойн.

Белхалочун г1уллакх ца деш 1ен бакъо яц цунна 
т1евиллинчу куьйгалхочун.

Хьаькамо дина г1уллакх довш дац.

Хаза дина г1уллакх хама болуш хир ду. Кхачо йо- 
цуш ден г1уллакх ца дар г1оле ю.

Куьйгалхочух куьйгалхо хир вац, нагахь санна иза 
шен керахь долчу халкъах бертахь цхьа доьзал бан 
хууш вацахь, ша оцу бертахьчу доьзалан доьзалхо хила 
лууш вацахь, цаьрца вон а, дика а доькъуш вацахь, болх 
бечу заманчохь церан мог1ара д1ах1уттуш вацахь, церан 
терго еш, тидам беш, царна эшнарг хуьлуьтуш вацахь.

Ледарчу куьйгалхочунна болх дика беш верг ца 
веза, болх цабийриг веза.

Вочу куьйгалхочо болх беш волчуьнца мостаг1алла 
лоцу, болх беш воцчуьнца гергарло тосу.

Вочу куьйгалхочунна хьанала белхало ца веза.

Ша хьакъ воцчу дарже кхаьчна хьаькам, шех кхоь- 
руш, шена хьесталуш берш герга а уьйзуш, доьналла 
долуш берш бохо г1ерташ, цаьрца харцо лелош къуьй- 
суш хуьлу.

Вочу куьйгалхочунна шен ледарлонаш ца го, даза 
дисначу г1уллакхашна нах бехке бо.

Вочу куьйгалхочунна шена хьехар дан воьллачух 
мостаг1 тарло.

Вон куьйгалхо цхьаннах а дагавала лууш ца хуьлу.

КЪАЬМНАШЦА ЙОЛУ ЮКЪАМЕТТИГАШ

Даймахке безам хилар халкъе безам хилар ду. Халкь 
иза дуккха а къаьмнех хоттаделла ду. Ткъа къаьмнашна 
юккъехь берг вежараллин барт бу.

Цхьа а къам вукха къомал тоьлла ду олийла дац. 
Х1унда аьлча, массо а къоман шен-шен г1иллакхаш 
ду -  диканиш а, вониш а, къонахий бу -  дика а, вон а, 
г1арабевлла сийлахь нах бу — дуккха а. Уггаре а хазчу 
г1иллакхийн, 1илманан кхиамийн хазна вовшашкара 
схьаэцчи и йоккха хазна ю, и хазна халкъан долахь ю. 
Халкь цхьаь ду -  мехкан халкь.

Муьлххачу а къомо говзалла а, г1иллакхаш а кхечу 
къомера схьаэца тарлуш ду.

Шен Даймахке санна безам хила тарло стеган дер- 
риге а дуьнене, дуьненан халкъашка. И хиларх х1умма 
а иэшам бац цунна шена а, цунна дезачу мехкашна а. 
Мелхо а, цо аьтто бо халкъийн юкъаметтигаш тоян, во- 
вшийн деза, вовшашца барт хила.

Шен къам дезаш а, яхь йолуш а хила веза стаг. Иза 
дац кхин долу къаьмнаш ма деза бохург. Нагахь сан­
на, шен къам дезаш велахь, къонахалла хила деза кхин 
долчу къаьмнийн Ииллакхех уггаре а пайдехь дерг, сий­
лахь дерг схьаэца а, шен къомана 1амо а, шен къоман 
амалехь зуламе дерг, маьттаза дерг д1адаккха а.

Шен къам дезаш волчу стагана шен къоман мотт 
а безар бу. Къоман мотт безаш иза вацахь, цунна шен 
къам ца деза. Шен къам дезаш, лоруш воцчу стагана 
кхин долу къаьмнаш а дезар дац.

ЗУДА ЯЛОР, Й01 МАРЕ ЯХАР

Юххера шовда а шийла ца хета, лулара йо1 а хаза ца 
хета, тидам ца бича. Лулахь хаза йо1 йоллушехь, кхечу 
эвлара дало нускал ма лехалахь.

Юантана езаш йоцчу йо1ца дина захало чекх ца 
долу аттачу балхах.

Ша реза йоцчу метте маре д1аяла мегар дац йо1.

Йо1 реза хиларх, цуьнан дай, наний реза доцуш лач- 
къийна араяьккхина, йо1 йигар г1иллакх дац.

Дай, наний захалонна реза дацахь, уын реза ца хила 
бахьана хила деза. Уын реза ца хила бахьана дацахь, 
уын шех тешо беза.

Дас, нанас ша реза йоцчу метте нуьцкъала д1аяла 
хьовзийча, яха мегар ду йо1 шена везачу к1анте маре.

Йо1 маре яхча, там бехар г1иллакх дац. Томана ц1е 
тохар а г1иллакх дац. Беъна там реза ца хилла юха ба- 
хьийтар а г1иллакх дац.

Щийндена муьт1ахь а, ц1енна аьхна а хила еза зуда. 
Керахь йолчу таронан хама бан хууш хила еза зуда.

Дукхахьолахь г1иллакхний, оьздангаллиний ша 
схьаяьллачу ц1ийне хьаьжжина хуьлу зуда.

Вон зуда -  стагна бала бу, дика зуда -  стеган ирс ду.

Марзошна луьйш йолчу зудчо гергарло херадоккху. 
Марзошна муьт1ахь йолчу зудчо церан барт латтабо.

Ледарчу стеган ц1ийнан дукь а зудчуьнгахь хир ду, 
ц1ийнан мукь а зудчуьнгахь хир бу.

Нахалахь дош лелар дац зудчун лаамехь волну стеган.

Зудчуьнца вон хила ца веза, амма бакъо шегахь лат-
то еза.

Ц1енна т1е деъначу г1уллакхана зударша жоп луш 
делахь, къонах-къонах вац.

Бахьана доцуш ийг1ина яхначу зудчунна и йоллу- 
чохь а йитина, т1е зуда ялорал дарбане х1ума дац.

Ийг1ина йоьду зуда ден ц1а а ца йоьдуш, марден ц1а 
яха еза, шена таръяла, 1ен лаахь.

Хьеставаларх йо1ана к1ант везар вац.

Кхетам болуш волну стагана кхетам болу йо1 езар ю.

Пиллакх долуш волчунна йоь1ан г1иллакх девзар ду.

Дикачу к1ентан, зуда д1аяхарх, и йолчу нахаца 
г1иллакх духур дац.

Хьекъал долуш йолу йо1 к1ант вехаш ву аьлла rlyp 
яц цуьнга маре, цуьнан г1иллакхан, оьздангаллин куь- 
цашна везавелла и бакь хиларх тешна rlyp ю.

Хазаллех 1ехавелла сонта зуда ялийна стаг, юьхьк1ай 
лелар вац.

Ша йитина д1аяхийтанчу зудчунна лер г1иллакхехь 
дац. Нехазудаюиза. Шендоьзалхочунналер г1иллакхехь 
дац, нах бог1ур бац уьш нисбан.

Ц1енош а дина, кийчча лаьттачу бахам т1е яло мегар 
дац зуда. Хьошалг1а еъча санна, са акха лаьттар ду цуь­
нан, ийг1ина атта a rlyp ю.

Зуда ялийнчул т1аьхьа дан деза ц1енош, цуьнга къа 
а хьоьгуьйтуш. Ша поппарш, кираш биттина х1усам 
атта д1атосур яц зудчо.

Зуда ялаяле хьалха цуьнан амалш йовза хьажа веза. 
Цуьнан хьекъал, кхетам, лаам, ойла, г1иллакх, оьздан- 
галла муха ю ца хиъча, яло ца еза. Амма иза хьайн дола 
яьллачул т1аьхьа, г1еххьа хьуо реза воцушдерш тарда- 
лийта деза.

Зуда ялор безамах хотталуш ду. Дика зуда деган 
массо а къайле ялхо йиш йолуш дика накъост ю.

Шена муьт1ахьчу, тешамечу ц1енненаца хало лан а 
хала дац.

Дикачу зудчуьнца вахар -  дуьненан иэлсамани ю. 
Вочу зудчуьнца вахар -  дуьненан жоьжахати ю.

Вочу зудчуьнца ваха хиъна стаг цкъа а вехаш а хир 
вац, цкъа а догдика хилла а лелар вац, цкъа а юьхьк1ам 
болуш а хир вац.

Мар-зудий ирс долуш даха лаахь, вовшашкара угга- 
ре а хазчу г1иллакхехь дерш ларо хууш хила деза.

Зуда шен ц1ийнда г1иллакхашкахь нисван хууш 
яцахь, иза г1иллакхех вохош хир ю.

Зуда яло лууш волчу воккхачу стеган бехказа вала 
цхьа бахьана ду -  чохь г1уллакхаш дан г1оьнча эшар.

Х1ей зуда! Нагахь санна чов, дов ца дезахь, 
ц1ийндена дуьхьал ма лелахь. Бата сацаелахь. Бакъо 
т1еяккха ма г1ерталахь. Нагахь санна иза чохь социйла 
лаахь, цхьана а меттехь кхин хуьлийла доццуш, цуьнан 
самукъа даьндолу хьелаш кхсллалахь. Елалой, екхалой 
хилалахь!

Бертахьчу майрачун, зудчун лаам цхьаь хир бу -  
ший а вовшех кхеташ хир ду.

Зуда ялийнчу стагана хьалха дуккха а декхарш 
xlyrry: ц1ийнан да хилар, доьзалан да хилар, доьзал 
кхетош-кхиор, царна напг1а латтор, ц1енна т1едеъна 
вон, дика дерзор.

Нагахь санна, барт цхьаь ца хуьлуш къаьсташ хи- 
лахь, мар а, зуда а вовшийн сий ца дойуш, бертахь къа- 
ста деза.

Шовзткъе итт шаре кхачале чохь бераш ца хилахь, бе- 
рийн г1овг1а йоцчу меттехь буьйсанна вон г1енаш гур ду.

Дикачу зудчун хама бан а хаа деза. Вон зуда йовза а, 
шен хеннахь кочара яккха хаа деза.

Ледарчу къонахчо, ша т1ехь беркъа а лелаш, зуда 
кечъелла лоьлуьйтар ю.

Ледара къонах ша хеназа тишлур ву, зуда толуш хаз- 
лур ю.

Дикачу к1анте йо1 маре йодахь, к1ентан метта нуц хир 
ву. Вочу к1анте йо! маре йодахь, йо! йоцуш вуьсур ву.

Х1УСАМАН ЛЕРАМАШ. ГЕРГАРЛО, 
ДОТТАГ1АЛЛА, ХЬОШАЛЛА

Хьеший к1орда ма белахь, сан ваша. Хьеший лаьт- 
тинчохь беркат оынур дац.

Доттаг1ий чулесташ йоцу х1усам -  къен х1усам ю. 
Доттаг1ех хаьдда стаг -  бахамах хаьдда ву.

Хьуо веъча хазахеташ йоцчу х1усаме ма г1олахь 
-  сий хир дац хьан. Хьуо веъча хазахетачу х1усаме 
г1олахь, сакъераделла вог1урву хьо.

Ша волчу стаг веъча, х1усамда акха хьоьжуш, 
ладоьг1уш, я шайт1ана б1аьра хьоьжуш хила мегар дац. 
Хьаша ца эшаран билгало ю иза.

Хьаша веъча, х1усамда а, х1усамнана а сакъералуш 
деладелла, декхаделла хила деза.

Комаьрша велавелла, векхавелла волчу х1усамден 
чохь чаьмза кхача баа реза хир ву хьаша, ц1арматчу сте­
ган чохь мерза кхача ца баа. Хьешана комаьрша хила- 
лахь.

Х1усамнана елаелла, екхаелла яцахь, хьешана пхьор 
къахьло.

Ша волчу нах чубехнехь, х1усамда хьалха хила веза. 
Ша не1ар т1е кхаьчча, х1усамнене шеца чубог1уш хье­
ший буйла хаийта деза. Уып дукха белахь, ша хьалха а 
волуш чубига беза. Цаьргара сов йолу бедар схьаэцна, 
уьш охьаховшош д1анисбан беза.

Хьеше «х1ун еза хьуна?» -  бохуш ма хетталахь. 
Хьешо шена езарг еза эр дац. Хьайн кийчча ерг хьеша­
на д1алолахь — хьаша меца хила тарло.

Нехан кхерчахь, нехан шуьнехь оьзда хила веза 
муьлхха а стаг, муьлхха а зуда.

Шена хьалха х1оттийнарг ша юур яцахь -  йоло ца 
еза, йолийча -  яа еза, кега а йина йитар г1иллакхехь 
дац. Х1ума дукха сиха яа ца еза, юьхьара кхийдаш дук- 
ха меллаша яа а ца еза. Парг1ат, хецца, шен барамехь яа 
еза х1ума.

Хьалха х1оттийнчу кедара х1ума лаг1ьелчи, ша юур 
елахь т1ейиллийтар бехке дац, юур яцахь -  сов г1овг1а 
а ца йоккхуш, т1ехула куьг лаьцчи волу. Цул т1аьхьа 
х1усамдас цуьнга «лаахь а ца лаахь» а баха оьшуш дац.

Нехан х1усамехь йоцург коьртах яха а ца еза, шен- 
чух дозалла дан а ца деза.

Х1усамдас шун хьалха доло деза, хецца кхача баан 
беза, хьаша йиъна ваьллачул т1аьхьа бен г1атта ца веза.

Уьстаг1а а бийна, шун х1оттийча, кортий, накхий 
воккхачунна хьалха дуьллу. Цо шун доладо уьрсаца 
бета юьххьера, я лерга юьххьера марцхалг доккхий. Цул 
т1аьхьа цо и корта шена лаххьа 1ачарна хьалха д1ало. 
Цара шайна ез-езачуьра йоккхуш, вукхарна хьалха д1а а 
луш, пхьор до цунах.

Некхах х1ума йоккхий, накха а тхьамдас шена лах­
хьа 1ачарна хьалха д1атопу.

Кхачех кхеттачул т1аьхьа бен хьеше цо деъна 
г1уллакх ца хотту.

Ца ваьлла бен нахехь буьйса йоккхуш виса мегар 
дац. Хьошалла атта дац.

Ца ваьлла хьошалла ша висчи -  къийлавала, ийзава- 
ла оьшуш дац. Х1усамца эвхьаза хила а мегар дац.

Carla доккхуш хилча, юкъ-куп къастош ло дуккхан- 
не а кхочуьйтуш и делахь. Шинхьа-кхаанхьа луш де- 
лахь, уггаре а таро йоцуш г1ийлачарна дала деза.

Боьрша стаг чохь вацахь, цу х1усаме ваха бакъо яц 
хьешан.

Боьрша стаг чохь воцчу х1усамехь, зударшна юккъе 
а хиъна, хабар дуьйцур дац дикачу къонахчо.

Хьошалла дан 1емина воду стаг, хьошалг1а вахча, 
лела хууш хир вац.

Хьаша хила г1ерташ волу хьаша х1усамдена хала 
ву. Хьешах хьаша ван г1ерташ волу х1усамда хьешана 
хала ву.

Нахаца йолчу марзонал мерза х1ума дац адамана 
дуьненчохь цхьа а.

Тешаме, дика доттаг1 дуьненан мехха ву. Тешаме 
дика доттаг1 д1авалар -  arlo д1абалар санна ду.

Шен дагара хууш, шен къайле йийца йиш йолуш 
волчу тешамечу доттаг1ал деза х1ума дац дуьненчохь 
цхьа а.

Мерзачу доттаг1алло стаг воккхавево. Воккхаверан 
хьал -  стеган ирсан хьал ду.

Доттаг1алла, безам -  вовшашна марзо луш герз ду. 
Амма вовшийх эцнарг бен марзо хир яц.

Хало т1ех1оьттинчу меттехь доттаг1 дика накъост ву, 
дика arlo бу. Кхерам т1ех1оьттинчу миноташкахь хьуна 
хьалхара шен са д1адала а кийча хир ву дика доттагБ

Дуккха а доттаг1ий, гергара нах болуш волу стаг 
сакъералуш хир ву. Цхьа сингаттам цунна иккхича а, 
цара бицбийр бу.

Ледарчу нахаца гергарло ма тасалахь, сан к1ант, 
юьхьк1айлур яц хьан. Нах боцчу нахаца гергарло ахьа 
леладахь, сий хир дац хьан.

Шиннен цхьана кхоллалуш ду ирс. Цхьа висинчу 
стеган ирс дац.

Доттаг1алло воккхавер шозза совдоккху, сингаттам 
шозза иэша бо.

Кийрахь дог а долуш, яхь а йолуш, к1орггера кхе- 
там а болуш волу стаг доттаг1аш боцуш вуьсур вац. 
Доттаг1ий боцуш волу стаг дуьне дууш ца воллу.

Ваша, ваша хилла ца 1аш, хьан доттаг1а а хила веза. 
Доттаг1алла доцуш волчу вешица дерг шийла гергар­
ло ду. Доттаг1алла доцуш волчу вешил вошалла долуш 
волу доттаг1 туьйра ву.

Нахаца дика хила веза. Доттаг1ийх вежарий а, 
мостаг1ийх доттаг1ий а беш.

Доттаг1аллехь уггаре а коьртаниг тешам бу. Хьайн 
дагара дийца б1обулуш велахь, доттаг1 доттаг1 ву. Те­
шам байча, доттаг1алла духу.

Доттаг1ех тешаш хилалахь, сан ваша. Доттаг1ех ца 
тешар -  ледарло ю. Нагахь санна цара тешнабехк бахь, 
иза церан ледарло ю. Уып бовза а хьо саволуш ду.

Юеззигчу бахьанашца дегабаамаш а беш, вовшех 
г1алатонаш лехьош хилча, доттаг1алла д1аг1ур дац. Во- 
вшашкара даьллачу г1алатана гечдан хууш хила беза 
бакъболу доттаг1ий.

Бакъволчу доттаг1чо шен доттаг1чун ледарло яьлла 
меттиг ловр ю.

Айхьа доттаг1чунна дина г1уллакх кхайкха ма де- 
лахь. Ц1арна дина г1уллакх -  г1уллакх дац.

Цхьа а тайпа ледарло йоцуш волу доттаг1 лоьхуш 
верг доттаг1 ванне а воцуш вуьсур ву. Цхьа ледарло я 
г1алатло йоцуш стаг хила йиш а яц.

Хьайна дуъхьал мел яъккхинчу харцонна, гамонна, 
х1уьттаренна бекхам ма лехалахъ -  доттаг1ий к1езиг хир 
бу хьан. Воина дуьхьал дика деш хилалахъ -  мостаг1ий 
хир бац хьан.

Велавелла, векхавелла хила веза доттаг1алла тосуш 
а, доттаг1чунна ийг1ина къаьсташ а. Дагчохь мекха йита 
мегар дац адамашца йолчу уъйрашкахь.

Шен волчу доттаг1чунца херо а тосуш, леца мегар 
дац керла доттаг1ий.

Хьайн уггаре а тешамечу доттаг1чунца хьуо ийгГича, 
цуьнца къаьхьа ма къасталахь, цунна вон болх а ма бе- 
лахь. Вониг а ма алалахь. Иза шегара даьллачунна до- 
хковалахь, юха т1еверза некь биталахь.

Хьайн тешамечу доттаг1чун хама белахь. Ахь хама 
ца беш иза витахь, дагахьбалам боцуш вуьсур вац хьо. 
Доттаг1 -  еза ц1е ю.

Доттаг1 мах белча эцалуш вац. Доттаг1алла кхолла- 
луш ду вовшийн довзарца.

Цхьана мог1ара, цхьана дагара болу доттаг1ий во- 
вшашца атта ийг1ар бац, ийг1ача а вовшашца юха товр 
бу.

Хало т1ех1оьттинчу муьрехь, халчу хьелашкахь 
кхолладелла доттаг1алла атта духар дац.

Хьан ирс-аьтто хилла, хьо таронах хоттавеллачу хе- 
нахь дуккха а доттаг1ий хир бу хьан. Хьо аьтто боьхна 
к1елвисинчу хенахь, доттаг1ий боцуш вуьсур ву хьо. 
Циггахь карор ву хьуна тешаме доттаг1. Циггахь карор 
ду хьуна ахьа нахана дина дика. Ахьа динчу диканан 
хама хууш верг вог1ур ву хьуна.

Хьо де эшна к1елвисча — доттаг1 вевзар ву хьуна, 
мостаг1 гучувер ву.

Халачу некъахь доттаг1 д1атесна висинарг синтем 
хилла ша аттачу вер вац.

Шен доттаг1 маьттаз ваккхар ша шен маьттаз вак- 
кхар ду. Иза шен доттаг1чух, кхин товр а воцуш, къаь- 
хьа къаьстар ву.

Хьан дагара хууш а, хьуна эшначу меттехь карош а 
велахь, доттаг1 -  доттаг1 ву. Хьан дагара хууш а, хьуна 
эшначу меттехь карош а вацахь, доттаг1 -  доттаг1 вац.

Вазвала г1ертаро доттаг1 херавоккху. Ша шега узуш 
хиларо доттаг1 херавоккху. Ямартлоно, харцоно доттаг1 
херавоккху.

Доттаг1ий шеца болчу хенахь, церан лерамаш бар 
к1езиг ду. Доттаг1ий шеца боцчу хенахь а уьш лоруш а 
дага бог1уш а хир ву.

Стагана дика болх -  хазахетаран кхаъ хиллачу мет- 
те кхайкхана баьхкачи а кхачам бу мерза доттаг1аш, вон 
болх хилла деэшначу метте кхайкхаре ца хьоьжуш кха- 
ча веза мерза доттаг1.

Мостаг1чух хьайн доттаг1 ван хьуна хаахь, хьо на- 
хаца тарлург хиларан билгало ю. Доттаг1ий хьох хера- 
буьйлуш, д1акъесташ хилахь, хьо нахаца тарлуш ца хи­
ларан билгало ю.

Стеган уьйрашка хьаьжча, хуур ду иза муха х1ун 
стаг ву.

Хьекъалца, кхетамца хаьржина волу доттаг1а вуно 
атта эг1ар ву.

Сан к1ант, хьекъал долуш волну стагаца тасалахь 
доттаг1алла а, гергарло а. 1овдалчу стагца гергарло а 
ца тосуш, цунна гена валалахь. Хьекъал долуш волну 
мостаг1чул хьекъал доцуш волу доттаг1 кхераме ву.

Доттаг1алла тешаме ду жимчохь дуьйна шеца кхиъ- 
на а, дика вевзина а волчуьнца.

Боккъалла а тешаме, мерза доттаг1алла къийлавала 
ца везаш дерг ду.

Доттаг1алла -  доттаг1алла ду, вовшийн амалш тай­
на а елахь, вовшашкахь тешам а белахь, лаам цхьаъ бо- 
луш, бертахь а велахь.

Доттаг1аллехь чинаш хоьржийла яц. Шина 
доттаг1чун бакьонаш цхьатерра ю.

Шина доттаг1чух цхьаъ вукхунна т1ехь тхьамдалла 
лело волахь, доттаг1алла духур ду.

Пуллакхашна муьлххачу даржехь велахь а, 
доттаг1аллит1ехь даржаш лоьрийла яц.

С
Вовшашца хьаг1 гучуялахь -  доттаг1алла духур ду. 

Доттаг1аллица хьаг1 йог1уш яц.

Бакъдолчу доттаг1аллехь хьаг1 хир яц, хьаг1 йолчу 
доттаг1чух доттаг1 хир вац.

Доттаг1аллехь уггаре а коьртаниг тешам бу. Хьайн 
дагара дийца б1обулуш велахь, доттаг1 -  доттаг1 ву. Те­
шам байча, доттаг1алла духу.

Доттаг1алла таса хьелаш хержа оьшуш дац. 
Доттаг1алла таса муьлххачу хьелашкахь а тарлуш ду.

Хьайна доттаг1 херван ца лаахь, цуьнан сацакъера- 
луш дерг дукха ма дийца, айхьа ца дендерг де а ма баха, 
хьайн доцчуьнан тиэкъамаш а ма бе.

Бакъдолу доттаг1алла сийлаллин даржехь хила деза, 
доттаг1чух доттаг1 ву аьлла дозалла дан бакъо луш.

Бакъдерг хьоьга схьаолуш а, ша хьанала а, ц1ена а 
велахь, доттаг1 бакь ву. Дагна вас хиллачохь догъэца 
доттаг1 бен карош вац.

Хьан ледарлонаш доттаг1чо схьааларх дегабаам ма 
белахь, мостаг1чо хьуна х1уьттаре еш эр ду, доттаг1чо 
хьо ларвеш, хьо кхето эр ду.

Хьайн ледарлонаш, хьайх нахана хеташ дерг 
доттаг1ашка ма хетталахь, цара дуьйцур дац, хьуна вас 
хиларна кхоьруш. Мостаг1аша х1ун олу хьожуш хила- 
лахь, хьуна вас ярхьама цара дуьйцуш хезар ду хьуна.

Тешам боцу доттаг1а — луьра мостаг1 ву. Хьо тешош 
дег1ала а веъна, кхана хьуна тешнабехкана зуламе вала 
кийчча ву иза.

Ледарчу нахах д1акхетарал -  цхьа висар сийлахь ду. 
Ледарчу нахах д1а ма кхеталахь, уьш санна хетар ву хьо, 
сий доцчу нахах хьо д1акхетчи, сий хир дац хьан.

Луьрчу мостаг1чух а ларвала хаа деза, тешам боцчу 
доттаг1чух а ларвала хаа деза.

«Къаьркъанан кедашца» тасаделла гергарло -  гер- 
гарло доцийла хаалахь. И гергарло хьоьца дац -  къаьр­
къанан кедаца ду.

Хьекъал доцчу доттаг1чо хьекъал долуш болчу 
мостаг1аша ден долу вон до стагана. Хьекъал доцуш 
волну стагаца доттаг1алла ма тасалахь.

Хьан мостаг1чунца гергарло лелош волу хьайн 
доттаг1чух ма тешалахь. Д1овша т1е хийшинчу мознах 
д1овш даларна кхерам бу хъуна.

Доттаг1чунан г1алатлонаш из ша волну меттехь 
цуьнга шегга йийцалахь. Цуьнгара даьлла диканиг нах 
болчохь дийцалахь.

Нагахь санна хьан доттаг1 ирс дайна декъаза велахь, 
ирс дайна декъаза хьуо хил ар хаалахь.

Доттаг1алла, безам вовшашка марзо луш г1ирс бу. 
Амма вовшех эцнарг бен марзо хир яц.

ХЬАНАЛЧУ КЪИНХЬЕГАМАХ, БАЛХАХ, 
Г1УЛЛАКХАХ ЛАЬЦНА

Вахар къинхъегаман хьелашца доьзна ду. Стеган 
ирс, стеган сий хьаналчу къинхьегамах кхоллалуш ду.

Хьаналчу къинхьегамах адамашкахь кхоллало бер- 
кат, цунна ду уьш ларар, цунна ду церан сий.

Муьлххачу а къинхъегаман ша-тайпа сийлалла, 
башхалла ю, иза безаш, цуьнца шовкь йолуш а лоруш 
волчунна.

Айхьа бечу белхан уггаре а хьалха ахьа айхьа дан 
деза сий. Хьо хъайн балхах, Нуллакхах вешаш вацахь, 
оцу белхан а, и болх беш волчу хьан а сий хир дац.

Ваха лаахь -  хьанала къахьега деза. Къинхьегамо 
таро кхуллу, сингаттамах к1елхьара воккху, хьо нахе 
д1анисво.

Муьлхха а болх бар эхь дац. Эхь ду болх ца беш 
мукъа лелар, нехан диканах хьегар.

Болх ца беш мукъа 1ен лаар -  лазар ду. Болх ца беш 
мукъа 1ер -  зулам ду.

Болх ца беш волчо дууш дерг нехан хьакъ ду.

Мало, к1адо йолуш волу стаг т1ам д1абаьккхинчу 
г1абакхах тера ву. Т1ам д1абаьккхина г1абакх сиха ях- 
кало, болх ца беш мукъа 1еш волу буъйда стаг мустлой 
хуьлу.

Адамашна пайдехь болх бар сийлахь а, йоккха ис- 
баьхьалла йолуш а, самукъане а ду.

Ойла еш хьекъал долу стаг а, хьанала къахьоьгуш 
верг а пайдехь ши стаг ву. Цара хьекъал а ло, адамашна 
беркате хазна а кхуллу.

Хьуо декхарийлахь верг деш хьо велахь, хьуна хьуо 
мила ву хуур ду. Хьуо декхарийлахь верг деш хьо ва- 
цахь, нахана хьо вевзар вац, хьуна хьуо мила ву а хуур 
дац.

Хьо мел хьекъал долуш хиларх, сан доттаг1, хьо мел 
кура хиларх, хьо мел хьал долуш хиларх, хьо мел ницкь 
болуш майра хиларх -  адамашна пайдехь Нуллакх деш 
хьо вацахь, нахана стаг хетар вац.

Сан доттаН, стаг вовза лаахь, цуьнан Ниллакхашка, 
г1уллакхашка, нахаца йолчу юкъаметтигашка хьажа- 
лахь, т1аккха и вевзар ву хьуна.

Сан доттаг1, стага хаза дийцарх Iexa ма лолахь, ма 
тешалахь цо «дашо г1аланаш юттур ю» бахарх. Цо дина 
гуш долчух тешалахь.

Синтем хилла, воккхавеш вехар ву, хьанала къа­
хьоьгуш верг, шен декхар кхочушдеш дог парНат даь- 
лла верг.

Стеган дикачу амалехь уггаре а деза жовх1ар ду шен 
декхар девзаш иза хилар а, и декхар кхочушдан боккха 
лаам цуьнан хилар а, и кхочушдар а.

Пуллакх дан лууш волчу стагана дан г1уллакх ка- 
радо. Цо шена хьалха 1алашо х1оттайо уггаре а пайдехь 
дерг гуш. Пуллакх дан ца луучунна бахьанаш дукха ка- 
радо.

Бан а хууш болх бича, стаг атта г1еллур вац. Бан ца 
хууш баро Нел во стаг.

Хьайн декхар кхочушдан хьажа, тГаккха хьуо мила 
ву хуур ду хьуна.

Стеган уггаре а лакхара исбаьхьалла, оьздангалла 
цуьнан къинхьегамехьа йолчу марзонах лаьтташ ю.

Муьлхха а болх, хьанала а бахь, безаш а хилахь, цу- 
нах хьо хьуо ваша а вашахь, сийлахь бу.

Ахьа бечу балхах хьо хьуо вешаш вацахь, нах мух- 
хале а бешар бац. Ахьа иза базбаре терра хир ду цу бел- 
хан сий а, и болх беш волчу хьан сий а.

Вахар къинхьегамах дозуш ду. Ваха лаахь, къахьега 
а лаа деза.

Болх беш волчу стагана сингаттам а хир бац, бехка- 
ла a rlyp вац, токхо йоцуш а вуьсур вац.

Болх бан хаар йоккха говзалла а, исбаьхьалла а ю.

Болх, муьлхха а белахь а, бар сийлахь ду. Болх ца 
беш мукъа лелар эхь ду.

Болх а ца беш, наха къахьегначух вехаш верг къу а, 
нехан мостаг1а а ву.

Мел хьекъал долуш хьо хиларх, хьо х1умма а деш 
вацахь -  адамашна пайдехь вац.

Стага ша шен хесторах иза мила ву хуур дац, цуь­
нан г1уллакхашка, г1иллакхашка хьаьжчи бен.

Стеган дашах, хабарх теша мегар дац, цо дечу 
г1уллакхах бен.

Маьршачу парг1атонехь ваха бакъо ю шен декхар 
девзаш а, кхочушдеш а волчу стеган.

Хьекъал а стагана г1уллакх дан делла, вижна 1илла 
цаделла. Зуламе дирзина хьекъал зенехь ду. Дикане 
дирзина хьекъал пайдехь ду.

Ире дайна декъаза стаг ву шен дан ницкь кхочуш 
дерг дан а ца деш, дан ницкь ца кхочург дан г1ерташ 
верг.

Шеко йолуш долчу х1уманна юха а ца г1ерташ, ла а 
ца доьг1уш кхочушдарна сихо ян еза. Шеко д1аяккхар 
синтем бу.

Дола а дина х1ума юкьахдитар -  1овдалалла ю. До- 
лийнарг чекхдаккха юкъахдитарал пайдехь карор ду 
хьуна.

Цхьа к1еззиг долчу г1уллакхах вешаш воцург 
даккхийрчу г1уллакхашна пайдехь хир вац. Юеззиг 
г1уллакх далуш воцчуьнга даккхийра г1уллакхаш данне 
а далур дац.

Сих ца луш, меллаша некъбинарг г1ел да луш 
д1акхочар ву. Сих ца луш кечам бинарг шен 1алашоне 
кхуьур ву.

Шена т1едеъна г1уллакх дан йиш ерг бехказло йо- 
цуш дан деза.

Тахана дичи т1ера даьндолу г1уллакх кханенна 
т1ехьа тетта мегар дац.

Хьайн г1уллакхана айхьа юкъаозийначарах муь- 
лххачух а г1уллакх 1оттаделчи, хьожуш хила веза.

Хьайн г1уллакхана орцах волуш волчунна хьо ор- 
цах вала а декхар ду.

Адамашна даггара дикаболх лууш хилалахь. Цар- 
на дика динчийн новкъа хир ву хьо. Хьайн ницкь ма- 
кхоччу нахана г1уллакх деш хилалахь, хьайн г1уллакхна 
эшначохь г1оьнчий карор бу хьуна.

Айхьа стагана ден г1уллакх дегаза ма делахь, дегаза 
дина г1уллакх баркалла доцуш довр ду хьан.

По эшна т1евеънарг хьайх дегайовхо йолуш веъ- 
нийла хаалахь, сан ваша, ма верзавелахь иза дог шийла 
юха.

Дечу г1уллакхийн хьесап далур ду кхочуш хилла 
дерш лоруш дуьстича.

Сийлахьчу г1уллакхан хама хир бац ледарчу наха. 
Сийлахь дерг дан дага лаьцчи, оцу ледарчу нахах дага- 
вийла оынуш дац.

Дечу г1уллакхах билгал вера вац стаг и г1уллакхаш 
дан хаарца бен.

Нахаца тасаделлачу г1уллакхана юкъарло ма лела- 
дайталахь. Дов делахь -  дов к1арглур ду хьан, г1уллакх 
делахь -  г1уллакх дазлур ду.

Нехан вовшашца тасаделлачу г1уллакхана юкъарло 
ма леладелахь, баркалла хир дац хьуна. Харцо ма елахь 
-  юьхьк1айлур яц хьан. Юкъарло тешам болуш хила 
деза.

Мало йолуш волчу стаге г1иллакх лелалур дац. 
Пиллакх лело хьуьнар хила деза. Пиллакх лело 1ама 
веза.

Хьайн г1уллакх деш Нелвелчи, сада1алахь. Нехан 
г1уллакх деш г1елвелчи, сатохалахь.

Пуллакх шен хеннахь дан деза. Ялта а шен хеннахь 
ца дийчи, хьийкъина дог1уш дац. Шен хеннахь ца дина 
г1уллакх эрна ду.

Ахь сагатдарх шен хеннахь бен г1уллакх хир дац. 
Са а хаьдда т1аьхьаваьлла леларх, хуьлуш дац г1уллакх, 
аьтто ца нисбелчи. Аьтто нисбан хьуна хаахь -  г1уллакх 
хир ду.

Хьаналчу къинхьегамо кхуллу стеган ирс, хьаналчу 
къинхьегамо ойла самайоккху, синтем бо, стаг ша шена 
резаво.

Балхо беркат дахьа. Балхо сингаттам эккхабо. Балхо 
кхетам ло. Болх бар сийлахь ду.

Болх бичи кхача а дика баало, наб а дика кхета, син­
тем а хуьлу.

Болх айхьа харжа. Бан схьалаьцначу белхан хама а 
бе. Цуьнца ирс а лаха.

Лаьттаца беш болу болх сийлахь а, беркате а бу. Шех 
схьаэца хууш волчунна лаьтто луш дерг доккха беркат 
ду. Стеган ирс а оцу беркатах кхоллалуш ду.

Ирсана т1е боьду некь къинхьегамца бен карош бац. 
Хьан сакъералучу балхо сингаттам бицбо, бала дагт1ера 
эккхабо.

Дог доккхадеш хир ву собарца, къинхьегамца ирсе 
кхаьчнарг.

Болх беш воцчу стеган меженаш мела а, экаме а 
хуьлу.

Дан дезачу г1уллакхана эрна сагатдечул, иза чехкка 
кхочуш а дина, синтем бар г1олехь ду.

4 Хазна 97



Шен г1уллакх деш воллучу стагана мукьа нах 
хьошалг1а оьхур бац хан йолуш а, йоцуш а.

Мало йолчу стаганий бен мацалла xlyrryp яц.

Шен тоъал болх бина чувирзинчул т1аьхьа, садо1уш 
йоккхачул мерза хан яц.

Сада1ар -  иза болх хийцар ду. Х1умма а ца деш 
1адьер -  иза сада1ар дац.

I

Щ\
I

г

\

<>

(

С

Гч

98



КЪОНАХАЛЛА, СТОГАЛЛА, МАЙРАЛЛА,
ДОЬНАЛЛА.

Хьуьнар, доьналла, стогалла, собар доцчу стагах 
къонах ца хилла. Къонахчун г1иллакхан коьрта «меже- 
наш» ю уьш.

Доьналла долуш волу стаг бакъонах вухур вац.

Турпалхочунан дег1ан са даккха тарло, амма цуьн- 
гара стогалла йоккхур яц.

Къонахалла къийсамехь кхоллалуш ду. Вахарехь 
муьлхха а халонаш, дуьхьалонаш эшош хила беза сте­
ган къийсаман некь.

Дагчуьра кхерам эккхо доьналла долуш волу стаг 
вуьззина турпалхо ву.

Дикачу къонахчо дов атта доккхур дац, дов даьлчи, 
кхеравелла юха а вер вац.

Дов даьллачохь г1иллакх лацарал, нийсо лахарал, 
собар хиларал сийлахь х1ума дац къонахчун амалехь. 
Къонахчунгахь дов деш валлахь а, хила деза г1иллакх, 
собар, лаха еза нийсо.

Дуьхьал леташ верг эшчи, цунна кхин г1ело а ца еш, 
юхавалар къонахчун г1иллакх ду.

Кийрахь дог долчу стеган яхь хир ю. Яхь йоцуш иза 
велахь -  кийрахь дог дац.

Стаг бахамах, таронах валар, ц1а доцуш, кхерч бо- 
цуш висар доккха зен дац. Доккха зен ду стаг сий дайна 
висар.

99



Оьзда г1иллакх долуш, хьекъал долуш хиларх стаг 
лаккхарчу дарже (г1уллакхе) ца кхочуш виса тарло. 
Лакхарчу даржах стаг атта вухур ву. Амма стаг шен 
г1иллакхца, собарца, хьуьнарца, оьздангаллица, нахана 
дика болх лаарца, хьекъалца ша даьккхинчу сийлаллин 
даржах вухур вац.

Стеган къонахалла цкъа баьккхинчу толамах, гай- 
тинчу доьналлех билгалдаьлла 1еш дац. Даима цуьн- 
ца долчу г1иллакхца, цо дечу кегийрчу а, даккхийчу а 
г1уллакхашца билгалдолу.

Стаг тийна хиларх осал ву, стешха ву, я цуьнгахь 
ницкь к1езиг бу ма мотталахь. Тийначун ницкь къай- 
лехь хуьлу. «Цкъалх» бохуш дукха лета ж1аьла, когаш 
тоьхча, доду.

Дуьззина шен дарже кхаьчна стаг мостаг1аша а хье- 
стор ву.

Дикачу амалех хадалур бац стеган буьззина мах. 
Шена хууш долчух пайда зца а, шен амалш йовзийта а 
цунна хааре терра бен вевзар вац иза.

Хьо дуьххьал д1а дика хиларх кхачам бац. Адамаш- 
на г1уллакх деш а, дан хууш а хила веза.

Хи т1ехь нека дан хаарх г1ург1аз ца хуьлу муьлхха- 
чу а олхазарх.

Хьоза, мел лакхадаьлчи а, лечане хьалакхачалур 
дац. Леча г1елделла охьалахдаларх хьозанал эшна хир 
дац.

Дикачу къонахаша шайна хилла сингаттам дагахь 
кхобу, кога к1ел хьоша.

Къонах хилла д1ах1отта лаахь, к1иллошца къийса 
дезар ду хьан.

Доьналла долуш хила лаахь, дуьхьалонаш йохо 1ама 
веза.

Къонах хила лууш верг вахарехь 1итталу муьлхха а 
халонаш, харцонаш эшо хууш а, уын эшо хьуьнар до­
луш а хила веза.

Нахана даггара диканиг лууш волну къонахчунна 
йоккха маршо ю, иза нахана везар ву.

Нах безаш волу къонах хьанал хир ву, нахана дика- 
болх лууш а хир ву.

Оьг1азло эшор -  хьалхара толам бу. Собар -  шозлаг1а 
толам бу. Ойла еш хьекъалца динарг -  кхозлаг1а толам 
бу. Уын къонахчун г1иллакхаш ду.

Собар дан къонахалла долчу стагехь толам баккха 
къонахалла а хир ду.

Стагехь собар хилар иза кхетам болуш хилар ду.

Собар хилларг туьйр ву къийсамехь.

Хьекъалах пайда оьцур бац дан ницкъ кхочург деш 
а вацахь, хила дезачулла собар а дацахь.

Собар дан хуачунна, ша дан дага лаьцнарг кхочуш 
дан аьтто болуш хан йог1ур ю.

Собарца далур ду сихаллехь ницкъаца ца далуш 
дерг.

Массо а хила аьлла дац шайн хьуьнаршца сийлал- 
лин даржехь. Сийлахь доккха хьуьнар ду хилла даь- 
лларг лан собар хилар.

Мел доккха вон деънехь а хилла даьллачунна собар 
дар, сатохар сийлахь ду.

Собар долуш волчуьнга т1амехь а, къийсамехь а то­
лам баккхало.

Собар хилар иза дикане кхача дегайовхо хиларан 
исбаьхьалла ю.

Ах толам боккху оьг1аз вахначохь лата, довдаккха 
сих цаваларо. Собарца ду т1аьхьа хиндолчуьнан ойла 
яр, дохковаьн волчу вонах ларвалар. Собар хилар къо- 
нахчун вастехь билгал даьккханчех цхьаъ ду.

Собар хилар г1ийлачуьнан къийлор ю. Собар доц- 
чуьнан ницкъ сабанан лоппаг санна боха тарло.

Собарца некъана кечам бинарг, ша ваха везачу мет- 
те маьрша д1а кхочу.

Собарца хено лакхе йоккху, собар доцчуьнан сонта- 
чу ницкъочулла сов.

Хало, бала, сингаттам лар ирсан доьхьа делахь, со­
бар хила деза.

Хьекъалан ницкъ собарца бу. Сихвелла хьажийначу 
тоьпан даьндарг, т1е ца кхеташ, т1ех туьлу.

Шена 1иттарш яр лан собар хир дац, эшна юха ца 
вала доьналла долчуьнгахь бен.

Вай собарехь ду. Амма лан амал доцчунна собар кха­
ча до. Цуьнан чекхе юха вала бакъо йоцуш хаьдда ю.

Собар дан 1ама веза заманан хьелашка хьаьжжина, 
хиллачийн, хиндолчийн хьесап дан а, мах хадо а хууш.

Собарца къахьо ю, амма цуьнан стом мерза бу.

Адамийн юкъараллехь къийсамаш лаьтта харцонаш 
лелочийн, и харцонаш ла дезачийн, и харцонаш ловш 
болчийн собар хила а дезаш, и харцонаш лелош берш 
къарбелла юха а ца бовлуш.

Нехан баланаш шен дагна 1еткъаш верг цкъа а син- 
тем хилла вехар вац. Цуьна собаран чекхе яц.

Цкъа а собарах ма воха! Иза т1аьххьара дог1а ду 
хьан лаамана наь1 йоьллуш.

Дан ца дезарг айхьа деш делахь, хьуо реза воцург 
наха дичи, собар деш сатоха.

Доккха собар долуш верг шен лааме кхочар ву.

Собар долуш верг ледара хета. Амма цуьнан ницкъ 
гучу болу юха вала амал доцчу къийсамехь.

Стеган лерам цуьнан собарца бу. Зудчун лерам цуь­
нан оьздангаллийца бу. Къонахчунна ша маьттаз ваь- 
ккхачи бекхам бан ницкъ оьшу. Зудчунна безамца терго 
яр оьшу.

Собар rlopa дайна алаша елаъхь а, цо хьо ваха нов- 
къа ваьллачу метте д1акхачаво.

Собар, иза ницкъан, хьекъалан бер ду. Вон амал, 
сихвалар, сакхте айп ду.

Муьлххачо а 1аламах масал эца мегар ду. Цуьнан 
къайле собарах тера хиларна.

Хьекъалца собар дацахь, муьлххачу а къийсамехь, я 
т1амехь толам баккхалур бац.

Хьекъал доцчуьнгахь собар а ца хуьлу. Собар доц- 
чуьнан хьекъал эшна ду.

Доттаг1алла собарца ларо дезаш ду. Безаман эка- 
малла санна.

Оьг1аз вахначу стага т1аьхьа хиндолчуьнан ойла ца 
йо.Цо муьлхха а талор дан тарло.

Б1аьрзечу стага баттара яьккхина лесточу шаьлта- 
нах санна ларвала веза отг1аз вахна, дарвелла моха еъ- 
начу стагах.

Хьайн хьекъал, ойла еш, шеконаш д1а яха 1ама де. 
Хьайн дог айхьа хьостуш собарца сатоха 1амаде.

Собар маршонан дог1а ду. Ойла ян хьекъална хан 
юьту цо.Хьайн даго къобал динарг т1еэца некъ а ло.

Даиманна адамашца йолчу юкъаметтиго хьо 1ама 
во собарна а, кхетамна а. Иза доза доццуш йоккха ис- 
баьхьаллин корматалла ю хьан амалехь сийлаллин васт 
кхуллуш.

Собар хила дезаран барам хьекъалца бен бусталур 
бац. Дан ца дог1у собар дар ледарло ю. Иза эхье дерг 
бен а башха а ца хетар ду. Мостаг1чуьнца кхоллабелла 
цабезам, иза коча ван воьлчи, суй санна эккхаш бу. Циг- 
гахь цунна баттара яьккхина шаьлта толам боцуш юха 
батта йолла дог1уш дац.

Турпалхой бешшехь ца бина турпала. Уьш замано, 
къийсамо, стогаллехь, доьналлехь кхуллу.

Яхь йолчу къонахчун дог халкъан дуьхьа детталур 
ДУ-

Доьналла долуш волчу дикачу къонахчунна дагчохь 
кхерам лаьттар бац.

Ша шех б1обулуш воцчу стагах къонах хир вац 
цкъа а.

Къонах вара олий хадош бац стеган мах. Цо ша ха- 
дийнарг бу.

Къиза кхел хилла волу стаг, майралла, доьналла до- 
луш иза велахь, цу кхелана воьхна хир вац, воьхна иза 
вацахь -  эшна вац.

Стаг шен дешан да хила веза. Шеи дешан да воцчух 
къонах ца хилла, я хир а вац.

Дог-ойланан лаам, син ч1аг1о, хьекъал -  доккха 
совг1ат ду. И совг1ат шегахь дерг вуьззина къонах ву.

Собарца ша шена т1ехь толам баккхар боккха толам 
бу. Ша шен лаамца волну стагехь ерг йоккха rlaprlaro 
ю.

Къонахалла дег1ехь ницкь хиларх, герз лело хаарх яц. 
Къонахалла собар долуш бакь хиларх ю.

Къонахалла мостаг1чунна т1ехь толам баккхар хил­
ла ца 1а. Къонахалла шен лаам кхочуш бан доьналла хи- 
лар ду.

Оьг1азе, сиха хилар новкъа дац къонахчунна. Амма 
оьг1азе а, сиха а амал йолуш велахь -  шена т1ех1оьттинчу 
г1уллакхах ца вухуш, хьесап дан боккха кхетам болуш 
хила веза.

Шена т1ех1оьттинчу г1уллакхо вохийна, ша дан де- 
зарг ца хууш, нахе ладег1а ваьллачу стаге х1умма а далур 
дац. Шен г1уллакхан долара ваьлчи бен нахе ладоьг1ур 
дац цо.

Палатваларх ларлуш хилалахь, сан доттагГ Май- 
раллий, сихаллий дагчу ц1е летта хьуо хилахь, хьекъал- 
на сема а, собаре а хила везийла хаалахь.

Ша шена т1ехь толам боккхур бу къонахчо, ша шеца 
къийсам латтабахь. Цуьнан лаам кхетам, хьекъал ша 
шеца латточу къийсамехь кхуьуш ду.

Атта оьг1азвахар, сихалла, харц лер, ша харц велахь 
а, ша бохучу т1ера юха ца валар -  вон амал ю. Ворх1аммо 
сецош, чуг1ерташ велахь а, толам боккхур бац цо.

Стаг «тап-аьлла» тайна, ойлане хиларх, г1ийла 
ву мотта ца деза. Цуьнан тийналлица, ойланийн 
к1оргенашца кхиъна эшалур боцуш, сийлахь боккха 
ницкь хила тарло. Т1ехьажарехь осала хетахь а, цуьнан 
кийрахь лоьман дог хила тарло.

«Тап-аьлла» тийна майралла тийначу х1ордах тера 
ю. Х1орд ловзабаьлчи сацалур бац. Майралла гучуяьл- 
чи, эшалур яц.

Тур даьккхина чуг1ертар — майралла яц. Цуьнгахь 
ницкь бу, иза майра къонах ву олийла дац. Стеган ницкь, 
майралла, доьналла цуьнан собаречу тийначу амалехь 
д1адижна ду, хьакъ долчу меттехь бен rlonyp а доцуш.

Майралла -  ч1ог1а жоьпалле герз ду. Майралла ди- 
качу къонахчуьнгахь хила йог1уш ю. Цо ша вуьтуш дов 
а доккхур дац, даьккхича эшна юха а вера вац.

Майраллий, хьекъаллий стагехь цхьана нисделча 
иза эшийна юхаваккха х1ума дац дуьненчохь цхьа а. 
Цуьнан дег1ера са-м доккхур ду, амма къонахалла-м 
йоккхур яц.

Майралла гучуяккха г1ертар -  сонталла ю.

Кхоччуш майра стаг юьхь1аьржонах бен ца кхоьру. 
Кхоччуш майралла къонахчуьнгахь бен ца хуьлу.

Майра хиларх ца олу стагах къонах ву. Адамашна 
пайдехь волчух олу дика къонах.

Къонахчун ц1е халкъо йоккху. Ша шен ц1е яккхарх 
къонах ца хуьлу.

Дахаран хьелашца зуьйш, даго къобалдеш хаьржи- 
нарг схьаоьцуш, кхиъна стеган амал лам санна ч1ог1а 
хир ю, лаам онда хир бу.

Стеган дика амал — боккха бахам бу. Дикачу амало 
кхуллу стеган сийлаллин васт.

Дикачу амало кхуллу безам, нахаца марзо.

Амал дика йолуш волу стаг, мел къен иза велахь а, 
вехаш волчул а вехаш ву. Дог дика стаг синтем болуш 
вехаш ву олийла ду.

Сийлахьчу адамийн амалш берахь дуьйна къийса- 
мехь кхоллаелла ю.

Стеган амал хийцало заманан хьелашка хьаьжжи- 
на.

Стеган нуьцкъала амал нуьцкъалчу хин хьесапехь 
ю. Нуьцкъалчу хе мел онда хиларх, шена дуьхьал бина 
вал бохабо, вал бохийна д1ахьаьдчи, цуьнан ницкь кхин 
а боккха хуьлу. Нуьцкъалчу амало муьлхха а яккхийра 
дуьхьалонаш кегйо.

Т1улган чхарах етталу тулг1енаш санна, аталуш 
д1айовлу къонахчух 1иттало халонаш.

Кхерам, хапо т1е1оттаеллачохь гучуйолу стеган къо- 
нахалла.

Майраниг ийзалуш хир вац. Шек а воцуш, кхера а 
ца кхоьруш воьду иза 1ожаллина доьхьал.

Къонахчун дош -  дош ду. Иза шен дешан да ву.

Кхоччуш къонахалла долуш волу стаг мел буьрса 
кхерам, мел къиза хало т1е1оттаяларх воьхна хир вац.

Вуьззина къонах цкъа а шен бала балхош хир вац. 
Ос ала стаг -  хилларг х1умма а доццушехь, даима текъа- 
маш беш, воьлхуш хир ву.

Дика къонах ша эшчи а хир вац воьхна. Майрал- 
лица, доьналлица хьекъал а хила деза стагехь. Хьекъ- 
ал доцуш йолу майралла а эша тарло. Майралла йоцуш 
долу хьекъал а эшна диса тарло.

Къонахалла долуш волу стаг нахаца къинхетаме а, 
къамелаца к1еда-мерза а хуьлу.

Дикачу къонахчуьн лоьман санна майра, амма къин­
хетаме дог 1уьллу кийрахь.

Дуьззина шен декхар хууш волу стаг эшийна юха- 
ваккхалур вац.

Хала, кхераме киртиг т1ех1оьттинчохь евзар ю сте­
ган амал, цуьнан къонахалла.

Уггаре а кхераме сахьт т1ех1оьттинчохь вухур вац 
яхь йолу к1ант.

Бакъволчу къонахчо ца хууш дашца а, дечу 
г1уллакхашца а, нахаца йолчу юкъаметтигашца а ше- 
гара г1алат даьлчи, ша шена геч ца деш, кхиор ю шен 
оьзда амал.

К1еда-мерза стаг ледара хета а тарло, амма къийса- 
мехь цхьа г1уллакх 1оттаделчи, гучуйолу цуьнан амал, 
стогалла.

Майра дог кийрахь долчу къонахчо ша мила ву хоу- 
ьйту. Харцонаш, халонаш эшайо цо.

Къонахалла стагехь мел ду, иза эшна ву олийла
дац.

Дикалла яйна хьо висахь, ах воцург лара мегар ду. 
Сий дайна хьо висахь — боккха эшам бу хьоьгахь. Къо­
нахалла дайна хьо висахь, ванне а воцург лара мегар ду 
хьо.

Кхолламаш боцуш йолу стеган ойла туьта санна 
еса ю.

Нуьцкъала амал хьекъалца, кхетамца стагехь елахь, 
иза цуьнан лаамах вохалур вац.

Стеган нуьцкъала амал хьекъалца, кхетамца йозуш 
хила еза. Цхьа а тайпа амал йоцуш волу стаг -  стаг вац. 
Шен лаам а, лаам кхочуш бан хьуьнар а доцуш волу 
стаг ледара стаг ву.

Хьанала, ц1ена, бакъволчу стеган сийлаллин дарже 
кхача йиш ю. Сийлаллин дарже и кхочур ву, болатан 
амал, боккха лаам болуш иза велахь.

Шашах хуьлуш, шашах кхоллалуш дац х1ума, цхьа 
къа ца хьегчи, цхьа зен доцуш, цхьа хало йоцуш. Ада- 
мийн лаам боккха бу, адамийн лаамо боккху толам а.

Боккхачу лаамца, болатчу амалехь волу цхьа стаг 
эшо боккха ницкь оьшу. Нагахь санна иза бакъонна 
т1аьхьа х1оьттина велахь иза эшо ницкъ болуш х1ума 
дац.

Бакь хиларрий, стогаллий цхьаьнгахь нисделчи, 
боккха ницкь бу.

Дикачу къонахчуьнгахь куралла хир яц. Иза ницкь 
болуш стаг ву. Куралла йоцуш г1иллакх долуш верг 
сийлахь стаг ву.

Бакь хилар шеко йоцуш майра хила бакъо луш 
г1иллакх ду. Хьо бакь луьйшшехь харцонна тасаделла 
г1уллакх дерзо аьтто бу.

Хьаналчу стагал сийлаллин дарже кхача бакъо йо- 
луш цхьа а вац.

Дикачу къонахчун халкъана новкъарло еш долчун- 
на дуьхьал, дог тохалуш, оьг1азло rlorryp ю.

Дикачу къонахчо стагана юьхьдуьхьал бакьдерг 
д1аэр ду, амма цунна т1аьхьашха вониг дуьйцур дац.

Мел хало хьайна хиларх, мел балано хьуо лацарх 
— хьайн стогаллех, доьналлех ма вохалахь. Хьо доьнал- 
лех вохо, хьоьгара стогалла яккха ницкъ боцуш висчи — 
хьан мостаг1а хьайл эшна хиларх воккхавеш хилалахь.

Кийрахь дуьззина дог долу к1ентий харц хила бакъо 
йолуш бац. Яхь йолу к1ентий бу дуьне д1акхоьхьурш.

СИНГАТТАМ, ХАЛО, БАЛА, Г1АЙГ1А.

Сингаттам иккхина, къаьхьачу миноташкахь вохий 
ма хилалахь -  нахана стаг хетар ву хьо. Сингаттамо, ха- 
лонаша гучудоккху стеган доьналла, къонахалла.

Х1уъу а хилла латтахь а, велалой, векхалой хила­
лахь. Г1айг1ане, г1елвелла корта охьаолларах наха та- 
маш бийр бац хьох.

Кхетам болуш волну стага заманан хьелашка 
хьаьжжина дустуш т1е а оьцур ду, кхочуш а дийр ду 
г1уллакхаш, заманан хьашташ. Уьш кхочушдаре терра, 
иза даржехь а нийсвийр ву.

Таронах, токхонах воьхна, аьтто боцуш хьуо висни, 
ирс дайна висна ма мотталахь. Адам, дуьне довза кхе­
там бу хьоьгахь -  ирс долуш ву хьо. Нахана зуламаш 
дина вац хьо -  ирс долуш ву хьо. Хьарамло, харцо ца 
езна хьуна -  ирс долуш ву хьо. 1аламан хаз чу аьзнашка 
ладег1а ши лерг ду хьан — ирс долуш ву хьо. Хьайн сема 
ойла адамашка ялхош бийца мотт бу хьан -  ирс долуш 
ву хьо.

Сингаттамо б1арзвина мел холчохь хьо висарх, са­
му къадала цхьа бахьана доцуш вуьсур вац хьо. Хьайн 
самукъадаккха бахьана лахалахь.

Балано хьовзийна де эшна хьуо висна, хилла дерш 
дага лаций, ойла еш хилалахь, хьайл а балехь адамаш 
кхин а карор ду хьуна.

Муьлхха а сингаттам базбай т1е ма эцалахь, цуо 
хьошур ву хьо. Хьуьнарца, собарца сингаттам хьаша- 
лахь. Хьайн дог хьаста ницкь болчу адамашна герга 
та1алахь.

Ире дайна, къиза кхел хилла вуьсар вац стаг, цу кхе- 
лах к1елхьара вала цхьа кор доцуш.

Баккхийра сингаттамаш беха ца лаьтта, кегийра 
сингаттамаш тергал бан а ца оыну. Кегийра сингатта­
маш дага ма лецалахь, цкъа а синтем хир бац хьуна.

Сингаттамаша, баленна к1ел ма сацалахь, хьуьнар- 
ца, доьналлица дуьхьал х1отталахь, и сингаттам, бала 
эккхабелахь.

Некъо халий, готтий хиларх, боккхачу некъе вок- 
кхур ву, къар ца луш хьалха д1аводахь.

Мел мерза хир дара дахар, цкъацкъа б1аьрга хиш 
т1е 1енаш дацахьара.

Хьекъал, доьналла к1езиг долуш волу стаг хиллачу 
бохамна к1ел соцур ву. Хьекъал, доьналла долуш волчу 
стага сингаттам кога к1ел хьошур бу.

Кегийра сингаттамаш балхош токху. Боккха сингат­
там «тап»-аьлла тийна хиларца токху.

Къонахчо балха ца беш токху шегара бала. Ледарчу 
стага шегахь хал о яцахь а, текъамаш бо.

Х1ума атта сих-дагах кхеташ, иза дагана 1еткъаш, 
ла ца луш верг декъаза ву. Ша шена 1еткъамаш а беш 
дагна хал о ян оьшуш дац.

Хьайга хийцалур йоцуш хилла яьлла кхел, къаьхьа 
къурд бай, т1е а эца, къонахчо санна и ловш а хила.

Вахаран мел халчу хьелашкахь кхетам а, кхиам а 
хила беза Иолехь йолу arlo лаха а, харжа а, халонаш 
эшо а.

Хилла даьллачунна собар хила деза, и собар дан 
доьналла хила а деза.

Доккха вон деъна сингаттамо лаьцча, чохь ма сеца- 
лахь, сан доттаг1, сингаттам хьайнна буьсур бу хьуна, 
хьайнна и бисча, цо охьата1ор ву хьо. Доккха вон деъ­
на, сингаттамо хьуо лаьцча, нахан юккъе валалахь, наха 
д1аоьцур бу хьоьгара сингаттам.

Сингаттам хиллачу стагана 1аламо rlo до. 
Х1инццалца шен тидам хилаза долу керланиш девза, 
церан ойла йо, церан къайленашка кхуьу. Цара сингат­
там байбеш arlo йо.

Дуккха а халонаш лайна стаг кхоьруш хир вац. Ха- 
лоной, баланой 1илманца бону кхетам ло.

Лайна халой, балий дицдан мегар ду, амма халоно, 
балано 1амийнарг дицдан мегар дац.

Халонаша 1амийнарг, ц1ергахь дахчийна болат сан- 
на, ч1ог1а хир ву.

Толамна ша зийна воцчуьнга толам атта баккхалур 
бац.

Халачу киртигах толамца к1елхьара вер ву доьнал- 
лех ца воьхнарг.

Мел хало, мел кхерам т1ех1оттарх -  воха мегар дац. 
Воьхчи стеган ка юху. Шена т1ехь 1ен бере воьхчи -  дин 
а буху.

Шегарчу халачу хьолах к1елхьара вала лууш волу 
стаг к1елхьара вер ву. Стеган лаам онда бу. Лаамо стаг 
шен 1алашоне кхачаво.

Мел халчу хьолехь стаг висарх, аттачу вала цхьа 
некь боцуш вуьсур вац. И некь лаха беза, и некь баккха 
беза.

Муълхха а кхерам, хало т1ех1оьттича -  вохий ма хи- 
лалахь.

Хало, кхерам доьналло юхатоттур бу хьуна, доьнал- 
ла долуш хилалахь.

Шена хилла вон болх, сингаттам доьналлица лан 
беза къонахчо. Текъамаш беш велхар -  осалалла ю.

Сингаттаман бала кхочуш а хила веза стаг, сингат­
там лан хууш а хила веза.

Стаг даима сакъералуш, самукъане, догдика хилар 
-  иза ницкь болуш хиларан билгало ю.

Дикане сатийсар -  доккха дика ду.

Баланна к1ел сецчи, бала кхин а базлуш бу.

Даима кхоьруш, кхерамна хебаш вехачул -  маь- 
ршша, майрра валар ду тоьлуш.

Шегахь долчу хьолана реза хилар дуьхьа, шегахь- 
чул ледара хвал долчуьнан ойла ян еза.

Даима лаьтташ бац сингаттам, цхьа дарба доцуш 
бац дагчуьра бала.

Замано ерзайо дагт1ера чевнаш. Замано д1ахьо даг­
чуьра сингаттам.

Пелделлачу дег1ана, эшначу дагна диканах дог ца 
дилларал доккха дарба дац дуьненчохь цхьа а.

Мел халчу хьелашкахь хьуо хиларх, диканах дог ма 
диллалахь хьуо дийна мел ву.

Диканах дог дилларо хеназа къанво. Диканах дог 
диллинарг баланна, сингаттамана шенна вуьсу.

Кийрахь докха дог долуш, яхь йолуш, к1орггера 
ойла йолуш волу стаг халонна, кхерамна, баленна къар- 
велла к1елвуьсур вац.

Сингаттамо, баланс лаьцначу, г1айг1анечу стагана 
забарш ярал дарбане х1ума дац. Забарша дагна хилла 
нов ерзайо, сингаттам д1абоккху.

Халоно б1арзвинчохь вела ницкь болуш верг, 
вон деъна к1елвисчи, собаре хуьлуш верг кхерам 
т1ех1оьттинчохь доьналлех ца вуху.

Халонах кхоьруш верг -  халоно зшор ву, халонах 
кхоьруш воцчо -  хало эшор ю.

Хьайна т1ех1оьттинчу халчу киртигах к1елхьара 
вала аьтто лахалахь. Цунах к1елхьар вала ницкь ца кхо- 
чуш висчи а, дагахьбалам хир бац хьуна.

°

БАКЪО, ХАРЦО, ШЕКО

Харцонна дуьхьал xlorra хьуьнар доцуш волу стаг 
оцу харцоно хьийзор ву.

Ире дайначу стагана бер бу кхерам т1аьхьа. Кхерам 
эшош верг -  ирс долуш ву.

Къизчу харцонашна дуьхьал xlorra доьналла долуш 
волу стаг толам боцуш вуьсур вац.

Харцонашна, халонашна цецву ьйлу ш вохий ма хила- 
лахь. Хьо эшон, хьо къарван ницкь болуш х1ума доций- 
ла хаалахь, цхьа 1ожалла йоцург. 1ожалла т1ех1оьттича, 
стогалла д1а ца луш, дег1ан са д1алолахь.

Харцо -  зуламан юьхьиг ю.

Стаг зуламе хила ца веза. Цуьнан 1алашо даима ма- 
шарехьа хила еза.

Хьанала, ц1ена хиларх кхачам бац стагана, бакъо 
лохуш а, лаха хууш а, нахана а, шена а пайда бан хууш 
вацахь.

Дуькъа хиларх дахкаро хьулйийр яц бакъонан 
з1аьнарш.

Ницкь ца кхочуш нийсо езар -  г1ело ю. Шен ниц- 
къах пайда оьцуш харцо лелор -  ямартло ю.

Бакъволчу къонахчух, иза хьанала а, ц1ена а, кхоах 
эцалур воцийла а хууш волу ямарта стаг ц1арах санна 
цунах кхоьруш хир ву.

Хьекъал долуш а, тешаме а, нахаца дика а, хьанала 
а волчу стагаца мел харцо лелийча а, иза эшалур вац. 
Цуьнан сий дайа Нертарх, цуьнан сий а довр дац.

Хьо бакь велахь, харцонца къуьйсуш, хьо эшахь а -  
эшна вац. Хьо бакь хилар ла ца луш, даржана лакхарчу 
к1иллоша юхатиттарх -  хьо эшна вац.

Нехан ц1ийх, хьацарх вуьзна верг бахамах, дохнах 
хоггавелла куралла еш хир ву. Цунах ма вашалахь, хьуо 
ямартло, хьарамло йоцуш бакь хиларх цунна дозалла 
делахь.

Дуьне, вахар дезаш волу стаг бакъо езаш хила 
веза. Хьайга бакъдерг аьлчи, мел къаьхьа иза хиларх, 
ладуг1уш, иза лалуш хилалахь, г1алатонех ларвала хуур 
ду хьуна.

Бакъдерг молха санна къаьхьа делахь а, хьо тован 
дарбане ду.

Бакъо -  хьан хьекъалан, кхетаман стом бу. Бакь лу- 
ьйш хилалахь, юьхь1аьржа xlyiryp вац хьо.

Хьекъалан тешаме доттаг1 -  бакъо ю, хьекъалан 
мостаг1 -  харцо ю.

Шена хуъушехь харцо кхийдош волу стаг -  ямар- 
та к1илло ю. Цунах эхь а хетта, я эшна юхавала оыпуш 
дац.

Мел пайдабоцчу, к1езгачу х1уманнат1ехь а бакь хила 
веза, нийсо ян а еза.

Бакъо -  хьан тешаме герз ду. Бакъо -  хьан боккха 
ницкь бу. Бакъо -  хьан сийлаллин дарж ду. Бакъо -  хьан 
хаза г1иллакх ду. Бакъо -  хьан деган марзо ю, хьекъалан 
серло ю.

Бакьле атта ду. Харц ле хала ду. Бакьлер -  юьхьк1ам 
бу. Харц лер -  юьхь1аьржо ю.

Бакъо мел беза мохь белахь а, лело атта ду.

Хила тарлуш долчуьнга ойла кхуьуш волу стаг атта 
Налатвер вац.

Заманахь зеделларг -  дахарехь къилба ду. Зебелла- 
чу новкъахь ворда хаьрцар яц.

Бакъонна т1е кхиънарг харцонах кхоьрар вац. Дог 
ц1ена, хьанала стаг цкъа а харц луьйр вац.

Бакъо хенаца а, хаарца а ч1аг1ъелла лаьтта. Харцо я 
хено, я хааро гучуйоккхий йохайо.

Бакъдолчун мостаг1а -  харц моттарг1анаш ю. Бакъ- 
долчу доттаг1а зама ю, заманан йохалло гучуйоккху 
бакъо.

Бакъдерг т1е чим тесна алу санна къайлехь диса 
тарло. Амма мохо чим бадийча -  алу санна серладер ду 
бакъдерг мацца а цкъа.

Мел ч1ог1а кхиссарш еш къийсарх -  хьан бакъо ларо 
доьналла долуш хилалахь.

Малхана сирла бу бохуш тоьшалла дан оынуш дац. 
Малх -  малх бу. Морхаша иза кхоларах -  морхаш д1аевр 
ю, малх серлабер бу. Бакъо, морхаша малх санна, хар- 
цонаш хьулъярх, харцонаш кеглур ю, бакъо т1еер ю.

Бакъхилий вахалахь, маьлхан нур санна, нур хир ду 
хьоьца -  сийлаллин нур.

Цкъа боккъалла а ч1ог1а г1уллакх 1оттаделлачохь, 
мел ала ца хаахь а, бакъдерг д1аалалахь, харцонна к1ел 
ца соцуш.

Бакъонан з1аьнарш хьуллур яц мел дуькъчу дахкаре.

Бакъоно шена некь боккху, т1улган бердаш юккъе- 
хула хьаладолучу бецан хелаго санна.

Бакъвоцчу къонахчух къонах ца хилла. Бакъвоцу 
къонаха даржехь ца хилла.

Бакъоно яккхийра дуьхьалонаш кегйо. Бакъо мел 
генара некь бой а, толаме кхочу.

Хаза г1иллакх ларо деза, дика закон а ларо деза.

Хьекъалаш долуш болчу нахана бакъонаш а евза, 
и бакъонаш талхош берш а бевза. И бакъонаш талхош 
болчарна дуьхьал къийсам латто декхарийлахь бу уын.

Нийсо лахарал йоккха бакъо яц цхьанна а зако- 
нехь.

Харцонца стагана та1зар дарал доккха зулам дац. 
Харцонца стагана т1ехь йина суд т1ера йолуш яц, иза 
парг1атваьлчи а.

Стаг дуьхьал воцуш бехке вар -  г1иллакх дац. Иза 
ша дуьхьал хилча цу бехках к1елхьара вала тарло, бехке 
вацахь.

Х1ума шен б1аьргашна гина верг ч1ог1а теш ву. Цуо 
деш долу тоьшалла дохалур дац.

Стогалла стагана гечдар ницкь болуш волчу стагехь 
ду. Зулам деш болчу нахана гечдеш волчо нахана зулам 
д о .

Зуламечу стагана rlo деш верг оцу зуламхочул оь- 
шуш ву. Зуламхочуьнгара цуо зулам дале даккха деза 
герз схьа.

Юьртан «тхьамданаш» баккхийра нах зуламе стаг 
шайна вевззашехь, шен хеннахь иза саца ца веш, цуо зу-

119



лам даллалц 1адца а 1ай, цуо зулам динчул т1аьхьа бовлу 
машар бан ара.

Юьртачохь машен чехка лоьллуш верг ца сацаво. 
Цуо зуда а, бер дийчи, цуьнан верас сацаво, иза 1едале 
д1а'а ца волуьйтуш, цунна дог1у та1азар ца дойтуш.

Къаьркъа мелла вехна а волуш, машен т1етоьхна 
стаг вийча «Делан кхел хилла» олу. И малар мелла а 
волуш зулам динарг дог1у та1азар дайта. Т1аккха цунна 
динчу та1азарна «Делан кхел хилла» эр ду вай.

Водитель барамал т1ех чехка воьдуш хиллехь а, 
къаьркъа мелла вехна хиллехь а, «Гечде цунна, ца хууш 
хилла, хууш-м котаман к1орни а дуьйр дацара» олу, ма- 
шено стаг вийча. Ма мала боххушехь, къаьркъа а мел- 
чи, чехка ма rlo боххушехь, чехка а -вахча, кхин х1ун 
бехк хила беза цуьнан?

Хазахета, бохург санна, стаг вийча а «кхел хилла» 
олу. Кхел хиллехь -  лийр ву, ца хиллехь -  вуьсур ву аь- 
лла шена т1е а ерзийна тоьпан лаг озийта ваьхьаш мила 
хир вара -техьа?

Шен бакъонах тешна ваьлла стаг харцонех кхера 
оьшуш дац. Харцонашца къевсанчохь эшча а вац иза 
эшна.

Къинош летоза маьрша стаг стешха хир вац. Я стеш- 
ха хила оьшуш дац. Зулам деш верг ву стешха.

Зуламхочунна та1азарх к1елхьара валар ду дезчех 
деза совг1ат.

Шен бехкана къера хилла дохковаьллачу стагана 
гечдан а мегар ду.

Ледарчу наха деш ду зуламаш. Къонахчо цкъа а 
дийр дац зулам.

Бакъоно харц тоьшаллаш дохадо.

Бакъо йийца хууш волчуьнгахь нуьцкъала герз ду. 
Бакъонан мотт бийца атта бу.

Бакъдерг хаздина дийца оьшуш дац, амма бакъдерг 
дийца а, гайта а, хаа деза гайтар бег1ийла долчу arlop.

Бакъдолчунна къера хила веза. Бакъо туьйра ю.

Бакъо ларош д1ах1отта веза мокхазан берд санна. 
Бакъо д1а ца хоьцуш тоьпашна дуьхьал xlorra мегар ду. 
Бакъо ларош а, бакъдолчунна т1екхиа веза.

Даггара дикаболх лааро бакъдолчунна тоыпалла 
дийр ду. Дагахь цхьаъ долуш, багах кхин дийцарх стаг 
тешар вац.

Харцонаш шена гушшехь, царна дуьхьал къийсам а 
ца латтош 1ад да1ер -  ледарло ю.

Нахана харцо ян мегар дац. Харцоно стаг нахала а, 
дакъаза а воккху.

Нахана зуламаш лелийна стаг т1аьхьа дохковер ву, 
цуьнан валар вон хир ду, тезетахь нах к1езиг хир бу.

Дег1ера rlopa эшна к1елвисинчул т1аьхьа дохко- 
валарх, зуламаш лелийна волчу стагана наха гечдийр 
дац.

АДАМАН СИЙЛАЛЛИН ДАРЖ

Вахарехь муьлххачу а стеган аьтто бу, шен хьуьнар, 
доьналла гучудаккха а, сийлаллин дарже кхача а.

Дуьненчохь адамал сийлахь х1ума дац. Дуьне ада- 
мийн дуьхьа кхоьллина ду. Адам дуьненчохь мел долчу 
х1уманан эла ду. Адамашлахь диканиш а хуьлу, вониш а 
хуьлу. Дикачуьнан мах хадалур бац. Вочуьнан мах бан 
а бац.

Стаг сийлахьчу дарже кхачаво хьуьнарой, хьекъа- 
лой, къинхьегамой.

Дорах эцна сийлаллин дарж и дарж хила хьакъ воц- 
чуьнгахь дуьсур дац.

Стага ша кхуллу шен сий. «Со ву xlapa» бохуш 
некхауьн т1е буй беттарх хуьлуш вац дика къонах. 
Пиллакхах, оьздангаллех, лела хаарх, комаьршонах, 
бакь хиларх, адамашна дикаболх лаарх, дечу г1уллакхах 
билгалволу дика къонах. Иштта кхоллало стеган сий.

Пачхьалкхан сий сий долчу адамех кхоллало.

Стага ша кхоьллинарг ду шен сий. Стага ша хад- 
дийнарг бу цуьнан мах.

Стага ша ларо деза шен сий. Шен вахаран а, 
парг1атонан а, могашаллин а хама а беш.

Сий дайна, эхь хеташ вехачул -  сийлаллехь валар 
ду тоьлуш.

Стаг сийлахьчу даржехь хир вац, нагахь санна сий­
лахь г1уллакхаш дина иза вацахь.

Деша а, 1ама а лууш воцург цкъа а ца хилла сий­
лахьчу даржехь.

Х1уманах кхиа г1ерташ, кхуьуш волчух бен поэт а, 
яздархо а, 1илманча а ца хилла.

Хьанала, ц1ена стаг даржана лакхавала бакъо йо- 
луш ву. Хьанал хилар сийлахь ду.

Стеган уггаре а сийлахь дарж вуьззина стаг хилар 
ду. Стаг волчу стеган мах хадалур бац. Стаг воцчу сте­
ган мах банне а бац.

Хьаналчу стагал сийлаллин дарже кхача бакъо йо- 
луш цхьа а вац.

Сий долуш волу стаг харцонна т1етовр вац. Сий до- 
луш волчу стага харцо ловр яц.

Дикачу къонахчуьнга шена хилла муьлхха а зен ла- 
лур ду. Амма шен сий дойъу долу х1ума лалур дац.

Кхетам болуш волчу стага хьекъалаш долчу нахана 
зеделла некъаш хоржур ду, царех масал лоцуш, пайда 
оьцуш, царех 1емаш. Уьш санна сийлахьчу дарже ца 
кхачахь а, церан нур догур ду цунна т1ехь.

ШЛМА, ГОВЗАЛЛА, КОРМАТАЛЛА

Вайна хаа деза, къинхьегам (куьйга бен болх) кхол- 
лараллин болх санна корматаллица караберзо безаш хи- 
лар.

Стеган корматалла къинхьегаме йолчу марзонах 
кхоллалуш ю.

Стеган говзалла -  говзалла ю, нагахь санна цунах 
пайдаэца хууш иза велахь. Говзалла, ша ойла а еш, шен 
хьекъалах пайда а оыдуш, 1амо еза.

Стеган муьлхха а говзалла цхьа ша-тайпа башхонаш 
йолуш ю. Нагахь санна шегахь йолчу говзаллех сакъе- 
ралуш иза велахь -  цуьнан ирс ду.

Муьлхха а цхьа тайпа корматалла йолуш вацахь, 
стеган вахар-вахар дац.

Керла айхьа зуьйш долчунна эхьхетта юхавала ца 
веза. Зуьйш билгалдаьлларг даго къобал дийр ду.

Х1ума ган а, довза а, цуьнан хьесап дан а корматал­
ла хилар уггаре а дезачех совг1ат ду.

Адамийн дахарехь массо а ханна говзалла, хаарш 
вовшашкара кар-кара оьцуш схьадог1у. Хьалхарниг 
т1е ца кхуьуш йисна говзалла, шозлаг1чо т1екхуьуш са 
йоккху. Хьалхарниг дан ца кхуьуш диснарг цул т1аьхьа 
вог1учо кхочушдо.

Дуьненчу девллачу адамашкахь уггаре а к1орге 
хьекъалаш долуш хиллачу наха кхоьллина хазна -  ли­
тература а, 1илманан говзалла а халкъашна пайденна 
йисна а, юьсуш а ю.

Д1аихначу б1ешерийн говзаллех пайдаэца хууш 
волчо шен говзалла лакхаяккхарехь кхиамаш бохур бу.

Гулдина адамийн уггаре а хаза а, говза а, ира а, 
хьекъале а дешнаш -  исбаьхьа йоккха хазна ю кхетам 
болуш волчу стагана.

Дахарехь зеделла хьелаш, адамийн амалехь тай- 
нарш, меттан говзаллехь хаьржинарш -  доккха хвал ду.

Замано хуьйцур дац, талхор а дац хьекъале аьлла 
дешнаш. Деши санна уын халкъо ларош ду. Церан мах 
хадийнарш -  кхетаме адамаш ду.

Ваха лууш верг муьлхха а хилла а цхьа говзалла йо­
луш хила веза.

Стеган кхетам сов мел бели а, и ницкь болуш ву.

Вехаш хила лаахь -  болх бан хаа деза. Нахаца тар- 
вала лаахь -  нах бевзаш хила веза.

Х1ума хууш волу стаг атта эшна к1елвуьсур вац. 
Х1ума хаар -  боккха ницкь бу.

Дукха хууш волчу стеган дуккха а г1уллакхаш дан 
ка ер ю.

Х1ума хаа лууш верг х1ума хууш хир ву. Х1ума хаа- 
ро ай до стеган сий.

1ама лууш волчуьнгахь собар а, доьналла а, хьуьнар 
а хила деза. Хьекъал долуш хиларций, хьуьнарций 1ема 
стаг. Ницкь ма-кхоччу 1амаро кхачаво стаг сийлахьчу 
дарже, ямартло а, мало а йоцущ нийсачу 1алашоне иза 
х1оттахь.

Х1ума хаар -  боккха ницкь бу. Ницкь х1ума хаарца 
бу. Х1ума хаар стеган сийлаллин даржашца дозуш ду.

Х1ума хаар муьлххачу а кхерамана дуьхьал яккха 
йиш йолуш онда ч1аг1о ю.

Шена пайдехь доцу х1уманаш дукха 1аморал шена 
а, халкъана а пайдехь дерг 1амор г1олехь ду.

Дуккха а х1уманаш хууш хиларал, коьрта а, сийлахь 
а дерг к1орггерчу кхетамца 1амийна карадерзор тоьлаш- 
ха ду.

Массо а тайпа корматаллаш цхьана стагехь хила 
тарлуш дац, уьш цхьана стагехь кхоьллина а яц. Массо 
а адамехь шен-шен корматалла ю. Цундела ю адамаш- 
кахь массо а тайпа шен-шен говзаллаш.

Дукха хааро хьекъал кхиор дац. Дукха хаар хьекъа- 
лан к1орге йоцуш ду. Хьекъалан к1орге елахь, хууш дерг 
кхачо йолуш хир ду.

Говза нах дуккха а карор бу. Амма хьекъалан да, 
1илманан к1орге йолуш верг наггахь бен карор вац.

Пайдехьниг хууш верг кхетам болуш ву. Пайдехь 
доцург хаар эрна ду.

Х1ума кхачам боцуш, вон хууш хиларал хаъане а ца 
хаар г1олехь ду стагана.

Х1ума ца хаарх эхь дац. Массо а х1ума хууш хила 
йиш яц. Шена ца хууш дерг хаа моттийта г1ертар ду 
эхь.

Керла говзалла яккхалур ю 1емаш хьекъал кхиийна 
волчуьнга.

Х1умнах кхеташ а, кхуьуш а хиларх кхачам бац. 
Стаг ша а хила веза говзалла кхуллуш а, хууш а.

Шех пайдаэца йиш йолуш ю стеган корматалла. Да- 
харан хьелаш талла тидам болуш хьо велахь, дуккха а 
х1умнаш девзар ду хьуна.

Стеган корматалла иза вешшехь цунна елла ю. Амма 
оцу корматаллех пайда а оьцуш 1ама веза. 1ама ца йича, 
говзалла карайоьрзур яц.

Вешшехь кхоьллина ю стеган корматалла. Амма и 
корматалла кхио еза, 1ама веза, муьлхха а говзалла ка- 
раерзо еза. Адамашкахь бен хуур дац стагана шен кор- 
маталлин барам.

«Тап»-аьлла тийналлехь кхуьу стеган корматалла. 
Амма стеган амал чолхечу дахаран къийсамехь кхуьу.

Хьекъалан, кхетаман ойланаш еш кхочу адамаш 
1илманан к1оргенашка, яккхийчу говзаллашка.

Стеган корматалла хиларх пайда бац, оцу шен кор- 
маталлица говзалла ца 1амийча. Говзалла 1аморах а кха­
чам бац, оццу говзаллех пайдаэца ца хиъча.

1илманан к1орге а, говзалла а йолуш волу стаг шен 
и говзалла халкъана пайденна хьовзо хууш хила веза.

Шегахь йолчу корматаллех, говзаллех пайда ца оь­
цуш, нахана пайда ца луш 1еш волу стаг, шегахь йолчу 
говзаллин мостаг1 ву.

Дешарца говзалла нахаца къийсанний, х1уьттаре 
лелонний, дозалла данний, г1уллакхана, даржана лак- 
хавалар дуьхьий 1амо оыпуш яц. Иза 1амо еза халкъан 
дуьхьа, халкъана пайденна.

Ахьа дика дина Иуллакх генна Иолехь ду Иуллакх 
ца деш волчуьнгахь йолчу говзаллел.

Диплом а долуш, г1уллакх дан ца хууш волчул, ди­
плом доцуш г1уллакх дан хуург г1олехь ву.

Шен корматаллех дозалла деш воцург дозалла деш 
волчул сийлахь ву.

Кхоллараллин болх беш волу стаг х1ума сих, дагах 
кхеташ хуьлу.

Стеган корматалла ша тех тешарца, ша шех 
б1оболарца хуьлуш ю.

Стеган вахар xlopa дийнахь керланиг т1екхеташ 
схьадог1у. 1ама а, говзалла лакхаяккха а лаам хьан бе- 
лахь, дерриге а дахаро схьахьоьху.

БЕЗАМ, МАРЗО

Безаман барам бац, и буста ницкь болуш цхьа а
вац.

«Со везий хьуна?» -  бохуш йо1е хетта оьшуш дац. 
Иоь1ан б1аьргашка хьаьжчи, хуур ду цунна ша веза я ца 
веза.

Хьесталуш т1аьхьаваларх везар вац йо1ана к1ант. 
Хьеставалар -  осалалла ю. Яхь йолчу йо1ана осала 
к1ант везар вац.

Безамо 1ехаво стаг. Безамо 1ехайо йо1 а. Хазчу ха- 
баро 1ехийна йо1 дохкойолий йоьлху. Безамах атта 
1ехавелла к1ант дохковолий вуху.

Стеган амалш, цуьнан нахаца йолу уьйраш евзина 
кхоллабелла безам т1аьхьало йолуш хир бу.

Харц моттарг1анаш лелош, х1илланца т1аьхьаваьлла 
жима стаг везавеллехь, оцу безаман т1аьхьало хир яц.

Тераниг шех терачух кхета.

Безамана хьествала оьшуш дац. Деган не1арш йил- 
лина елахь, безам шашах кхоллалур бу.

Безам цхьана хазаллех лаьтташ бац. Хазалла -  
б1аьргаш 1ехош нур шеха кхерсташ хазна ю. Безам -  де­
ган дог1а ду. Иза дагах кхетта безаман хьу ю. Мерза- 
чу дашо, хазчу г1иллаккхо, сирлачу хьекъало, оьздачу 
дег1о къаргбо безам.

Кхоччуш дагах кхетта безам дагна 1аьткъаш бу. 
Марзо оьцуш, воккхавевеш безам белахь, иза доккха 
совг1ат ду. Харцо еш, дагна вас еш, шеко кхуллуш без­
ам белахь, цо дагна чов йо. Иза боккха бала бу.

Безамца буьззина тешам хила беза. Йо1, к1ант во- 
вшен дагара хууш, вовшех тешаш дацахь, безамах шеко 
юьссу. Безаман шеко елахь, дагна синтем хир бац. Даг- 
на синтем беш бацахь, безам -  безам бац.

Безам, схьалаца дег1 доцуш, деган полла бу. И гон- 
дахьа хьийзарг стеган г1аларт ду. Ламанах морха санна 
безам д1а а хьаьрча, и морха санна, г1оттий д1а а боьду.

Т1аьхьало йоллуш, тешам боллуш кхоллабелла без­
ам, буха лард юьллуш йина г1ишло ю.

Безам -  дагна хазна кхуллуш, ойла самайоккхуш 
доккха совг1ат ду.

Безам, хьо цуьнга д1акхаьчнехь, цул деза совг1ат 
дан а дац. Безам -  хьекъалан нур ду. Ойланан серло ю, 
деган йовхо ю, ирсан шовда ду.

Безам боцуш дерг вахар дац. Цхьа безам боцуш ве- 
хийла дац.

Безамо дог-ойла г1аттайо. Безамо дег1е ницкь ло, 
майралла, доьналла кхуллу.

Безам -  деган совг1ат ду. Безамо деган пхенашка 
мукъам бойту, дуьне кхин а серладоккху, цуьнан куь- 
цаш кхин а исбаьхьа гойту.

Къорггера боккха безам сийлахь-йоккха хазна ю. 
Дог а, ойла а цуьнга лаьтта.

Безам -  деган серло ю. Г1айг1а, бала цо д1атотту. 
Даима шена ойла хьоьсту.

Шена езачунна везаш хилар доккха ирс ду.

Безам нуьцкъала бу. Цо дог а, ойла а йийсаре лоцу. 
Безаман барам а бац, я доза а дац.

Ч1ог1ачу безамо шена луъург до стагах -  я воккха- 
вево, я г1елво. Я къонво, я къежво.

Безамо ирчаниг а хазво, доцчунна хьекъал ло, хьекъ- 
ал дерг хьекъал ах вохаво.

Безам лохуш воду стаг -  безам боцуш вуьсур ву. 
Безам боцуш виснарг -  ирс дайна ву.

Безам хила а, безамо хьаста а кхоьллина стеган дог,
' ойла, дег1ан са.

Безамо стеган амалехь дика мел дерг гулдой, хаз- 
дой, тодой схьагойту.

Безамо г1елвина вожийнарг, цо шеца хьаьстича 
rlorryp ву.

(
Безам -  деган нур догу седа бу. Цуьнца ю ойланийн 

хазна. Марзонца хьо хьоьстуш 1ехийна, тахкийна хьо 
вижо ага ду.

Дуьне дууш ца воллу безам боцуш верг. Вахар -  
вахар дац, безам бацахь. Безам хила кхоьллина стеган 
ойла, стеган са, кийрара дог.

Безам -  йоккха хазна ю. Цо ойла хьоьсту, воккха- 
вево. Цо хазадо деган къайленера эшаран аьзнаш. Цо 

( къестабо ховхачу зезагийн мерза чемаш.

Безам -  боккха бахам бу. Безам бацахь стагехь йок- 
кха къоьлла ю.

Бакъболу безам цкъа а дагчуьра д1абан амал доцуш 
берг бу.

Стеган сийлахь боккха безам хьекъалан к1оргенца 
кхоллало. Хьекъалан к1орге деган йовхонца кхуьуш ю.

Дуьненчохь дог хуъчу безамал марзо луш кхин 
х1ума дац.

Безаман хан тоьхна доза дац, къена, я къона хиларх. 
Веза а, еза а тарлуш ду, хьан кийрара дог детталуш мел 
ДУ-

Безаман дуьхьа мел динчу къиношна гечдан мегар 
ду, зулам доцчунна. Амма безамна дуьхьало еш летий- 
начу къиношна гечдойла яц.

Безамо дагчу ов тоьхначо воккхавер, я г1айг1а-бала, 
сингаттам, карзахе ойла безамца лов.

Шера аренаш, лекха лаьмнаш, ц1еран арц, генара 
х1орд хадош кхача реза хир ву стаг безаман совг1ате.

Боккха безам адамах йийсар дан ницкь кхочуш бу. 
Безамах мел к1езиг бу тешам! Езначо хьо Iexop -  мел 
харцо ю!

Безам мах белла эцалуш бац, т1амца я дехарца бак- 
кхалуш бац. Безам вовшашка кхоллалуш бу.

Малх санна хаза, нур шеца догуш, йог1ий схьах1упу 
кхин дош ца олуш, елалой, екхалой б1аьргийн нур кхар- 
стош, ткъес санна а безам дагах а тухий, йо1 д1айоьду, 
к1антана шеко а кхуллий.

Безам -  цхьа ховха, экама зезаг ду. Амма и даккха, 
майралла, доьналла оьшу.

Безамна стешхалла оынуш яц. Стешханиг безамна 
хьакъ а вац.

Зударийн хЬшлянаш ч1ог1а ду. Царех теша хала ду. 
Зударийн х1илла х1иллано бен эшор дац.

Зудчуьнга болчу безамах кхоллалуш ду массо а хаза 
х1ума: вахар а, ирс а, доьзал а.

Зудчуьнга болу безам цхьа стом боцуш буьсур бац, 
мел сингаттам, бала цунах хилйи а.

Шена дукха езачо, догдика деш безам кховдийча, 
ойла самайоккху, лаам совбоккху, белхан ка йоккху.

Безамо сийлаллин дарж, г1иллакх дуста, терзанахь 
санна узу, амалш къестайо.

Деган къайленехь кхобуш болу безам къора а, тай­
на а бу. Ял йоцчу безамо садуу.

Безам марзонца кхобуш бацахь, т1аьхь-т1аьхьа 
г1еллуш бовр бу.

Кхерам я бохам, хало я атто, халахетар, бала, ха- 
захетар, воккхавер -  и массо а тайпа деган 1еткъамаш 
мерзачу безамца лан атта ду.

Даггара ч1ог1а езачун аз дуьненчохь мел хезчу аь- 
знел а исбаьхьа, хаза ду. Кхочур дарий цуьнга бекачу 
пондаран аз, декачу иллин, лоькхачу эшаран аз?

Даггара ч1ог1а езаш ерг гуш, луьй хезаш, шена юххе 
йолуш йоккхучул мерза хан яц дуьненчохь цхьа а.

Безам банне а боцуш велахь, безамах цхьа дегай- 
овхо мукъана хила еза. Безамах догдиллина вехачул, 
безаме сатуьйсуш дегайовхонца вахар ду тоьлуш.

Дукха ду г1ибаташ, къа латош вониг, кхоллабелла 
безам бохорал къилахь х1ума дуй-техьа цхьа а?

Безам -  нуьцкъала бу, шен дуьхьа куьйга лам а тот- 
тур болуш. Юха а, безам мел экама бу, сабанан лоппаг 
санна атта бухур болуш.

Безамо йина чов дагна 1еткъар ю. И ерза хала чов ю.

Безам багах балхо оьшуш дац. Безамана маттаца 
тоыиалла дан оьшуш дац. Безам деган куьзгано, йоь- 
хьан сибато, бГаьргийн эшаро, дечу г1уллакхаша бал- 
хор бу.

Безам пайдехьчу г1уллакхашца балхор г1олехь ду, 
хазчу хьестамашца балхочул.

Безамах лаьцна хьекъале, говза дийца г1ерташ вол- 
чуьнан безам т1аьхьало йоцуш хуьлу.

Тешамана дуйнаш баа оьшуш дац. Тешам болуш 
хила веза.

Вовшийн дезаш долчу шинне вовшийн дагара хаа 
хала дац. Шеко латтош болу безам-безам бац. Безаман 
шеконца, тем боцуш вехачул, безамах догдиллина син- 
тем бу тоьлуш.

Безаман дуьхьалонаш ч1аг1 мел ели а, безам ч1аг1ло. 
Дуьхьалонех кхоьруш хьо велахь, хьан безам-безам бац, 
хьо йо1ана веза хьакъ вац.

Вовшех къаьстина гена даларх, дезначу шиннан во- 
вшех безам бовр бац. Кхоччуш к1орггера безам и бе- 
лахь, вовшех къаьстича ч1аг1лур бу.

Безамо бахам хоьржур бац. Бахаман дуьхьа безам 
кхаба лур бац.

Юентан, йоь1ан вовшашка безам кхоллабаларан 
хьелаш дуккха а ду: вовшийн амалаш, г1иллакхаш цхьа- 
на дог1уш хилар, дуьйцучух вовшех кхеташ а, тешаш а 
хилар, дог-ойла лаам цхьатерра хилар, безамна дегнаш 
тохадалар.

Безаман хьелаш кхетамца кхоьллина а, кхетамца 
ларош а, вовшийн лоруш Ниллакхца, оьздангаллица 
д1ахьош а хила деза.

Безам даиманна вовшийн ган лууш, вовшийх 
сакъералуш, вовшийн дагара хууш, цхьана кхоллаелла 
кхел ю.

Вовшашка марзо йоцуш берг безам бац.

Езначунна хьайгара хуьлчу дикачу балхах хьо вок- 
кхавеш велахь, вон а, дика а езначуьнца доькъуш, муь- 
лххачу декъехь а иза йоккхаеш реза хинйолу arlo лохуш 
хьо велахь, и безам бу.

Хьуо везаш йолчуьнан, иза езаш хьо вацахь а, хама 
беш хьо ца хилахь, хьуна езначо хьан хама бийр бац, 
хаалахь.

Бакъболчу безамо нийсо а лоьхур яц, хиллачу цата- 
машна бекхам а лоьхур бац, г1уллакхаш дуьстина, ша 
саверг а лоьхур дац. Безаман жовх1ар дехна доккхуш 
дац. Безамо ша луш дерг безаман жовх1ар ду.

Безаман мах хадо цхьа а тайпа доза дац. Хьекъалан 
к1оргене хьаьжжина ю безаман к1орге. Хьекъалан къай- 
ленца кхаба йиш ю безаман къайле а.

Безам -  ирсан исбаьхьа йоккха хазна ю. Безам ба- 
арх ца 1ебаш, дег1 доцу мерза стом бу.

Нийсо лахар, вовшийн ларар -  безам латторан бух 
бу. Безамца бу вовшашка болу тешам а.

Безамца йо11ехийна, цунна тешнабехк бинарг, цхьа 
а тайпа гечдойла йоцуш йовсар ду.

Х1уъу а хилла латтахь а, муьлхха а кхел хиллехь а, 
зудчунна цатам беш, цуьнан дог дохо, б1аьргех хи делхо

бакъо яц боьршачу стеган, нагахь санна дага а лоьцуш 
зулам дина и яцахь.

Зударшца майраниг -  къонах ца хилар билгало ю. 
Къонахчунна ша ларийта хаа деза, шех кхерийта а, кхе- 
ро а ца г1ерташ. Вон стаг бен зудчуьнца а, берашца а 
къиза хир вац.

Безаман мах стаге шега хьаьжжина бу.

Боьрша стаг зудчунна шел оьшуш хетахь, везар вац, 
веза ямал а дац. Зудчунна шена осала хетта стаг везар 
вац. Зудчунна къонах ца хетахь -  иза къонах вац.

Шен 1алашоне кхача г1ерташ зударшца эвхьаза ву- 
ьйлуш верг боьха стаг ву.

Хьайх безам байна зуда д1ахаьръелчи, хьуо бехке 
вуйла хаалахь.

Сих-дагах кхетта к1орггера цхьа безам болуш хила 
веза стаг. Цуьнга кхача ницкь шен ца хиларх догдилла 
ца деза.

Дог лаьттачу дикане сатийсар г1олехь ду, цу дика- 
нах догдиллина г1айг1ане хуьлачул.

Стеган къинхьегаман, вахаран 1алашо ледара хир 
ю дагчохь кхобуш безам бацахь. Дагчохь кхобуш безам 
бацахь -  цо дуург дуьне дац.

АДАМАН XATI, КУЦ, БОС, СИБАТ, АМАТ

Хазачу духарца тодина стеган куц, оьздангалла 
цуьнца яцахь, доьхна ду.

Стеган амалехь товш дерг г1иллакх ду. Хазчу 
г1иллакхашца, дикачу амалшца, дег1ан оьздангаллица 
кхоллало стеган куц.

Цхьана хазаллех 1ехалой, куралла ма елахь, сан 
йиша. Хазалла пенах д1атоха кхоьллина яц. Хазалла 
б1аьргашна дика ю. Дикалла дагна дика ю. Дагана хьо- 
ме яцахь, хаза хиларх безам кхоллалур бац.

Хазалла цхьана юьхь-сибатах кхоллалуш яц. Хазал­
ла стеган дикачу амалх, оьздачу г1иллакхах, деган ди- 
каллех кхоллалуш ю.

Адаман юьхь-сибат -  деган куьзга ду, стеган юьхь- 
сибате хьаьжча, цуьнан дог а го.

Адамо маттаца схьаялхош ерг -  цуьнан шен ойла ю. 
Цуьнан юьхь-сибате хьаьжча, гуш цхьа тамашена як- 
кхийра деган къайленаш ю.

Хаза юьхь-сибат долуш верг хесто оыпуш дац. Иза 
юьхьсибато хаставо.

Дог дикачу стеган юьхь-сибат а дика хуьлу. Дагчохь 
дог1аьржа мекха елахь, цуьнан юьхьт1ехь оцу мекханан 
1индаг1а х1уьтту.

Хазалла -  стеган доккха совг1ат ду. Дег1ан куц, 
коьртехь хьекъал цхьаьна нисдалар -  доккха ирс ду.

Дика стаг, цуьнан б1аьргаш чу хьаьжчи а, вевзар ву.

Хаза хиларх пайда бац, цуьнан коьртехь хьекъал да- 
цахь.

1овдалчуьнан хазалла — хазалла яц. Цуьнан тидам 
беш, лерина хьо хьаьжча, б1аьргаш кхечу кепара карор 
ду. Чохь кхетам боцу б1аьргаш аьнгалех дехкича сан- 
на хета. Иштта хаалуш хуьлу цуьнан юьхьт1ера массо а 
сакхте х1ума.

Хазалла т1аьхьало йоцуш цхьана йоццачу ханна 
кхоьллина ю. Хаза зезаг а цхьа мур д1абаьлчи, басах 
телха, марг1ал доьду. Хазалла а, цхьа мур д1абаьлчи, 
йов.

Хазалло деха ца леладо шен паччахьалла.

Сан йиша, хьайн хазаллех Iexa а лой, сонта ма яла- 
лахь, нехан дегнашт1ера южур ю хьо. Хьайн хазалло 
1ехош т1ебирзанарш, дика а хилий, дикаллица гуттарен- 
на а хьайгахьа бахалахь. Мацца а цкъа хьайн хазаллех 
ер ю хьо, амма цу нахах ер яц.

Хаза хиларх йо1 хьекъал долчуьнга кхачалур яц.

Догдика хилар -  хаза а, хьекъал долуш а хилар сан- 
на сийлахь ду.

Хазалла -  иза син парг1атонан а, дикачу могашал- 
лин а мерза стом бу.

Хазалло хьан ойла т1ейохуьйту. Пиллакхо, дог ц1ена 
хиларо, хазчу амалша цу стаге безам кхуллу.

Хазаллел а дикалла тоьла. «Хазалла сарралц, ди­
калла валлалц» -  аьлла ду халкъан кица.

Иоь1ан хазчу юьхь-сибато б1аьргаш 1ехадо, цуьнан 
вочу амало дагна вас латтайо.

Хазчу юьхь-сибатал сийлахь ц1е яккхар тоьлашха ду.

Стеган дикалло, г1иллакх долуш оьзда хиларо, 
цуьнан яцахь а, хазалла кхуллу. Дег1ан куц долуш мел 
ч1ог1а хаза хиларх, сийдоцу амал йолуш стаг велахь, 
цунах безам бов.

Хьекъал долуш хиларо хазалла кхуллу. Хьекъал до­
луш верг, цуьнгара хьекъал гучу мел дели, хазло.

Стаг дагана хьоме хилар цуьнан дог дика хиларца а, 
иза хьекъал долуш хиларца а ду, цхьана юьхь-сибатах 
дац. Стеган юьхь-сибат ма-дарра гуш ду. Амма хьекъал 
т1аьхь-т1аьхьа долу гучу, цу стеган цу т1ехь шен лаам 
хиларе хьаьжжина.

Юьхь-сибат жайна санна дешалуш ду. Юьхь-сибат 
-  деган куьзга ду. Цу чохь го цуьнан васт.

Стеган куц кхоллало дагчу йижначу, дег1аца, ойла- 
нехь, тайначу, дикачу амалах, дечу г1уллакхах, оьздан- 
галлехь.

Дуьне, вахар -  заманан куьзга ду. Стеган васт го цу 
чохь, хьаьъначу шовдан чохь санна.

Стеган сирла хьекъал, сема ойла, дег1аца йолу оьз- 
дангалла, хаза г1иллакх ду цуьнан куц кхуллуш дерг.

Стеган куц кхоллало дагчу йижначу, дег1аца тайна­
чу дикачу амалх, г1иллакхах, дечу г1уллакхехь.

Бакь безам болуш волу стаг ирс долуш ву. Ша шех 
кхачам бина стаг декъаза ву.

ЭХЬ-ИМАН

Стагана вониг дан эхь хетаро пачхьалкхан законо- 
чул а ч1ог1а ларво вочух.

Вониг дан ша шех эхь хеташ хила веза стат. Эхье 
дерг нахах ша ларош ма-хиллара ша шех а ларо деза.

Эхь-иман долуш волу стаг нахана везаш хир ву.

Шегара яьллачу ледарлонна эхь хеташ 
ц1ийвеллачунна довдан, бехк баккхан ца оыну.

Эхь дайна волу стаг сийлаллин даржах воьхна ву. 
Иза ванне а воцург лара мегар ду.

Эхь дайна стаг юха меттавог1ур вац. Цкъа дайна 
сий юха метта xlynyp дац.

Эхь дайна стешха стаг мел вониг дан а кийчча хир 
ву. Эхь-иман долуш хилар -  стеган оьздангалла ю.

Айхьа дина вониг нахах лачкъорах, хьайх лачкъа- 
лур дац хьоьга. Хаалахь, вониг къайла ца доьдийла.

Наха еш йолу кхел йохо хала дац, хьайгара даьлла- 
чунна ахьа айхьа еш йолу кхел къиза а, хала а, йохалур 
йоцуш а ю.

Эхьана-бехкана ц1енчу стеган аз дерриге а дуьнен- 
на хезаш дека.

Эхь-бехк хиларо стагехь г1иллакх, оьздангалла 
кхуллу.

Хьайна эхь-бехк хеташ долчунах ц1арах санна лар- 
луш хилалахь, г1алатвер вац хьо.

Даима хьайн лааман эла хилалахь. Эхьан-бехкан 
лай хилалахь. И ши некь бу оьздангалла хьуна луш. И 
ши некь бу сийлаллин даржашкахь хьо нисвеш.

Къинош латоза хьо велахь, хьоьгахь ерг йоккха 
naprlaro ю. Хьо ирс долуш стаг ву.

Ша къинош летоза ц1ена хиларх дозалла деш хуьлу 
цхьа волу стаг. Ша летийнчу къиношна вицлучух тера 
ду иза.

Эхьан-бехкан цхьа а тайпа закон дац. Эхь-бехк стаг 
шен сица, дег1аца долуш вацахь, цуьнгахь и кхоллалур 
дац.

Эхь-бехк хеташ воцчу стагах теша мегар дац цхьана 
а х1уман т1ехь.

Хьекъал, иман бакъо йоцуш дуьсар дац. Нагахь цу 
шинце харцо лелийча а, хьекъал, иман Iexa а лур дац, 
эшор а дац.

Эхь-иманах вуьзна верг -  аьшпаш, х1илла, ямартло, 
харцо, хьарамло шеца йоцуш хир ву. Иза ша шех вогуш 
хир вац. Ша шех вогийла доцуш верг нахах ийзалуш а 
хир вац.

Вон лела 1емина стаг эхьах, бехках вогуш хир вац. 
Цунна дог1учу та1азарна иза кхоо оьшуш вац.

Эхь-бехк долуш волчу стагана, шегара ледарло яьл- 
чи, эхьо-бехко даган м1араш туьйсу.

Эхье х1ума ма далийталахь хьайгара, сан доттаг1. 
Эхье хьайгара даьлларг цкъа а дицлур дац хьуна. Иза 
дагаоьхуш хьо велла д1аваллалц цуо та1зар латтор ду 
хьуна.

Стаг иман долуш хир вац шен оьздангалла ларо 
хууш вацахь.

Шен оьздангалла евзаш волу стаг, куралла, сонтал- 
ла йоцуш хир ву.

Нахера кхаъ оьцуш волу стаг кхао эцна ву.

Лаам шен 1алашоне кхача ойла йолуш волну стеган 
боккха ницкь бу.

Лаам, лехам -  стаг г1аттош т1емаш ду. Боккхачу лаа- 
мо, лехамаша стаг вахаран некъе воккху.

Стаг ондда лаам болуш хила веза, амма оцу лааман 
да хила а веза.

Лаам хила беза xlopa стеган, амма и лаам хьекъале 
а, хьекъалца кхочуш беш а хила беза.

Хьекъалечу стага лаамца кьуьйсу, 1овдала стаг лаа­
ман лай хуьлу.

Стеган лаам -  онда ницкь бу. Цхьана а кхерамо, я 
халоно шен лаам т1ера юхавоккхур воцуш волу стаг 
эшо хала ду.

Шен лаам кхочушбан хьуьнар долуш а, шен лаама- 
на муьт1ахь а хила веза стаг.

Щенчу сийлахьчу г1уллакхана 1алашо йолуш хилар 
пайдехь ду. Нагахь оцу 1алашоне д1а ца кхочуш висчи а, 
цо баьккхинарг толам бу.

Дуьненан хьелаш хийцалуш хуьлу, амма шен ама- 
лехь стаг вочу, ледарчу arlop хийцалуш хила ца веза.

1алашоне кхача герга мел ваха а халонаш, новкъар- 
лонаш дукха 1иттало. Амма и халонаш, новкъарлонаш

эшош парг1ат хьалха те1а веза стаг шен 1алашоне кхача 
лууш велахь.

Сийлахь-йоккхачу 1алашоне кхача лууш велахь, 
мало еш вижна 1илла ца веза.

1алашоне боьду некь беха хиларх, шен дог лаьттачу 
дикане цуо кхачор велахь, цу некъана юха вала ца веза.

Сийлахьчу г1уллакхан 1алашонехь стеган сий а 
кхоллало.

Уггаре а сийлахь г1уллакх доьхна а, дайна а ду, на- 
гахь санна оцу сийлахьчу г1уллакхе кхачархьама цхьа 
вониг ахьа динехь.

Стаг тидам беш, ойла еш, керла дерг довза лууш хи- 
лар хьекъал кхиарна оынуш ду.

Хьекъалца кхиъна, кхетам болуш волу стаг, юкъа- 
раллин хьелашкахь, пачхьалкхан г1уллакхашкахь оь- 
шуш а, халкъана пайдехь а стаг ву.

Амалехь стаг нисвийриг кхетам бу. Кхетамца бок- 
кху цо толам а.

Стеган 1алашо йолуш долу г1уллакх кхочуш хир ду, 
шеко йоцуш, боккхачу лаамца иза велахь.

Лаам боцуш дерг кхочушдан хала ду.

Дан дезачу г1уллакхан сецца ойла, боккха лаам бол- 
чу стеган толам хир бу.

Ойлий, лаам -  стеган нуьцкъала герз ду. Ойлано, 
лаамо дуьхьалонаш кегйо, т1улган пен санна мел онда 
уьш хиларх.

Лаамо санна стаг самавоккхуш, ойла т1еерзош х1ума 
дац стеган амалехь цхьа а.

Хьекъалой, кхетамой стеган куц тодо, цуьнга безам 
кхуллу.

Хьуо массаьргахьчул а т1ех хьекъал долуш ву ма 
мотталахь. Хьайгахь хьекъал сов ду моттахь, хьайн и 
доцийла хаалахь.

Хьекъалан к1орге деган доккхалле хьаьжжина хир ю.

Хьекъал мел к1езигчу г1уллакхаш т1ехь а гучудолу.

Kloprrepa хьекъал долуш, кхетам болуш волчу ста- 
гехь собар а, доьналла а хуьлу. Иза нахаца къинхетаме 
а, догдика а хуьлу.

Хьекъал кхиар, х1ума довзар алсам мел дели, стаг 
доьналла долуш а, майра а, шен лаамехь а хир ву.

Карахь йолчу хенахь д1ах1иттинчу хьелашка хьаьж­
жина хила веза стаг шен кхетамах пайдаэца хууш.

Дег1ана могашалла санна оыдуш бу стагана кхе­
там.

Кхетам болуш волчу стеган коьрта г1уллакхаш ду: 
тешам хилар, нийсо яр, дашца г1алато йоцуш къамел 
дар, дан дага лаьцна г1уллакх кхочушдар.

Кхетам болуш волу стаг шен г1уллакхан да хир ву. 
Кхетам боцуш волу стаг шен г1уллакхан да хир вац. Иза 
атта наха левийр ву.

Х1уманах кхетар, х1ума довза хаар ду стеган хьекъал.

Дуккха а х1ума зелуш девзина верг дуккха а х1ума 
хууш хир ву.

Хьекъал кхиар хьекъалан кхиамех дозуш ду.

Кхетам хилар чаккхе йоцуш ду. Х1ума девзаш кхе- 
тамна к1орге мел вели, и кхетам оьшуш а, пайдехь а ка- 
рабо.

Дег1ан ницкъо, ахчано ца во стагах къонах. Бакъхи- 
ларо, хьекъало во стагах дика къонах.

Х1уманан ойла сих ца луш ян еза. Дан дагалаьцна 
г1уллакх шеко йоцуш дан деза. Харцонна дуьхьало юха- 
вер воцуш ян еза.

Хьекъал долуш волчу стеган ойла хьаьвзича, хьекъ­
ал доцчу стеган корта хьаьвза.

Хьекъал долуш волу стаг цкъа а йийсарехь хир вац, 
я хила амал а дац. Хьекъална парг1ато еза.

Хьекъал долуш волу стаг шайн лааме воккхур вац 
кхетамна ледарчу наха. Мелхо а хьекъал долуш волчу 
стага царна т1ехь урхалла дийр ду, уып шен лааме а бо- 
хур бу, кхетаман новкъа а нисбийр бу.

Хьекъалан к1орге гайта а, йийца а йиш йолуш яц.

Хьайна дан дага деъначу г1уллакхан и кхочушдале 
ойла елахь, г1алатвер вац хьо.

Ледара ойла муьлххачу а стеган хила тарло. Амма 
хьекъал долуш волчу стага и гуча ца йоккху.

Муьлххачу а минотехь кхочуш дац хьекъал мел кхе­
там болуш волчу стеган а.

Говза аьлла а, дагадеъна а дерг кхочушдан агга а, 
т1аьхье беркате йолуш а хуьлу.

Хьекъалан к1орге йолуш долу х1ума дохалур дац.

Хьекъале дика аьлла дерг юха карладаккхар мелла 
а пайдехь ду.

Хьекъалца ялхайо стага шен ойла.

1аламан куьцаш ган а, къесто а хууш верг хьекъал 
долуш хиларан билгало ю.

Кхетам болуш хиларх кхачам бац, шен кхетамах, 
шен хьекьалах пайдаэца хууш хила веза стаг.

Хьекъал ал стага лара мегар долуш х1ума дуьнен- 
чохь цхьаъ дац. Стагана делла уггаре а деза совг1ат — 
хьекъал, кхетам болуш хилар ду.

Хьекъал стеган ойланан а, деган а уггаре а тешаме 
герз ду.

Хьекъал долуш волу стаг, мел къен и велахь а, ирс 
долуш ву.

Стаг шен хьекъалца верг атта галвер вац. Нехан 
хьекъалца лела воьлларг атта галвер ву.

Стаг шен хьекъалца ваха веза. Нахера ша 1амош 
долчух пайда а оьцуш баккха беза шен кхетам сов.

Наха дечу хьехаршца гена вера вац стаг, сийлаллин 
дарже кхаччане а кхочур вац.

Мел дукха хьекъал гулдарх, пайдаоьцур бац стага 
шегахь долчу хьекъалах бен.

Стаг ша б1аьрзе велахь, нехан б1аьргаш чухула са 
гур дац цунна.

Хьекъал долуш хиларх кхачам бац, цунах пайда эца 
стаг хууш вацахь.

Шен хьекъал са даккха лууш верг, ойла а еш шен 
хьекъал кхиош хила веза.

146



Хьекъалца болх бан доьналла хила деза, к1адваларх 
юха а ца волуш. К1адо г1иллакхан, хьекъал кхиаран 
мостаг1 ю.

Хьекъална кхача бала беза. Аьлчи а ойла еш хьекъа- 
ле болх байта беза, х1ума девзаш, шардеш, 1амош.

Хьекъалан ницкь гуллур бу хьекъалца болх баре 
хьаьжжина.

Хьекъалах к1езга пайда эцаро хьекъал кхиарна нов- 
къарло йо.

Стеган хьекъал, цо пайда ца оьцуш дитча, т1е чим 
тесна алу санна дов.

Хьекъалш долчу нахах дага а волуш, царех 1ама а 
1емаш, кхио деза шен хьекъал.

Хьекъалан иралла х1уманна кхетамца т1аьхьа кхиа 
оьшуш ю.

Жоп дала ца тарлуш дерг хатта мегар дац стаге. Жоп 
дала ца тарлуш дерг ца хаттар -  хьекъал хил ар ду.

Хьекъалан башхонаш яккхийра ю. Цхьа к1еззиг хез- 
на а, гина а долу бахьанаш тоьар ду хьекъал долуш вол- 
чунна г1уллакх довза а, цуьнан ойла ян а.

Шен дог лаьттачу дикане, шена лууш долчуьнга 
кхача оьшуш ду хьекъал.

Нахана дикаболх лоьхуш волчу стеган хьекъал пай- 
дехь а, беркате а ду. Нахана вонболх лоьхуш волчу сте­
ган хьекъал зуламе ду.

Боккхачу лаамца кхочу стаг шен хьекъалан сийлал- 
лин дарже.

Стаг ша дечу, дезачу г1уллакхийн нийсачу, бакъйол- 
чу 1алашонашка х1оьттинехь, цуьнан хьекъал ницкь бо- 
луш ду.

Ша дика ч1ог1а хьекъал долуш ву моьттуш волу стаг 
я хьекъал к1езиг долуш, я хьекъал данне а доцург хилар 
билгало ю.

Хьекъал — хьекъал ду, муьлххачу стагехь делахь а. 
Духарна беркъа хиларх, даржана лаха хиларх, хьекъал 
долуш волчу стеган сий довр дац.

Забаре дош алар — хьекъалан иралла ю, хьекъалан 
иралла -  ойланан к1орге ю.

Кхетам болуш волчунна халчу хьелашкахь а аьтто 
карор бу. Кхетам боцуш волчо дикчу хьелашкахь а аьт­
то бохор бу.

Хьекъал долчу хьуьнаречу наха заманан, халкъан 
бакъонаш д1акхоьхьу.

Ша шен хеставар -  доккха айп ду. Ша шен ларар, 
ша нахе ларийта хаар -  кхетам хилар ду.

Хьал долуш хиларал хьекъал долуш хилар г1олехь ду. 
Хьал карара дала тарло. Хьекъал долчунна дуьсуш ду.

Дег1ан ницкъо, я ахчано ца во стагах къонах. Бакь 
хиларо, хьекъало во стагах къонах.

Стага, мел лакхарчу даржехь хиларх, хьекъал до­
луш волчунна т1ехь олалла дийр дац. Хьекъал долуш 
волчу стага дийр ду мел лакхарчу даржехь хиларх цун- 
на т1ехь олалла а, урхалла а.

Хьекъал маьлхан нур санна сирла а, ц1ена а хила 
деза.

Хьекъал, ойла еш, х1ума довза хаарца кхуьу. Стеган 
амал дагца, лаамца, дахаран хьелашца кхуьу.

Хьекъал долуш волу стаг, цуьнан дог дика делахь, 
дика стаг ву. Цуьнан дог дика дацахь, зуламе ву.

Хьекъал долуш волу стаг, «тап»-аьлла тийна ве- 
лахь а, цуьнан г1уллакхаш къеггина сирла гуш а, 
г1арадуьйлуш а хир ду.

Ойла еш воцчу стеган хьекъал кхуьур дац. Хьекъал, 
ойла а еш, хууш дерг карла а доккхуш, ца хуург 1ама а 
деш, кхио деза, хи тухуш кхио стоьман дитт санна.

Деган б1аьргашна го кхолламийн хьелаш.

Кхолламаш боцуш йолу стеган ойла, туьта санна 
еса ю.

Наха лучу кхетамах, хьекъалах лелла вер вац стаг. 
Кхетам шегахь хила беза. Амма шен хьекъал д1а ца кхо- 
чуш дерг хуучух дага а волуш 1амо деза.

Хадам боллуш, сецца ойла йолуш волчу стаге бен 
даккхийра г1уллакхаш даделла дац. Пуллакх шашах 
кхочуш хуьлуш дац, онда лаам а бацахь, къа а ца хье- 
гахь.

Дагалаьцна г1уллакх кхочушдан лаахь, цкъа хьалха 
тидам бан беза, т1аккха ойла ян еза, т1аккха хаа деза, 
цул т1аьхьа д1адоло деза.

Стеган мах цуьнан говзаллех, я корматаллех хадош 
бац. Цо дечу г1уллакхашка хьожжий хадабо.

Цхьана 1алашонца хьалхаг1ерташ воцу стаг цхьана 
а сийлаллин дарже кхочур вац.

XIума лаарх пайда бац, лаам кхочушбеш ца хилча,
х1ума хаарх кхачам бац, хууш долчух пайдаоьцуш ца 
хилча.

КЛорггера кхетам болуш волчу стагана ша диначу 
г1уллакхах кхачам хетар бац, дан дезачаьрга хьаьжчи.

Дог дика хилар хьекъалца, кхетамца дог1уш ду.

Ойла еш хьекъалца бечу балхо, маьлхан серлоно 
санна, шен дахарехь, лаьтта бода д1атотту. Т1аьх-т1аьхьа 
стеган ойла самаюьйлу, самукъадолу, сийлахьчу дарже 
кхочу.

Сийлахь, даккхийра хьекъалаш долчу наха, 
шаьш нахана лен а ца луьйш, беза а ца беш, до шайн 
г1уллакхаш.

Дег1ера ницкь a, rlopa а ша дагалаьцначу 1алашоне 
кхача оынуш ду.

Хьекъал доцуш волчу стага дозаллина мел дуьй- 
цург а гуш хир ду.

ИРС, АЬТТО, САМУКЪАДАЛАР, ХАЗАХЕТАР,
ВОККХАВЕР

Халкъана ирс кхолла г1ерташ волчо шена ирс кхуллу.

Адам ирсан дуьхьа кхоьллина ду. Амма оцу ирсан 
барам хууш бац.

Массо а адамашна оыпуш ду ирс. Ирс долуш хила 
бакъо ю вайн. Амма ирс долуш хила хаа деза. Ирс лаха 
а, ирсехьа къийса а хьуьнар оьшу.

Цхьа к1еззиг долчух а, аьлчи а, шен диканах кхачам 
беш волу стаг массарел а ирсе ву. Х1унда аьлча, иза даи- 
ма синтем болуш хир ву. Синтем болуш хилар -  доккха 
ирс ду.

Халкъана пайдехь, Даймахкана муьт1ахь хьо ва- 
цахь, ирс долуш ву олийла дац.

Ирс долуш хила лаахь, халкь дезаш а, халкъана 
Иуллакх деш а, халкъана, Даймахкана муьт1ахь а хила 
веза.

Адамашна ирс кхуллуш волу стаг ша массарел а ирс 
долуш хила бакъо йолуш ву.

Хьал долуш ца хиларх, ирс долуш хила бакъо ю. 
Амма ирс долуш хила лаахь, таро а хила еза.

Сан доттаг1, ирсах, аьттонах тешалахь, нагахь сан- 
на ирс долуш хила лууш велахь. Ирсах дог ца диллар а 
-  ирс долуш хилар ду. Ирсе сатийсар дагна тем беш ду.

Ирс долуш хила лаахь, даима оцу ирсе кхача Иерташ 
хила веза. Ирс стенах кхоллало хууш хила а веза. Ирс 
долуш хилар керахь долчу хьелашка хьаьжна дац. Иза 
хьоьга хьайга хьаьжна ду.

Ире къийсамца доккхуш ду, ирс стага ша кхуллуш
ду. Ирс цхьаммо а хьуна схьалуш дац, кара лун дашо 
сом санна.

Ирс новкъахь 1уьллу шай санна карош дац. Ирс 
хьаналчу къинхьегамца, хьуьнаречу Нуллакхашца, хаз- 
чу г1иллакхашца, нахана дикаболх лаарца кхуллуш ду. 
Ирсе кхача некъаш дукха ду.

Ирс атта хуьлуш дац. Ирсе кхача дуккха а къахьега 
деза хьекъалца, хьуьнаршца, собарца.

Иоккха исбаьхьалла хазна хьуна юххехь хилла хи- 
лар, цунах пайда эца ца хууш иза Иехтилийтар кхано 
т1аьхьа бен ца хаьа.

Даима велавелла, векхавелла волу стаг ирс долуш 
ву. И ирс хила аьтто болуш волу стаг дика стаг ву.

Ирс цхьа а хало а йоцуш, цхьа а сингаттам а боцуш 
кхоллалуш дац. Ирс хьан сих, дагах доллуш ду.

Ирсан аьтто хилча, шен хеннахь цунах пайдаэца ца 
хиънарг ирс дедда висча, велха оынуш дац.

Пайдехь хилар, синтем болуш дог ц1ена хилар -  и 
ши совИат ду стагана ирс долуш хила бакъо луш.

Ирс лехарх карош дац. Ирс кхоллалуш ду къинхье- 
гаман зьелашца, вахаран некъашца, адамашца йолчу 
уьйрашца.

Стеган ирс цуьнан къинхьегамца йолу шовкъе 
хьаьжжина кхоллалуш ду.

Адамашна везарал доккха ирс дац цхьа а.

Ирс долуш хила лаахь, дуккха а х1ума девзаш 1ама 
веза, болх хьанала бан беза, нахаца дика хила веза.

Ирс даиманна къонахалла долуш волчуьнгахьа оь- 
зна хир ду.

ТТТа вехачу махкахь, карахь долчу хьелашкахь лаха 
деза стага шен ирс, гена вуьйлуш лехарх, иза карор 
дац.

ТТТя шен лоруш воцу стаг ирс дайна ву. Ша шех тоам 
хилла стаг 1овдал ву.

Ирс шашах кхоллалуш дац, къа ца хьегча. Ша шен 
лаамехь волу стаг ирс долуш ву.

Ирс дайна висна стаг декъаза ву. Амма докъазалла 
хьаша доьналла долуш иза велахь, ирс долуш ву.

Дог дика а, сакъералуш а, хьекъал долуш а волчу 
стеган доккха ирс ду.

Стеган самукьане хилар нахаца догдика хилар ду. 
Хаза велалуш волу стаг нахана везаш хила тарло.

Падваххана дика велалуш волчу стеган догдика хи­
лар билгало ю.

Адамаш даггара ч1ог1а дезаш волу стаг велаваларна 
т1ера хир ву.

Самукьане хилар стеган ирс ду.

Догц1ена хилар, адамашна дикаболх лаар -  стеган 
шен ирс ду.

Нагахь санна ирс дайна ву моьттуш хьо велахь а, 
ирс дайна вац -  велалуш хьо велахь.

Велавалар, самукьане хилар -  карахь долу ирс ду. 
Хин долчу ирсе сатийсарал, карахь долчу ирсах пайдаэ- 
цар г1олехь ду.

Сингаттаме ойланаш еш г1айг1ане, балега ма лаций- 
та хьуо. Г1айг1а, бала юхатоттуш хьайн самукъадаккха 
хьажа. Самукъадаккха бахьанаш ахьа лехчи, карор ду 
хьуна.

Хьайх кхаьрдаш, хьайх воьлуш волчух веларал са- 
мукъане х1ума дац цхьа а. Хьайх ца вешаш воьлуш стаг 
хилахь, цунах ца вешаш вела йиш ю хьан.

Самукъанечу стага дуьне а шена самукъане кхуллу.

Ахьа дуьйцуш дерг мел хьекъале делахь а, сингат­
таме дийцахь адамийн самукъадер дац. Ахьа хьекъал 
луш дуьйцуш дерг самукъане, наггахь забар еш дий­
цахь, цунах адамийн самукъадер ду.

Забарш ца хууш волу стаг 1овдал хиларан билгало ю.

Боккъалла а ч1ог1а дуьйцуш долчуьнца забарш ян 
хаар а, забарш йинчул т1аьхьа боккъалла а дерг ала хаар 
а йоккха говзалла ю.

Хьанала хилар, догц1ена, г1иллакхехь, оьзда хилар 
-  стеган ирс ду.

ЯЗДАРАН ГОВЗАЛЛЕХ, ОЛУЧУ ДАШАХ, 
БУЬЙЦУЧУ МАТТАХ ЛАЬЦНА.

Стеган хьекъале хьаьжжина хир ю меттан говзалла. 
Дош говза алар кхетам хилар ду.

Маттаца ялхайо стага шен ойла.

Мотт ц1ена бийца беза, совнах дешнаш юкъа а ца 
кхуьйсуш. Кхетам болуш волну стага кхетош буьйцур 
бу мотт а.

Шен меттан сий дойъуш волну стага къоман сий а 
дойъу.

Шен мотт бийцар сийлахь ду. Кхечу къаьмнийн 
мотт хаар а сийлахь ду.

Маттаца йоккха хазна ю. И хазна ларо а хаа деза, 
цунах пайдаэца а хаа деза.

Ц1ена буьйцуш болу мотт деши санна хаза бу, шов- 
да санна хьаьъна бу.

Шен ненан мотт ца хууш верг нана йоцу бо бер ду.

Шен къоман, шен меттан сий деш воцчу стеган цкъа 
а сий хир дац.

Дош ларо а деза, ала хууш ала а деза. Дашал ницкь 
болуш х1ума дац дуьненчохь цхьа а.

Дош -  нуьцкъала герз ду. Дашо йина нов атта ца 
йоьрзу. Дашо т1ом а бойту. Дашо машар а бо. Дашо дог 
а хьосту. Дашо дог а дохадо.

Дош тоьпан даьндаргал nlorla ду. Хьажийна тоь- 
хначу тоьпан даьндарг, дагах ца кхеташ т1ехтила тарло. 
Амма дош дагчу кхета.

Дош дохош воцчу стеган г1уллакхаш а доьхна дац.

Айхьа дийца дагалаьцначуьнан ойла йина бен дош 
ма алалахь, дош алар т1едоьжчи, муха ала деза дагала- 
цалахь.

Къамелана говза волчо ала дезарг бен эр дац.

Дахдича къамел к1ордош ду. Доцца ала хаа деза, 
коьрта дерг юкъа а далош.

Шех тешо ницкь берг -  къамел ду. Шех тешо ницкь 
ца кхочуш дерг -  эрна корта лебар ду.

Дош шен ма-хуьллу, ойла еш, г1алат валарх ларлуш 
ала деза. Иохийча пхьег1а а юха хотталуш яц. Палата 
аьлла дош а юхаэцалуш дац.

Меттан бакъо массарна а елла, амма хьекъал мас- 
сарна а цхьабосса делла дац.

Чулацам боккха болуш, хьекъалца к1орге йолуш, 
маь1на доккха долуш доцца динчу къамело шен некь 
бо.

Мел хаза а, мел хьекъале а дийцарх, къамел дахди­
ча к1ордадо.

Къамелан хазалла шен чулацамах кхоллалуш ю.

ТТТа шен хестош дечу къамело х1умма а самукъадок- 
кхур дац ладуг1уш волчуьнан.

Къамел стаг кхетош дийриг мехала ду.

Сихвелла олуш дерг дукхахьолахь г1алата хуьлу.

Дийца х1умма а доцуш висча, х1умма а ца дийцар 
хьекъале ду.

Хаза къамел -  хьекъалан хазна ю.

Дош ала хааре терра хир бу дешан аьтто.

Б1аьргашчу хьаьжчи хуур ду стага дуьйцучух теша 
мегар делахь а, дацахь а.

Къамел деш волчуьнан дате хьаьжжина тешар бу 
ладуг1уш берш.

Даггара деш долчу къамелан аз датах кхета. Даггара 
деш долу къамел -  шовда санна ц1ена а, сирла а хуьлу.

Даггара аьлла дош дагах кхета. Кхетам хиларо, дог 
дика хиларо стеган къамел а хаздо. Нах Iexo дийца оь- 
шуш дац х1умма а. Ша царех дагаволуш санна, даггара 
дийца деза.

Вайн кхолламийн куьзга заманан хъелашца 
х1оттийна ду.

Нахана хьехамаш беш волу стаг ша къинойх ц1ена 
хила веза. Дош бакь хилар стеган сийлахь дарж ду.

Книгаш -  1илманан хазнаш ю. Цара генара мехкаш, 
цу мехкийн адамаш, заманан бес-бесара хьелаш, хилла 
дерш довзуьйту, заманан к1оргенашка вуьгу.

Книга -  заманан куьзга ду. И язйинчо шена гина а, 
зеделла а дерш хьуна схьадуьйцу. И дийца хаар цуьнан 
шен говзалла ю.

Генна зама хьалха дуьйна адамийн сих, дагах кхеташ 
хилла дерш дийца а, довзийта а ницкь берг книга ю.

Заманан коьрта хьелаш, халкъашна зеделларш, 
1илманан к1оргенаш йовзуьйтург книга ю.

Книго хьо т1екхача йиш йоцуш йолу дуьненан хаз­
на гойту хьуна.

XIopa ешначу книго мелла а дийцина а хьуна хааза 
долчух керланиг дуьйцур ду.

Книга ешаро ойла йойту хилла долчийн, 1амаво 
хиндолчунна.

Книга — ойланаш ялхоран герз ду. Книго ойла са- 
майоккху, ницкь ло, хьекъалш долуш болчу нахах да- 
гавоккху.

Книга леш яц. Иза адамийн дахарехь боде некъаш 
серладохуш болу чиркх бу, вахаран некь гойту къилба
д у .

Книга язъяр мел онда х1ума ду, г1елваларх ца къар- 
луш, буьйсанна наб йоцуш, хьекъалан ницкъаца, ойла- 
нийн к1оргешца, деган 1еткъамашца, дагалецамийн 
б1аьрлаг1ашца, исбаьхьаллин сурт кхуллуш.

Книгаш дукха ешарх гуллуш дац хьекъал. Дукха 
йоьшу книгаш даьржанчу хих тера ю. Сих, дагах кхе- 
таш, ойла йойтуш ерг ю ешарна пайдехь книга.

Х1ума къовсаделлачохь чинаш хержа оьшуш дац. 
Кхузахь коьрта чин бакъдерг ду, бакъо а ю.

Къийсамо гамо кхолла тарло. Амма къийсарх гамо 
хила ца еза, х1уьттаре еш доцчунна.

Нагахь санна вовшашца къийсар дахделчи, шина а 
аг1орхьа берш шаьш кхетта ца хилар билгало ю.

Сан доттаг1а, хьайн цхьаьнца къовсам хилча, чу а 
ца г1ерташ, мохь а ца бетташ, дош к1еда-мерза алалахь, 
хьайгахьа ца узуш, шеко йоццуш, бакъон т1е кхиош 
алалахь.

Шен сий хиларх дозалла деш къуьйсуш верг эшар 
билгало ю.

Харц лен мегар дац. Харц луьйш верг оьг1аз сиха 
воьду.

Къамел деш верг юкъахваккхар -  вон г1иллакх ду. 
Цхьаммо цхьаь дуьйцучу хенахь юкъалелхар а вон 
г1иллакх ду.

Бакъонна т1е кхиа лууш велахь, хьайга къамел деш 
верг чекхваллалц собар деш ладог1а.

Къовсам хиллачу хенахь оьг1аз ца воьдуш ала деза 
ша олу дош, хьайца къуьйсуш верг тешо а, цунна бакъо 
гайта а лаахь. Оьг1азвахана мохь бетта волалахь, бакъ- 
он т1е кхуьур вац хьо.

Къовсам хиллачохь оьг1азвахарна хьо сих ца лахь, 
толам хьоьгахьа хир бу.

Сан доттаг1, хьайца къамел деш верг оьг1азваха гер- 
га вахча, я хьайн оьг1азло г1аьттича, кхин д1а дош ца 
олуш къамел юкъахдиталахь.

Хьайца къамел деш верг оьг1азвоьдуш тосалахь, 
хьайн къамел забаре дош олуш д1ахададелахь.

Къевсинчу меттехь хьуо эша волалахь, къийсамана 
юкъахвалалахь. Хьо эша волавеллачул т1аьхьа ахьа мел 
олу дош хьуна эшам болуш ледара хир ду.

Хьайга бохучунна реза ца хила дуьззина бахьана 
дацахь, х1умма а ца олуш, реза хилий 1адда1е. Ледарчу 
дуьхьалоно мостаг1чуьнан ницкь совбоккху.

Х1умма а ца олуш 1адда1ер санехь ду, вониг, ледар- 
ниг олучул.

Хьайна сингаттам хилча, цу сингаттамах велало- 
лахь -  и сингаттам эккхор бу ахьа. Хьайн мостаг1чунна 
велалолахь -  цуьнан мостаг1алла дохор ду ахь. Хьуо 
оьг1азвахарх ларлолахь, хьайн оьг1азло велалой эшае- 
лахь -  нах тобийр бу ахьа.

Стагана т1аьхьашха диканиг алалахь -  дукхавезар 
ву хьо. Стеган ледарлонаш нахе ма йийцалахь, цуьнга- 
ра даьлла г1алат нахе ма кхайкхаделахь -  тешам хир бу 
хьох.

Стаг юьхь1аьржа xlyiry волу х1ума лачкъо хаалахь. 
Иза даима хьох эхь-бехк лаьцна хьан терго еш хир ву.

Стагера г1алаташ нахе ца дуьйцуш, цуьнга шега 
дийцалахь, цунна вас а ца еш, иза юьхь1аьржа а ца 
х1иттош, иза кхета волчу arlop, даггара дикаболх лаар- 
ца, иза тешо, к1еда-мерза.

Стагана дашца там бан хаар, лела хаар -  йоккха 
корматалла ю.

Вочу дашо мостаг1ий гулбо. Дикачу дашо доттаг1ий 
гулбо. Ч1ог1а аьллачу дашо стаг вен а тарло.

Вочу дашо дагна чов йо. Дикачу дашо дагна там 
бо.

Доцца аьллачу говзачу дешнаша хьекъал алсам ло 
дуккха а дуьйцуш дахдинчу къамелочул.

Доцца аьллачу говзачу дашо стаге ойла йойту.

Шен меттахь аьллачу говзачу дашо толам боккху.

Говза аьллачу дашах, мостаг1чо аьллехь а, пайдаэца 
мегар ду. Эшначу меттехь мостаг1чунна дуьхьал даккха 
а иза кийчча герз ду.

Стагана т1аьхьаша т1е диканиг ала деза, юьхьдуь- 
хьал бакьдерг ала деза.

Даггара мукъам дагах кхеташ хуьлу.

Хьекъале говза дош, муьлххачо аьллехь а, диц ца 
деш, хьайн кхетаман хазни чу схьаэцалахь, хьан вахар- 
на чолхе некь серлабохуш, седа хилла, лаьттар ду хьу- 
на.

Дахарехь хила тарлуш доцург яздарх стаг тешар
вац.

Синтаршлахь ножан хен санна, турпалхочун къег- 
гина васт гойтуш а, асаршлахь ялтийн кан санна дика 
амалш къестош а, шеран заманаш санна, заманан хье- 
лаш гойтуш а оцу заманийн хьелашкахь коьрта хилла 
дерш дуьйцуш а, оцу хилла долчийн исбаьхьаллин сурт 
x Iottohi а яцахь книга шен мехе кхаьчна яц.

Ахьа лар ца деш, бен а доцуш аьллачу дашо стагана 
вас ян тарло, стаг галваккха, цецваккха, шена хетачух 
вохо тарло.

Къамел шовда санна ц1ена хила деза. Хьаьъначу хи- 
чохь бухара т1улгаш го.

Даьржинчу хичохь бухара бух ца го.

Шега дечу къамеле ладог1а хаар а йоккха говзал- 
ла ю. Бохуш дерг дуьззина кхетош дика ладог1а деза. 
«Муха бахара ахьа и?» бохуш юх-юха хеттар г1иллакхе 
дац.

Хьайна къамел дан ца лаахь, дуьйцачуьнга ладог1а 
1амалахь, дала жоп долуш хир ву хьо.

Ладог1а хууш хьо хилахь, хьайца къамел деш волчо 
дуъйцачух пайдехь дерг 1амор ду ахьа.
6. Хазна

Ладуг1уш хьалхара pari хьайгахь йиталахь. Къамел 
дан дезаш хьо хилахь, т1аьхьарчу рог1ехь хилалахь. 
Дийцинчуьнга ладоьг1на волчуьнан дош ала аьтто бу.

Ала дезачохь дош олуш верг, дог1а дезачохь 
ладуг1уш верг атта г1алат вер вац.

Наггахь бен вист ца хуьлуш, «тап»-аьлла тийна верг 
хьекъалан к1орге йолуш хета.

Къамел наха пайдаоьцу берг дага а лаций делахь. 
Ахьа дечу къамеле хьаьжжина хир ду хьоьца къамел. 
Хьан даше хьаьжжина хир ду хьоьга олу дош а.

Хьекъале жоп лойла лууш велахь, айхьа хоттуш 
дерг хьекъале хатталахь.

Пиллакхехь хаьттинчунна дуьхьал г1иллакхехь жоп 
лур ду. Ладог1а хууш воцчунна къамел дан а ца хаьа.

Къамелана дукха чукхохкий ма хилалахь, «жарж» 
бийр бу ахьа.

Хьайга хаьттинчунна нисса жоп а лой 1ад1елахь, 
цул совхууш дерг т1е хотту долчунна жоп дала буха са- 
цаделахь.

Хьайна хьекъал долуш хила лаахь, хоттуш дерг гов- 
за хатта, дуьйцучуьнга дика ладог1а, хаьттинчунна сих 
а ца луш ойла а яй жоп ло. Хьайн кхин т1етоха х1ума 
дацахь, вист а ца хуьлуш 1адда 1е, къамел хадийта.

Хьайн ала дерг нисса д1аала, совдерш а ца дуьй- 
цуш.

Вист ца хуьлуш 1ад1еро боккха толам боккху. Хьан 
къайле а хьоьгахь юьсу, хьан дагахь дерг а хьоьгахь 
дуьсу.

Нахана хьан дагара а хууш хьо вист ца хуьлуш 
1ад1еро ахьа вистхуълуш аьллачул даздо собарца саций- 
нарг.

Вист ца хилар доккха жоп ду хьуна дуьхьал яь- 
ккханчу харцонна, гамонна, х1уттаренна, хьаьг1ашна.

К1орггерчу цабезамца, ца вашарца дуьхьал жоп ца 
даларал, цунна эшам беш жоп хир дац цхьа а.

Вист ца хуьлуш 1ад1еро хьекъална, хаарна тоыиал- 
ла ца дахь а, 1овдал воцийла хоуьйту.

Ницкъо стаге ца дайтинарг хазчу дашо дойтур ду.

Нахаца дика ойла йолуш дика хиларх кхачам бац, 
дика хила хаа деза.

Х1уманах атта кхеташ волну стагана хьехарш дан 
оынуш дац. Цуьнга олуш дерг итт датах ши дош дина а 
доцца ала деза.

Ала дезачохь дош ала говзалла эшахь, ша сацо еза- 
чохь бага сацо а говзалла хила еза.

Доккхачу г1уллакхах лаьцна даздина а, хала а дий- 
ца оьшуш дац. Кхета волну arlop доцца а, атта а дийца 
деза.

Машаренна дуьйцуш дерг маттаца к1еда а, тешош а, 
даггара дика болх лаар гойтуш а дийца деза.

Дарбане боцу мотт машаренна бийца мегар дац. 
Машаренна юкъарло дийца хууш воцчо барт кхин а 
эг1або.

Ша шен ницкъах тешна хилар боккха ницкь бу. Шен 
дешан да воцу стаг лай ву.

Хьалха ойла а йина ала деза дош. Ойла ца еш аьлла 
дош т1аьхьа дохко воккхуш хуьлу.

Къамел дан хаар йоккха говзалла ю. Хазчу къамело 
адамийн дегнаш досту.

Хабарца а вевзар ву стаг. Къамелаца багара д1аетта 
1аь лагчуьра етташ ю. Мел ч1ог1а деган къайле ян 
г1ортарх дечу къамело хаамаш бо цунах.

Стеган уьйрашка хьаьжчи а, дечу къамеле ладоьг1чи 
а, хадалур бу стеган мах.

Стеган хьекъале хьаьжжина дан деза цуьнца къа­
мел.

Уггаре а хьалха ша кхетта а, шена девзина а хила 
деза дийца дагалаьцна г1уллакх. Хьо хьуо ца кхеташ 
верг нах кхето г1ерташ муха дуьйцур ду ахьа?

Билггал хьайна хууш доцург хаьа бохуш нахаца ма 
къийсалахь, юьхь1аьржа xlyrryp ву хьо.

Вовшашца деш долу къамел вовшашкара пайдаэца 
йиш йолуш хила деза, шена хууш доцург вукхуьнгара 
1ама а деш.

t

f

Къамел вайна пайдехь ду, нагахь санна мелла а кер- 
ланиг довзуьйтуш говзалла сов яккхахь.

Мила ву а ца хууш волчу стаге хьайн даггара ма 
дийцалахь -  ледара хетар ву хьо. Хьайн къайленаш ма 
ялхаелахь -  гучувер ву хьо.

Хьекъал долуш волчу стагана мичча адамашна юкъа 
ша нисвелчи а, ша царна эшахь а ца эшахь а хуур ду. Ша 
цхьанне а новкъа хилале царна юккъера д1а a rlyp ву.

Дуккха а ойланаш еш волчу стеган къамел к1езиг 
хирду.

Дийца дуккха а дагалецца волчо коьртаниг ала диц-
до.

Цхьаьнгге а вистхила pari ца кхочуьйтуш дукха лу- 
ьйшверг бакь хилла вуьсур ву. Х1унда аьлчи, иза кхин 
ца луьйш сацаре дог дохуш, цо дуьйцачунна реза ба- 
цахь а, т1е а тайна 1ад1ийр бу.

Даиманна а хабар дуъйцуш верг хьуо хилча, хьай- 
га ладуг1уш волчуьнга а вист хила pari кхачийта. Иза а 
хир вац дийца цхьаъ доцуш.

Дика къамел дан хьекъал доцуш велахь а, ша дий­
ца ца дезарг ца дуъйцуш, 1ад1ен ца хууш велахь а, стаг 
декъаза ву.

Сан к1ант, айхьа олу дош ойла еш алалахь. Хьекъал- 
на хьалха лелхийта мегар дац багах олу дешнаш.

Вовшашка тешам хиларо къамелийн чулацам тобо.

Хьайна дуьхьал луьйш верг Иалатваьллехь, иза нис- 
велахь, бакъдолчух иза тешо лаахь, оьг1аз ма rlo, дош 
ала сих а ма ло. Иза тешо, айхьа бохачунна т1етов волу 
некь лаха.

Дош муьста олуш, дага а луьйцуш вас хин ерг ду- 
ьйцуш волу стаг вог1у гуш нехан сакъералур дац. Ста- 
гах ца вашар, цуьнца к1оршаме къамел дар, 1иттарш 
яр, т1ехтохамаш бар вочу стеган амалехь ду, цуьнан 
доттаИий хир бац.

Забаре, хаза аьллачу дашо, хила кечделла дов а до- 
хадо. Багаца бечу т1амна дуьхьал забаречу дашал дика 
герз дац.

Хьайн ирс, хьайн сий ларо лаахь, хьайн дош а лар- 
де. Меттахь аьлла дош меттахь кхета, ала ца дог1учохь 
аьлла дош ша шена кхета.

Х1умма а деш воцург дукха луьйш хуьлу.

Хьекъал к1езиг долчуьнан мотт беха хуьлу.

Ойла ян ца хууш волу стаг дагадеънарг дуьйцуш
хуьлу.

Юезиг хууш болчу наха хабарш дукха дуьйцу, дер- 
риг а тайна хаьа а моьтту.

Дукха хууш, хьекъалш долуш болчу наха к1езиг ду­
ьйцу.

Кхетам болуш волчу стага даггара дуьйцу, кхетам 
к1езиг болуш волчу стага баггара дуьйцу.

Деш а, дуьтуш а боцу, мукъа нах массарел а дукха 
луьйш хуьлу. Уьш лен битахь, цара г1уллакх деш верг а 
юкъахвоккху.

Ледарчу стагана г1уллакх дан ца лаьа, хабар дийца 
лаьа.

Бакъдерг айхьа дуьйцуш сов дош ма алалахь. Шина 
дашах хьайга стаг кхеталахь, кхозлаг1а дош ма ала­
лахь.

Бакъдолчунна т1ера гал ма валалахь, цхьа дош ахьа, 
харцдерг дуьйцуш, г1алатвалахь, нах тешар бац хьох.

Палата аьллачу цхьана дашо ахьа мел дийцинарг 
дохадо.

Ала дог1учохь бен дош ма алалахь -  мел хьекъале 
аьлларг а довр ду хьан. Тахана, х1инцца ала дог1уш до-

цург, кханенна диталахь, шен меттахь нислур ду хьу- 
на.

Оьг1азвахна, сихвелла, тахана ала дагадеънарг кха- 
ненга даккхалахь, г1алатвер вац хьо.

Дукха луьйш, дукха дуьйцуш волчо ларт1ахь до- 
цург, ца оьшург дукха дуьйцу.

Дешан иралла -  говзалла ю, дукха лер -  кхетам ба- 
цар ду.

Стаг к1езиг дийцарна дохковаьлла меттигаш дукха 
яц, дукха лерна, совдерг дийцарна дохковаьлла метти­
гаш дукха ю.

Дош ца олуш 1ерна цкъа хьо дохковаьллехь, и дош 
аларна уьттазза, б1озза дохковер ву хьо.

Ла а ца дуг1уш, ойла а ца еш ахьа аьлла дош юха 
схьалацалур дац хьоьга. Иоьхна пхьег1а юха метта 
х1отталуш яц. Багах даьлла дош а юха эцалур дац.

Муьлххачуьнга а айхьа дан кечдина къамел ойла еш 
дусталахь, хьайга ладуг1удолчуьнга хьажжий.

Хьайна хууш дерг мич-миччахьа а, муьлхачуьнга а 
ма дийца. Хууш хила, хьаьнга х1ун дийца деза.

Бахара бохучух «бахара» хуьлу, наха бохучунна 
т1аьхьа кхуьур вац.

АДАМИЙН САКХТАШ, ВОН АМАЛШ

Къахетта та1зар ца деш витинчу къуьно, къахетта 
байн даьхний дуьтур дац ца лачкъош.

Шел лакхарчух кхоьруш, ийзалуш, цунна хьеста- 
луш верг шел лахарчунна везавеш, т1ечехаш хуьлу.

Моз дуттущ йоцчу з1угано къовзор а нийса дац. Ша 
деш х1ума а доцуш, нахана т1ечехар а нийса дац.

Къиза дегнаш долу ямарта нах нахана вон болх хил- 
ча хазахеташ хир бу.

Хьекъал долуш хиларх стеган сий хир дац, нагахь 
санна цуьнан вон амал елахь.

Оьг1азвахна стаг а, хьераваьлла стаг а ший а цхьа- 
терра ву.

Вон стаг къиза хуьлу, дика стаг нахаца къинхетаме 
хуьлу.

Уггаре а ледарчу, стешхачу стагехь къизалла 
ч1ог1ахо а хуьлу.

Къизаллий, стешхаллий йолуш волчу стагана кера 
герз а, куьйгалла а, хьаькмалла а кхачийта ца деза.

Къизчу стеган цкъа а сий хир дац.

Пелвелла к1елвисинчунна т1ехь гучуйоккху стеш­
хачу стага шен къизалла.

Оьг1азечу стагана цкъа а синтем хир бац. Ша реза 
воцуш аьллачу дашна а дов даккха кийчча ву иза.

Атта оьг1азвоьдуш волу стаг хье ца вар дарба ду.

Вон амал йолуш волу, догъ1аьржа стаг самукъане 
хир вац. Цуьнан юхь-сибат кхоьлина хуьлу, йочане де 
санна.

Сих-сиха а, дукха ч1ог1а а велар -  кхетам боцчу сте­
ган велар ду,

ДогъЛаьржа хилар, нахана вонболх лаар -  стеган 
докъазалла ю. Иза ирс дайна ву. Ша велла д1аваллалц, 
синтем хилла вехар вац нахана дикаболх хилчи лалуш
воцург.

Иа\ кхерор. уьш кхерамехь латтор -  къизалла ю. 
Пах шех кхоьруш волу «буьрса» стаг ша нахах кхера
всза.

Нахана зуламаш дина волу стаг буса боданехь а. 
дийнахь 1индаг1ах а кхоьрур ву.

Шен ницкь кхаьччий. нахана вон болх бийр болуш 
волу стаг нахана везар вац. цунна маршо яц.

Хьекъал долчу стеган сий дайа ницкь боцуш, 
хЬ ьттаре лелайо хьагШолчу наха.

1овдалчу нахана хьекъал долуш волу стаг везар вац. 
1овдал стаг хьекъал долуш волчу стагах дагавала лууш 
ца хуьлу.

1овдалчу стеган хьуьнар -  хьекъал долуш волчух, и 
маьттаз вохуш. велар ду.

1овдалчу стеган вониг дан хьекъал кхочу.

Хьекъал долуш волчу стеган 1овдалчу нахана юк- 
къехь сий хир дац.

1овдалчу стагаца къевсинчуьнан юьхьк1айлур яц. 
1овдалчу стага х1уьу а дийцича а, вист ца хуьлуш 1ад1ер 
г1олехь ду.

Харцо ган а гуш, цунна дуьхьал къийсам а ца лат- 
тош 1адда 1ер, оцу харцонна т1етар санна ду.

Стаг эсала, г1иллакхе, оьзда хила веза. Амма х1ума 
бен а башха а ца хеташ хила ца веза.

Стаг халонехь, балехь висча, бен а ца хеташ, цуьнан 
бала ца кхочуш верг -  стаг вац, я адам а дац.

Бен-башха ца хетар -  къиза хилар ду.

Стеган амалехь бен-башха ца хетар -  сих, дагах 
кхетта вон лазар ду.

Бен-башха ца хетар — дийна воллушехь валар ду.

Адамашна дикаболх лууш верг харцо езаш а, и ла- 
луш а хир вац.

Муьлххачу агор хилла а цхьа безам болуш хила веза 
стаг. Цхьа а тайпа безам боцуш волу стаг ша нахана веза 
хьакь вац. Иза ванне а воцург лара мегар ду.

Kloprrepa безам кхоллалуш воцчуьнан вочу ада- 
машка цабезам а кхоллалур бац. Диканах, безамах вок- 
кхавеш воцчуьнан хила хьакь долчуьнца гамо а хир яц. 
Стеган хама беш а, и лоруш а воцчо ала хьакь долчунна 
не1алт а эра дац.

Дог1аьржа а, вон а ойла йолуш волчу стагана хууш 
дерг зуламе ду. Шен ницкь кхаьчча, нахана вонболх 
бийр болуш волчу стагехь хьекъал а, доьналла а цахи- 
лар г1олехь ду.

Цхьаволу эсала стаг шен де хилча нахана вонболх 
бийр болуш хуьлу.

Стешха стаг шен лаамехь хир вац цкъа а. Стешхал- 
ло цунна т1ехь даима олалла до. Стешхачу стеган хьаь- 
камаш дукха хир бу.

Стешхачу стагера дика боях хир бу олийла дац. 
Стешхачу стага милла а вухкар ву. Стешха стаг хьанна 
а ша лолле воьрзур ву.

Стешхачу стага ямартло а атта йо, харц дерг а атта 
дуьйцу.

Стешха стаг шен 1индаг1ах а кхоьру. Стешха стаг 
даима цец хуьлу.

Стешхачу стага, лакха аьлчи -  шок а локхур ю, таса 
аьлчи -нехан ц1ийнах ц1е а тосур ю.

Кхоьруш волчу стеган даиманна хьеставала деза. 
Стешха стаг ямартчу нехан вацархо ву.

Стешхалло ша кхочуш дан дезарг дохадо. Стешхал- 
ло дег1ара rlopa эшадо.

Уггаре а стешха стаг ша къиза хуьлу. Къизалла -  
стешхалла ю.

Стагехь стешхалла мел ю, цуьнан дег1ан ницкь бай- 
на бу. Стаг воцу стаг даима нахана луьйш хир ву.

Кхерамо хьекъал долчу стеган кхетам бохабо, ницкь 
болчу стеган доьналла дохадо.

Кхераман лай хилла виснарг — воккха лай ву.

Стешхачунна шел а стешханиг карийча дала ло. Цо 
шен къизалла цунна т1ехь гучуйоккху.

Стешхачунна велха а эхь ца хета, хьаставала а эхь 
ца хета. Стешхачу стага дов атта доккху, атта кхера а 
ло.

Кхоьруш аынпаш боттар -  стешхалла ю. Аынпаш 
боттаро юьхь1аьржачу х1оттаво.

Стешха накьост—мостаг1чул а луьра ву. Мостаг1чух 
иза мостаг1 вуйла а хууш, хьо ларлур ву. Стешхачо, хьан 
аьтто боьхначу меттехь, хьо д1алур ву.

Стешха стаг тоьллачуьнгахьа хир ву, иза бакь ве- 
лахь а, вацахь а.

Стешха стаг даиманна кхерамаша хьашна латтор 
ву.

Стешха стаг — уггаре а декъазчех ву. Стешхалла -  
стагана доккха та1зар ду.

Стешха стаг дикачу къонахчул а кхераме ву. Стеш- 
хачу стага, шен са дадо г1ерташ, нехан синош духкур 
ду. Даккхийра зуламаш стешхачу стагехула хуьлуш ду.

Стешхачу стага шен ваша а вухкур ву, ваша вухку- 
чо, Даймохк а бухкур бу. Стешха стаг кхоьруш, даима 
чухеба, майраниг корта айбина лела.

Кхерар -  эхь ду. Кхерам ца кхераро эшабо. Цхьана а 
х1уманах кхера оьшуш дац, Дела воцчух.

Даиманна кхерам латтаро стаг дакъаза воккху.

Цхьаболу кхерамаш бахьана а долуш кхоллалуш 
бу.

Кхерам стешхачу стеган дагчу хоу. Кхерамо харцо 
кхуллу.

К1илло тоьллачунна юххе х1уьттур ю, цунна ша 
эшахь а, ца эшахь а. К1илло тоьллаверг даржах воьхча, 
цунна т1аьхьара д1ахедар ю, шегара цунна rlo эшахь а, 
ца эшахь а.

Ледарчу къонахчо юьхь-дуьхьал стаг хестор ву, 
т1аьхьашха т1е цунна вониг дуьйцур ду.

Хьайн мостаг1чуьнга хьуо Iexa ма вайталахь, 
к1иллошка хьиз ма вайталахь. Хьайна цара боьг1начу 
туре а ма лацийталахь.

К1иллонех ларлолахь, сан доттаг1, хьуна хаза а дуьй- 
цуш, тешнабехкана т1аьхьабевлла къуй бу хьуна уьш.

Хьайна хьесталуш волчунах ма тешалахь, тешна- 
бехк бийр бу хьуна.

Юиллошца гергарло хила мегар дац цкъа а. Уьш 
тергал ца яхь, т1аьхьара шаьш д1ахедар ю.

Ша шен аьтто, шена дика болх лоьхуш, хьаг1 йолуш 
волу стаг цкъа а ирс долуш хир вац.

Нахаца хьаг1 йолуш волу стаг цкъа а догдика хилла 
вехар вац.

Хьаг1 йолуш волу стаг а, стешха стаг а цкъа а син- 
тем хилла вехар вац.

Стеган амалехь хьаг1 хиларал доккха айп дац. Хьаг1 
йолчу стага нахана тешнабехк а бо, харцо а йо, ямартло 
а лелайо.

Хьаг1 йолуш волу стаг цхьана х1уманна реза воцуш, 
даима сагатдеш хир ву. Х1унда аьлча, иза шен долахь 
долчух кхачам бина а хир вац, нехан хилча лалуш а хир 
вац.

Кхетам болуш волу стаг цхъа к1еззиг долчух кхачам 
беш хир ву. Кхетам боцуш волчу стагана дерриг а дуьне 
шена делча, а к1езиг хир ду.

Нахаца хьаг1 йолуш волчу стагехь дерг лазар ду.

Хьаг! -  дагана бала бу, б1аьргашна -  ун ду.

Хьаг1 йолуш волу стаг цкъа а воккхавеш хир вац.

Хьаг1 йолчу стага цхьа к1еззиг стагера даьлла г1алат 
кхайкхадо; доцург стагана т1ехь кхуллу; х1уьттаре, гамо 
лелайо.

Хьаг1 йолуш волчу стагана нахана х1уьттаре ерг бен 
карор дац олучу дашца а.

Ире долуш болчу нехан мостаг1 ю хьаг1.

Хьаг1 йолуш волчу стагана бекхам бан лаахь -  сакъ- 
ералуш, воккхавеш хилалахь.

Цхьана а х1уманан бала а боцуш, деш -дуьтуш а 
доцуш, вонехь а, диканехь а воцуш, цхьа висна, шенна 
вехаш волу стаг беллачийн новкъа ву.

Сутарчу стага са дуу, комаьршачу стага жижиг дуу. 
Сутара а, б1аьрмециг а волу стаг декъаза ву.

Х1усамнана б1аьрмециг елахь, х1усамден хьешашна 
хьалха юьхьк1айлур яц.

Щармата ма хилалахь, гергарлонаш херлур ду хьан. 
Комаьрша хьо хилахь, гергарлонаш шорлур ду хьан.

Нехан х1ума лачкъош волу стаг цкъа а вехаш хир
вац.

Нехан хьакь д1атекхчи бен т1ера долуш дац.

Къу ваьхначу кертахь къух долу.

Хьарамло а, харцо а цхьаъ ю, иза ямартчу стеган 
герз ду. Нехан хьокъах вехаш волчу стеган бедар ц1ена 
елахь а, ц1ий боьха хир ду.

Ямартчу стага ахчанан дуьхьа маьрша стаг вуьйр ву.

Вон стаг оьг1азе хуьлу, дика стаг векхавелла хуьлу. 
Къу к1елд1ашха хьоьжу, доттаг1 дуьхьал хьоьжу.

Вайн дайн кица ду: «Къуьнан куй богу» аьлчи, «газа 
йиъначо куйнах катоьхна» аьлла.

Буьйса 1аьржа еъчи «къу-берзан буьйса» олуш ду. 
«Къуьнна къола дичи, Дела велавелла», -  бохуш кица ду.

Къола деш волчу стагана ша велла д1а валлалц син- 
тем хир бац.

Ша нах 1ехабо моьттуш верг ша 1ехалуш меттиг 
дукха хуьлу.

Шегахь массаьргахьчул а т1ех х1илла ду моьттуш 
волчо, нахана х1илла дан а г1уртий, ша 1ехавойту.

Мел ч1ог1а х1илла долуш волчу стеган х1илла гучу 
ца долуш ца дисна.

Тешнабехк а х1илланца бо.

Тешнабехк ма белахь, сан к1ант, нахана. Нахана 
бина тешнабехк шашех боьду.

Харц ма лелахь, аьшпаш ма ботталахь. Харц лийчи 
-  безам бовр бу хьох, аьшпаш боьттича -  тешам бовр 
бу.

Аьшпаш боттар -  йоккха к1айдарг ю. Аьшпаш бут- 
туш волчу стеган сий хир дац, нах цунах тешар бац, цо 
дуьйцург къобал дийр дац.

Аьшпаш буьттург ледара стаг ву, ледара воцчо аьш­
паш буьттур бац.

Харцо, ямартло лелош волну стагаца нехан гергар- 
ло хир дац.

Бакь дан аьтто боцчу х1уманна тоыиалла ма делахь, 
мотт-беттарг хир ву хьо.

Мотт тохар -  луьра герз ду.

Хийла гергарлонаш дохийна матто, хийла доттаг1ий 
эг1ийна матто.

Мотт-эладит -  уггаре а дикачу къонахчунна леладо, 
иза нахана везар, наха лоруш хилар ца лалуш болчара.

Мотт бахьаш веънарг тергал а ца веш витарал док- 
кха дарба дац. Мотт бахьаш веъначунна ша-шена тохар 
санна «совг1ат» хуьлу цунах.

Шалха мотт болчу стагах ларвала веза. Шен аьтто 
баьллачхула цо тешнабехк бийр бу.

Аьшпаш буьттучу стагах цуо бакъдерг дийцича а 
тешар бац нах.

Ша нахана аьшпаш буьттуш волу стаг -  наха шега 
дуьйцачух а тешар вац.

Цхьа дош харц аьлча, бакъдолчух а шеко кхуллу. 
Харц дерг ала мегар дац, забар еш а.

Аьшпаш буьттуш волну стагана дерриге а дагахь ца 
лаьтта. Цундела ша хьалха аьлларг диц а лой, цуьнан 
аьшпаш гучубовлу.

Хьайн шеко йолуш долчух бакъдерг бен ма дийца- 
лахь. Харцонах хьуо 1отталахь, йохаелахь и харцо.

Хьаьнга а х1уъу а дийцахь а, иза милла а велахь а, 
цунна тов дерг дийца ма г1ерталахь, бакъдерг, хьайна 
гинарг дийцалахь.

Шена т1ехь дуккха а г1алаташ долу ледара стаг ма 
хаставелахь, нахана 1овдал хетар ву хьо.

Стаг ша дуьхьал а волуш хаста ма велахь, цуьнгара 
мел даккхийра хьуьнарш дийллехь а. Иза воцчохь хасто 
мегар ду хасто вог1уш велахь.

Мотт бетташ верг т1ек1овеш волу стаг цуьнца тайна 
хилар билгало ю.

Хьанала ц1ена стаг кхоьрур вац мотт-эладитнах.

Мекарлонца, х1илланца 1овдалш луьйцу, амма 
хьекъал долуш волу стаг атта лацалур вац.

Мукъачу стага д1айохуьйтучу хенан кхоам бу.

Болх беш волчу стеган сагатлур дац. Мукъачу сте­
ган сагатлур ду.

Болх беш воллучу стагана де дацло. Мукъачу стага- 
на де дахло.

Дечу г1уллакхана б1окъажор мало ю. Мало йолчу 
стеган дечу г1уллакхат1ехь ка ер яц.

Катоьххана динарг кхочушхуьлу. Кханенаш йохкуш 
т1аьхьа титтанарг даза дуьсу.

Мало йоцуш дийриг дан атта ду. Малонца дийриг 
дан хала ду. Мало -  дег1ан мостаг1 ю. Мало йолчу сте­
ган Ииллакх а духу.

Мало йолчу стеган т1евеанчунна хьалаг1атта а ка­
рах ца долу.

Мало ерг меттахвала кхиале, кадениг Иуллакх кхо- 
чуш а дой парг1атволу.

Мукъа Iep уьне, дег1ана зуламе ду. Мукъа 1ийна стаг 
вехаш а хир вац, сийлахьчу даржехь а хир вац.

Муьлхха а дина а цхьа г1уллакх деш воцу стаг са- 
гатдеш хир ву. Балхаца, г1уллакхаца марзо елахь -  стаг 
цо 1ехаво.

Цхьа а пайда шегара луш воцу стаг т1ехь стом боц- 
чу диттах тера ву.

Ледара стаг, мел нахана дикаболх лууш иза велахь 
а, пайденна вац.

Шен ледарло дений, нанний т1ете1ош волчух къо- 
нах хир вац. Дас, нанас юьхь лаьцна лело везаш волу 
к1ант-к1ант вац.

Стаг эсала хила мегар ду, амма мела а, ледара а хила 
мегар дац.

Хьекъалан к1орге йоцуш болу ледара нах даиманна 
нахана луьйш хуьлу.

Цхьа а хьуьнар доцуш болу нах уггаре а кхочушдан 
аттаниг шаын дан а ца деш, дан ца тарлург, дан ницкь 
боцург, нахе де бохуш т1аьхьабовлий лела.

Хьекъална ледарчу нахана стеган «г1алаташ» го, 
амма иза вуьззина дика къонах хилар ца хаьа, цуьнан 
хама бан а ца лаьа.

Мало, к1адо могашчу стагана зуламе ю. Сецца лаьт- 
тачи, хи а телха.

Мукъа 1ечунна сингаттам дукха хуьлу.

Шегара дийлла г1алаташ хууш волчу стага пайда 
оьцу т1ейолчу хенахь оцу г!алатонех ларвала 1емаш.

Мало -  стеган мостаг1 ю. Атто езар -  ледарчу сте­
ган лазар ду.

«Мало-хало» -  аьлла вайн дайша. Мало йолуш волу 
стаг буьйда хуьлу, буьйда стаг экама хуьлу, экама стаг 
уьне а, айпе а хуьлу.

ВАХОШ ДОЛУ МАЛАРШ МИЙЛАРХ ЛАЬЦНА

Вехначу стеган чувог1уш киснахь къаьркъанан 
шиша хуьлу, чукхаьччи -  дов хуьлу.

Дика да доьзална напг1а дахьаш вог1у, вон да къаьр­
къанан шиша дахьаш вог1у.

Молуш волчуьнга ахьа кхетош ала: «Ма бехьа хьайн 
доьзална бала».

Малар марзделлачунна малар бен дагахь х1умма а 
хир дац.

Маларх дуккха а зуламаш ду: могашалла талхор, 
хьекъална эшар, таронах вохар, уьйрашха хадар.

Хийла ненан б1аьрг белхабо молуш волчу к1анта.

Доьзалан мелча -  воьлу. Зудчуьн, берийн -  б1аьргех 
хи долу.

Вехна да ц1а вог1уш доьзална бала бог1у.

Къаьркъа мелла вехначу стага шен дагара д1овш 
1еттадо.

Нехан х1усамехь шена къаьркъа дезийла хоуьйту 
г1иллакх доцчу стага.

Маларан барам бан а бац. Ваххалц мелчи а ца 1еш, 
вожжалц молуш верг маларо эшийнарг ву.

Нехан х1усамехь корта бахош малар мала бакъо яц.

Малар шена деззашехь, ца молуш юкъахдита собар 
а, доьналла а хила деза стагехь.

Вон мел дерг вехначу стагера долу, дукха луьйш 
-  к1орда войту, хьашт доцург дуьйцуш -  нехан син-

къерам бохабо, вон дерг олий -  стагана вас йо, нахана 
чуг1ерташ — девнаш доху, питана тосий — нах лотуьйту, 
бехк-гуьнахь доцуш стаг воь. Вехначу стага авари йо. 
Вехна стаг балхана т1аьхьа вуьсу, белхан де дойъу. Вех- 
на стаг сибатах телха, оьздангаллех вуху.

Малар дуьтуьйтуш хьехна цхьа дарба ду: цамалар. 
Стаге лаахь а, ца лаахь а мала бахар -  вон Ниллакх ду. 
Вехначу стеган хьекъал меттан буьххьехь хуьлу.

Барамал т1ехдаьккхина молуш волчо молуш дерг 
шен доьзалан б1аьрхиш ду.

Вехначу стеган киса деса хуьлу, мотт д1овшах бу- 
зий хуьлу.

Вехна стаг а, хьераваьлла стаг а ший а вовшех тера 
ву. Вехна стаг хьераваьллачул а зуламе ву.

Къаьркъанехьа, маларехьа ваьллачу стеган т1аьхье 
хир яц. Маларо могашалла йоь, маларо хьекъал эшадо.

Молуш волчу стеган къайле а хир яц, дан т1елаьцна 
г1уллакх кхочуш а дийр дац.

Мелла стаг ша шена айкхволу.

Маларрий, оьздангаллий цхьана дог1уш дац. Малар 
молуш волчу стагехь оьздангалла хир яц, оьздачу стага 
маларш мийр дац.

Маларо г1иллакхах вохийна стаг нахах хедар ву.

Маларо сийлаллин дарже кхачийна цхьа а вац. Ма­
ларо сийлаллин даржах бохийнарш дукха бу.

Хьеран «к1ар-к1ар» а, вехначу стеган хабар а цхьа- 
терра ду.

Вехначу стага шен дагахь вахаза волуш хилларг 
схьадалхадо.

Хадцаза мийларо коьртан хье талхабо, юьхь-сибат 
талхадо, могашалла йохайо.

К1еззиг малар могашаллина дика ду олу, дукха мий- 
лар могашаллина зуламе ду олу. Аса-м к1еззиг ца мо- 
луш а могашаллина пайдехь дерг кхин лохур дара.

Маларан кад вовшийн могашаллина т1ера молу, цо 
могашалла йохош хилар тергал ца до.

Вай малар молу, маларо могашалла молу.

Хьекъална телхинарш къаьркъа муьйлачу дех, йе­
нах схьабевлла бу.

Вайн хьекъал хила деза цхьана х1уманах кхета 
а, кхиа а — малар т1ехдоккхуш маларца хьошалла ца 
данний, хьошалг1а ваьш дахначохь ваынна малар ца 
х1иттадайтанний.

Малар дитаро шелбелла кхерч бохбо, яй хьанбо, ба- 
хам стамбо, бедар хазйо, хьекъал меттадаладо, доьза- 
лан барт бо.

Вахош долу малар -  мукъачу стеган кхача бу. Къаьр- 
къанан кад -  зуламан кад бу.

Буха дуьсчух кхоам а хеташ молуш волчух къаьр­
къа хеназа дуьсур ду.

Къаьркъанца тасаделла гергарло шишанан бертиге- 
ра бухе кхаччалц бен кхин деха дац.

МОГАШАЛЛЕХ ЛАЬЦНА

Стагана дуьненчохь могашаллин меха х1ума дац.

Стаг векхавелла, велавелла хилар -  могаш хиларан 
билгало ю. Цо гойту цуьнгара ницкъ, хьуьнар, толам.

Мацалла лайначо рицкъанан хама бийр бу. Цамгий- 
ла лайначо могашаллин хама бийр бу.

Могашалла ларъелахь, могашаллин хама белахь. 
Могашалла -  боккха бахам бу. Патта ца луш меттахь 
висначу лазархочунна г1евланга дашо г1айба билларх 
г1оле хир яц.

Хьолал еза ю могашалла. Могашалла -  доккха хьал 
ду. Кхела лазаяьллачу стага шен берриг а бахам д1алур 
бара шен кхела ца лазийта.

Стеган ирс -  уггаре а хьалха цуьнан могуш хилар ду.

Хьекъал долуш волчу стага шен дег1 кхоор ду, мо­
гашалла ларор ю.

Могашалла ларо хууш воцчу стагана могашалла 
лаьттар яц.

Могашаллин хьал цомгуш хилчий бен хуур дац.

Могашаллин коьрта хьелаш: кхача диканиг баар, 
волавалар, шен барамехь болх бар, ц1ена х1аваъ, шийла 
хи, велавелла, векхавелла, самукъане хилар.

Волавелла лелачу хенахь ойла а дика яло, садо1ар а 
дика хуьлу.

Вай буу кхача дарбане хила беза. Дарбанна буу кха­
ча шен барамехь баа беза. Барамал т1ех буу кхача уьне
бу.

Мел к1езгачу х1уманах а 1ехалуш хиларо стеган дог 
дика латтадо. Долуш долчух кхачам ца баро, х1уманах 
ца 1абаро сингаттам латтабо.

Сингаттаме хила мегар дац, сингаттамо стаг дакъа- 
за воккху.

Могашалла массо а хенахь ларо еза. Могашалла 
цхьаъ бен яц, лазарш дукха ду.

Лазарна дарба карадо. Амма 1ожалла сацо ницкь 
болуш цхьа а дарба дац.

Ша лазаро лаьцначу хенахь, диканах догдилла ца 
деза. Лазарх сингаттам хилла, сингаттамана к1ел саца 
ца веза. Сакъералуш долу, самукъа даьндолу бахьана 
лаха деза.

Х1уъу а хилла латтахь а, дог дика хила веза стаг. До- 
гдика хуьлийла карор ю ахьа айхьа лехча.

Боккха сингаттам хилла, вон деъна стаг цхьаъ ша 
вита мегар дац. Цуьнан самукъа даьндерг, цунна там 
хинберг дуьйцуш, иза сингаттамах кГелхьара ваккха 
веза.

Сингаттамо бале лаьцна стаг ехо дарба лаха деза. 
Иза ду могашалла ларо оьшуш долу дарба.

Стагана сингаттам базбеш текъамаш бан мегар дац. 
Иза ду дагана 1еткъаш дерг.

Стагана «хьо ма кьанвелла, хьо ма дакъаза ваьлла» 
ма ала. Иза дакъаза валарна кхерам бу. Хьо «ма къона 
лаьтта» ала, иза хаъал къонлур ву.

Стеган хан яцйо къизалло, хьаг1 хиларо, сингатта­
мо, халоно, г1айг1ано, балано.

Лазаро кхерийна стаг кхерамо лоцу. Кхерамо лацар 
-  лазар ду.

Массо а х1уманал а дарбане -  доьналла ду. Доьнал- 
ло лазар эшадо.

Цомгуш волну стагана хаьржинчу дарбанех дарба 
ду товала лаар.

Ша толург хиларх дог тешна хила веза цомгуш волу 
стаг.

Лоьран уггаре а йоккха говзалла цомгушчу стага- 
ца къинхетаме хилар ю. Цуьнца г1иллакхе, эсала хилар 
дарбане ду.

Нахаца къинхетаме волу стаг лор хила хьакъ ву. На- 
хаца къинхетаме воцчу стагах лор хир вац.

Лазарна воьхна, г1айг1ане хилла к1ел а ца соцуш 
«аса къуьйсар ду хьоьца, лазар», -  аьлла дарбанашца 
цунна доьхьал т1ом латто беза.

БЕРАЛЛЕХ, ЖИМАЛЛЕХ ЛАЬЦНА

Бералла -  уггаре а самукъане, хаза хан ю.

Бераш -  хин долу адамаш ду, шайн дайша лелий- 
нарг д1аэца дезаш.

Жималлехь могашалла дика ю, ницкь бу дег1ехь, 
дог ловзу кийрахь, ойла кхерста коьртехь, лаам бу бок- 
кха.

Жималла эрна д1а ма яхийта! Ц1ий довха мел ду, 
ойла сема мел ю, хьекъал ховха мел ду, дег1ехь ницкь 
мел бу, 1амаде диканиг.

Хьайгахь муьлхха а тайпа цхьа корматалла елахь, 
и корматалла кхиаелахь -  хи тухуш, гуо охкуш, сов га 
д1ахадош, кхио стоьман дитт санна.

Цхьа а тайпа корматалла йоцуш волу стаг стом ца 
лучу акхачу диттах тера ву.

Болх белахь, дешалахь, 1амалахь, халкъана г1уллакх 
деш хилалахь! Балхаца, дешарца, халкъана дечу 
г1уллакхашца, юкъараллин хьелашца карор ду хьуна 
хьайн ирс.

Жима стаг, батте, стигларчу седарчашка хьежа! Дуь- 
не, 1алам, адам довза, заманца вола, хьалха та1а, хьуо 
хьакъ волчу дарже кхача.

Жима стаг, хьекъал гулделахь, кхетам болуш хила­
лахь. Ахьа жимчохь гулдинарг воккха хилча карор ду 
хьуна.

Воккха стаг лоруш, хама беш хилалахь, цуьнан хене 
вахчи хьо а лорур ву.

Воккхачух, иза rlopa доцуш висча, ма велалахь, ма 
кхардалахь. Цуьнан хене ваха дезаш хьо а ма ву.

Къанвелча воккха стаг хьекъална а, амална а беран 
хьесапе воьрзу. Цуьнан терго еш хилалахь. Цхьа к1еззиг 
ахьа динчу г1уллакхах цунна там хир бу, хьуна баркалла 
хирду.

Жимчу стеган амалехь цхьа к1еззиг воккхаллин 
х1умнаш а дика тов. Воккхачу стеган амалехь цхьа
к1еззиг жималлин х1умнаш а дика тов.

%

Воккхачу стеган кхетамо кхетамах пайда эца хууш 
волу жима стаг дахаран новкъа воккху.

Воккхачу стеган хьуна кхетам бала а, хьехар дан 
а бакъо ю -  дегабаам ма белахь, хьайга дечу хьехарех 
пайда эцалахь.

Вай цхьацца лерамашна кханенаш йохку, жималла 
д1айоьду. Къоналла т1ейог1у.

ВОККХАЛЛЕХ, КЪАНАЛЛЕХ ЛАЬЦНА

Стаг къанвелча, дегайовхонех, лерамех д1ахеда. Цул 
т1аьхьа дагалецамаш буьсу.

Къанвала гергавахча, хан чехка йоьдуш санна хета.

Дуьне дукха дезарна -  хене сатуьйсу. Валар ца де- 
зарна -  хенах кхоьру.

Къаналла цхьанне а ца еза. Амма дукха ваха ца 
лууш цхьа а ца хуьлу. Дукха ваха тарлой ткъа, къаналла 
йоцуш.

Къаналло сингаттам бахьа. Нийсархойх, доттаг1ех, 
уьйрашха хеда. Дуьненан синкъерам д1аболу, уггаре а 
хала адамийн къелла йог1у. Цхьа висчи -  г1айг1ано, ба­
ланс» лоцу.

Шовзткъа, шовзткъе итт шаре ваьлча, хуур ду стага- 
на ша гулдинарг х1ун ду. Ша дика гулдинехь, дика нахе 
кхачор ду. Ша Палата некь бинехь, цунна дохковер ву.

Къанвелча стагехь дуьсуш дерг цуо гулдина хьекъ- 
ал ду. Нахана хьехарш дан йитина бакъо ю, динчу 
Нуллакхийн мерза стом бу, баркалла ду, лар яза диена 
сий ду.

Къанваларх самукъадала а, марзо эца а бахьанаш 
дукха ду, нагахь санна оцу бахьанехь пайдаэца хаахь.

Къанвелча стагана зуда езар яц. Зуда езаш иза ве- 
лахь -  къан ца велла.

Къанвелча а нахана кхетам бала хууш верг нахах 
д1ахаьдда, сий дайна вуьсур вац.

Цхьа висначу стагана цхьа г1уллакх деш хилар 
г1олехь ду. Х1умма а деш воцуш мукъа висна стаг син- 
гаттамо лоцур ву.

Цхьа а тайпа хьуьнар доцуш, корматалла йоцуш, 
дахаран зилах, болах хаьдда стаг эрна хан токхуш ву.

Велавелла, векхавелла, г1иллакхехь, оьзда воккха 
стаг гуш хаза хета.

Дуьненчохь хан яьккхина стаг хиларх, иза ваьхна 
олийла дац, шен вахаран лар цо йитина яцахь.

Стеган мах дукха вахарх, заманан йохаллехь баз- 
луш бац, цуьнан г1иллакхашка, г1уллакхашка хьаьжжи- 
на бен.

Стаг лечу заманчохь къинойх ц1ена хила веза.

КЪАЙЛЕНАХ ЛАЬЦНА

Нехан къайле юьйцуш верг -  мостаг1 ву. Шен къай- 
ле нахе ялхош верг -  1овдал ву.

Кхаанне хууш долу х1ума къайла rlyp дац.

Хьайн къайле мостаг1ашна гучуйолийла ца лаахь, 
доттаг1чуьнга а ма йийца.

Къайле доттаг1ашца йийца а тешаме дац. Цара 
шаьш тешачаьрга д1айийца тарло иза. Т1аккха цунах 
къайле ца хуьлу.

Мостаг1чух айхьа лачкъодерг доттаг1чуьнга а ма 
дийцалахь.

Цкъа гучу ца йолуш цхьа а къайле хир яц, и гучуйо- 
луш цхьа зама йог1ур ю.

Шина стагехь йиснарг къайле ю, кхозлаг1ниг теш 
велахь, къайле-къайле яц.

ХЕНАХ, ЗАМАНАХ ЛАЬЦНА

Зама, шен корматаллех пайда а оьцуш, говзалла 
1амо йиш йолуш мехала ю. Заманан мах хууш воцург 
сийлахьчу дарже кхочур вац.

Дуьне, вахар дезий хьуна? Хан, зама эрна д1а ма 
яхийта. Зама -  иза урд ду. Ахьа кхиабахь -  стом кхуьур 
бу. Деса дитахь -  къухо хьулдийр ду.

Деши, дети механа деза ду. Амма адаман вахарал 
деза дац цхьа а х1ума.

Хьекъал долуш, корматалла йолуш волну стеган 
эрна хан яйарал доккха зен дац.

Хан -  иза хьекъалечу, кхетамечу белхан хазна ю. 
Вахаран 1алашо хила еза шеран а, беттан а, дийнан а, 
сохьтан а хьесап долуш. Цхьа а сахьт, цхьа а минот эрна 
д1а яхийта декхар дац кхетам болуш волну стага пай- 
дехь долу цхьа г1уллакх ца деш.

Цхьаверг цхьана г1уллакхе ладоьг1уш, я цхьана ди- 
кане сатуьйсуш чехкка хан яларе, зама д1аяхаре сатуьй- 
суш хуьлу. Хьекъал долуш волу стаг шен ма-хуьллу оцу 
заманах, хенах пайдаэца г1ерташ хуьлу.

Сийлахь доккхачу даржехь ву, шен заманах пайдаэ­
ца хууш мел хилла массо а стаг.

Мукъачу хенах пайдаэца хууш волу стаг кхетам бо­
луш хилар билгало ю.

Заманах, хенах пайдаэца хууш волну стагана, ша 
дага лаьцна долу г1уллакх кхочуш дан хан карор ю.

Хьайн г1уллакх дан хан к1езиг хеташ хьо велахь, 
х1умма а дан а кхуьур вац хьо.

Кхетам болуш волну стагана кехатех ловзар зенехь 
ду. Шен хьекъалах пайдаэца йиш йолуш зама эрна йой- 
ъу цо.

Сан доттаг1, кханенна т1аьхьататта ма диталахь 
тахана кхочушдан йиш йолуш долу г1уллакх. Заманан 
хама хууш волну стеган г1иллакх ду иза.

Тахана ахьа дина цхьана сохьтан г1уллакх кхана 
дендолчу шина сохьтан г1уллакхал деза карор ду хьуна. 
Таханлера цхьа де а т1едог1учу шина дийнан меха ду.

Дан дезачу Нуллакхан сихо ян еза. Амма и кхочуш- 
деш сихвала ца веза.

Дан дезаш долу г1уллакх дагалаца деза генна хьалха 
а хьоьжуш, хиндолчун ойла а еш. Дан дезачу г1уллакхан 
ойла е, сан доттаг1, амма и г1уллакх т1аьхьа ма титта.

Дан дезачу г1уллакхан хьем бар зулам ду.

Дан дезачу г1уллакхан дукха ойланаш еш, ладоьг1уш 
волчо ларт1ехь доццург до.

Вахарехь кхочушдан дезачу мехалчу г!уллакхашна 
сихо ян еза. Цхьа минот а эрна хан яйъаро уьш 
т1аьхьатоттур ду.

Атта кхочушдан йиш йолуш долу г1уллакх шен хен- 
нахь кхочуш ца дича, кхано т1аьхьа хала хуьлу. Дан хала 
а долуш кхочушдан йиш йолуш дерг т1аьхьа титтича -  
кхочушдан аьтто боцуш юкъахдуьсур ду.

Дан йиш йолу г1уллакх кханенна т1аьхьатуьттуш 
верг ледара къонах ву. Кхане -  таханлерчу дийнан эм- 
гар ю. Кханенна т1аьхьатеттинчу г1уллакхо мекха лоцу.

НИЦКЪ, КЪИЙСАМ, ТОЛАМ, ЭШАМ

Шен ницкъах, хьуьнарх б1о а булуш, адамийн дуь- 
хьа, халкъан дуьхьа вехаш волчуьнгахь берг боккха 
ницкь бу.

Къийсам, толам баккхархьама ца хилчи ца долуш 
герз ду дикачу къонахчун.

Шен ницкъах б1обулуш волчу стеган доккха ирс ду. 
Шен ницкь, шен корматалла хууш, цуьнан хама беш иза 
велахь, сийлаллин дарже кхача цуьнан йоккха бакъо ю.

Шен ницкъах б1обулуш волчу стеган ницкь алсам- 
бер бу. Шен ницкъах б1обулуш иза вацахь, шеко елахь, 
эшна хилар билгало ю.

Толам боккхург хиларх дог тешна вацахь -  толам ца 
баккха герга ду.

Ша шех б1обулуш, кхочуш хирг хиларна дог тешна 
велахь, доло мегар ду сийлахь г1уллакх.

Дагалаьцначу г1уллакхах дог тешна хилар боккха 
ницкь бу стеган.

Шеконаш зуламе ю стагана. Долийча чекхдаьндолу 
г1уллакхаш юкъахдуьту цара. Шеко йохаш дерг стеган 
хьекъал, хьуьнар ду. Шеконца дерг долийча чекхдаккха 
ницкь ца кхочуш висчи ша шен зер а толам бу.

Ша шен ницкъах тешна хилар -  боккха ницкь бу.

ВАЛАРАН КХЕРАМ , ЮЖАЛЛА

Валарх хьо мел ч1ог1а кхийрича а, ца кхийрича 
а, иза т1екхочур долуш ду. Хьо кхерарх т1ех а тир яц. 
1ожалла, ца кхерарх -  хенал хьалха а йог1ур яц.

Даима валар дагахь лаыташ хилча, дуьненан бахам 
лоьхур а бацара стага.

Къиза стаг а, къинош летийнарг а 1ожаллех ч1ог1а 
кхоьруш хир ву.

Собаре майра стаг 1ожалла герга г1оьртича, х1умма 
а воьхна хир вац.

Юелхьаравала меттиг боцуш т1ех1оттина яьллачу 
1ожаллин киртигна ца вухуш доьналла 1алашдан деза.

Т1ехтила йиш йоцуш т1ех1оьттина даьллачунах кхе- 
ран, ваган оьшуш дац.

Ша дагаван дуьненчохь лар юьтуш велларг велла 
д1а ца ваьлла.

Дуьненчохь ша декхарийлахь верг сийлаллица кхо- 
чушдина стаг синтем болуш парг1ат лийр ву.

Хьанал къахьоьгуш хаза текхначу дийно буьйсанна 
мерза наб йойту. Нийсонах ца телхаш, маьршачу вахаро 
1ожаллин кхерамах воккху.

Дуьненчохь нахаца харцонаш, ямартло лелийна 
стаг, воккха мел хили а, кхерам совбуьйлуш, 1ожаллех 
кхоьруш хир ву.

